~ Mattiu ,
Na-kel-uri-an tovoi aMattiu totosi
Ase itos nalobulat egai?

Navanuan lotokad namitisau han nasoruan
siGot lunau ke, aMattiu tovi esua len ahai susur
tosapavur pisan toru siYesu, gai itosi.

AMattiu itos naloBulat egai han nasa?

Itosi han bikel uri mai naju gail ke aYesu tovi
aKristo, aGot totabtabuh lan, aGot tokel gati len
na-kel-gati-an ta sutuai.

AMattiu itosi mos ase?
Itosi mos naJu gail, alat a Jutea.

Nosa evisi len nalobulat egai?

Len nalobulat egai, aMattiu ikel na-kel-uri-
an tovoi husur natohan pipihabslan aGot len
namav. IBol husur napasian siYesu, napusanan

san, nomatan san mai na-le-mahat-an san dan
Nomatan. . .
Nalobulat egai ehusur as galito?

Ehusur aYesu len namauran san, ehusur aJon
Baptais, ehusur ahai susur siYesu gail, mai aPita
tovi galit sua.

Natgalenan evisi yais?
Nalobulat egai ikel ur nasa tovisi len nasihau

6 B.C. vabar A.D. 30. o
Len nalobulat egai aMattiu itos gat nabathuyah

siYesu han biparpar ke aYesu evi kiy len
napasusan siTevit tovi Kkin ta sutuai. Evi kip
aGot tokel gati mai alat alsrael ta sutuai. Ale
evi Kristo, aMessiah, aGot totabtabuh lan han
bilav kuv navanuan san gail dan nasaan sal-
ito. AMattiu ikel ur natit isobur aYesu togole.



ii

Isor husur nasa ahai kelkel ur gail lotokele ta
sutuai, ale len aYesu na-pshav-utaut-an galen
lotokele lusarpoh. Len nalobulat egai aMattiu
itos gat nasoran erim han napusanan siYesu,
lumaiegai:

Nasoran san 1 (5.1-7.29)

Nasoran san 2 (10.5-11.1)

Nasoran san 3 (13.1-52)

Nasoran san 4 (18.1-35)

Nasoran san 5 (24.1-25.46)

Imaienan, aMattiu itos nalobulat egai hen
naJu labikad nadslomian len aYesu, aGot
totabtabuh lan han bevi Kristo, han beil a
mo han galito, bevi kir salito.

1) Nabathuyah mai napasian siYesu (1.1-2.23)

2) Natgalenan lotoutaut han aYesu han nau-
man san (3.1-4.11)

3) AYesu etubat han nauman san (4.12-25)

4) Na-kel-uri-an aYesu tokele len navehuh
(5.1-7.29)

5) AYesu igol namerikel isobur (8.1-9.34)

6) i&f{%u esovat ahai susur lotovi 12 van (9.35-

7) AYesu epusan husur natohan pipihabalan
aGotlen nomav (11.2-13.52)

8) AMattiu itos husur navanuan gail lotokad
nadalomian tokakereh (13.53-15.20)

9) Nagilen nauman siYesu len naut a Kalili
(15.21-18.35)

10) AYesu iyar tur len naut gail tarhawisel
Jortan, evi Jerusalem (19.1-20.34)

11) Nauman siYesu len naut a Jerusalem
(21.1-25.46)
12) Lutah gat aYesu (26.1-56)

13) Lukot han aYesu, lugol imat len nahai bal-

bal (26.57-27.66)
14) AYesu ile mahat dan nomatan (28.1-20)

Nabathuyah siYesu
(Luk 3.23-38)

1 Egai evi na-tos-gati-an sua han nabathuyah
siYesu Kristo, topat len napasusan siTevit, topat len
napasusan SiApraham:

2 AApraham evi atoman alsak.

Alsak evi atoman aJakop,

tovi atoman aJutah mai avan aJutah gail.

3 AJutah evi atoman aPeres mai aSerah, analaru

tovi aTamar.
APeres evi atoman aHesron.
AHesron evi atoaman aRam.
4 ARam evi atoman aAmminatap.

AAmminatap evi atoman aNahson,

tovi atoman aSalmon. _
> ASalmon evi atoman aPoas, anan tovi Rahap.

APoas evi atoman aOpet, anan tovi aRut.
AOpet evi atoman ajesse.
6 Ale aJesse evi ataman aTevit tovi kin.

Ale aTevit evi ataman aSolomon,
anan tovi asoan aUriah a mo.
7 Ale aSolomon evi atoman aRehopoam.

Ale aRehopoam evi atoman aApijah.
Ale aApijah evi atoman aAsa.”

8 Ale aAsa evi atoman aJehosafat.
Ale aJehosafat evi atoman aJoram.
Ale aJoram evi atoaman aUsiah.

9 Ale aUsiah evi ataman aJotam.

* 1:7: Nalobulat galevis ta sutuai luke Asaf lasake Asa.

Ale aJotam evi atoman aAhas.

Ale aAhas evi atoman aHesekiah.

10 Ale aHesekiah evi ataman aManasseh.
AManasseh evi atoman aAmon.

Ale aAmon evi atoman ajJosiah.

11 Ale aJosiah evi atoman aJekoniah

mai avan gail len nabory
lotomapipiriah vi Papilon.*

12Husur namapipiriahan vi Papilon:

aJekoniah evi atoman aSealtiel,

ale aSealtiel evi atoman aSeruppapel.

13 Ale aSeruppapel evi atoaman aApiut,

tovi atoman aEliakim.

Ale aEliakim evi ataman aAsor.

14 AAsor evi atoman aSatok.

Ale aSatok evi atoman aAkim.

Ale aAkim evi atoman aEliut.

15 Ale aEliut evi atoman aEleasar.

Ale aEleasar evi atoman aMattan.

Ale aMattan evi atoaman aJakop.

16 Ale aJakop evi atoman aJosef tovi asoan aMeri,
topas aYesu, lotokisi han aKristo, aGot

totabtabuh lan.

17 Imagenan, tubat len aApraham vabar aTevit
ikad naur lotovi 14 pisi, ale tubat len aTevit vabar
namapipiriahan vi Papilon ikad naur lotovi 14
am, ale tubat len namapipiriahan vi Papilon vabar
?Kristo, aGot totabtabuh lan, ikad naur lotovi 14

otas.

AMeriipas aYesu
(Luk 2.1-7)
18 Napasian siYesu Kristo evisi magegai. Anan
aYesu, aMeriikel gati ke tilah mai aJosef, be a tahw

* 1:11: 2Ki24.12-16

han arbibon, isabi ke etian, aNunun aGot togole.
19Husur ke ahavut san, aJosef tovi navanuan tonor,
nabor) tosasalor) han aMeri totian, ematahun bigol
nahurun aMeri bisa, yjaisab sahotilen nanauan san
ke terirn) aMeri, be ematahun avan ideh Belaboii.
20 Naboy) tonau natgalenan sal, agel sua siNasub

evisi hani len nababer. Ike, “Josef anatun uluman

siTevit, sagematahw han gabesahar aMeri han bevi
asoani, bathut natatai totian hani, aNunun aGot
gatolavi maii. 21 Alitenan dereh tipas anatun
uluman balai, ale gerin nahasan aYesu lan, husur
gai tilav kuv navanuan san gail dan nasaan salit

balai.”
22 Natgalen pisi evisi han bigol nasa aGot tokele

len nabunon ahai kelkel ur bisarpoh. Ike:
23 “Materis! Navensus dereh tetian,
ale tipas anatun ulunian,
ale lekis nahasan almmanuel,”
namilen tovi
“AGot itah mai gadito.
24 Nabor) aJosef tolele, igol nasa anel siNa-

sub tokel maii. Esshar aMeri tovi asoan 25 be
sagol naitian maii van vabar nabor topas anatun

uluman sua. AJosef erir nahes Yesu lan.

2

Novanuan lotokad namitisau han nameso
1 Husur nabory lotopas aYesu len naut a

Petlehem a Jutea, len nabory aHerot tovi Kir,
alalumian namitisau han nameso luyar dan Nais
vi Jerusalem 2luke, “Atenan lotopasi han bevi kiy
seJu gail, atenan gai be? Husur namtoris nanieso

,,*

* 1:23: Isa7.14,8.8,10

san nabor tovisi ale namtogem han namtbilotu

hani.”
3 Noboryy aHerot aKin tosasalory han natenan,

nalon etuhatuh, mai alat a Jerusalem pisi lumage-
nan. 4 Ekis abiltihai tutumav pisi mai ahai pusan
pisi han nalo lubonbon ale eus galit ke, “AKristo,
aGotbitabtabuh lan, dereh lipasia be?” 5 Ale lukel
maii ke, “Len naut a Petlehem a Jutea, husur ahai
kelkel ur itosi maiegai ke:
6« ‘Be gaiug, a Petlehem, len naut a Jutah,
gasavi namakot len alat lotokad na-il-a-nio-an
len naut a Jutah,
husur len gaiug, navanuan na-il-a-mo-an sua dereh
tegom balai
han beil a mo han navanuan sagw gail, alat a
Israel,
hum navanuan nasipsip toil a mo han gal-
ito.” **

7 Beti aHerot igol nabonbonan tosusuah mai
alaluman namitisau han nameso. Eus galit han
nabor) mai namityal nanmieso tovisi ale lukele.
8 Esavat galit vi Petlehem ale ike, “Mitivan, dor
vahvahur natatai. Nabor) matbisabi, kel uri mai
ginau han ginau am nabivan valotu hani.”

9 Nabory) lotosasalon) han nakir tonon, lorin naut
enan, ale nanieso lotorisi nabory) tovisi, eil a nio
han galito van vail mahat han naut natatai totoh
lan. 10 Naboy lotoris nameso lukemkem masuv.
11 Nabor) lotobis lohoim loris alarminan, aMeri
mai natatai, ale lotanedur, lulotu hani, ale losanav

han naviolan salit han labeviol mai natatai han

* 2:6: Mic5.2

nagol, nafrankinsens mai namar.™ 12 Nabor) lotoke
livan, aGot ikel nalalagauan mai galit len nababer
ke saletalmam van han aHerot, na lotslmam vi lan
nakantri salit len napisal tile.

Na-gam-yav-an vi Ijip

13 Nabor alalumian namitisau han namieso lo-
tovan tia, anel sua siNasub evisi han aJosef len
nababer ike, “Gile mahat, sohar alarminan, gam
vi Ijip, ale toh ei vir noabikel mai gaiug hen
gobetalmam, husur aHerot dereh tekata dor) amas
han bigol bimat.”

14 Na aJosef ile mahat, esshar alarminan len
mariug ale erin) naut enan vi Ijip. 15Itoh ei van
vabar noamatan siHerot. Imagenan, nasa Nasub
aGot tokele isarpoh, len nabunon ahai kelkel ur
ike, “Nokis anatugw uluman dan naut a Ijip.”*

Nomatan silathutai

16 Naboy) aHerot tonau laboii ke alalunian na-
mitisau han nanieso lotogarasi, nalon ipanpar ma-
suv vasa. Esavat alalumian han labigol alathutai
pisi, nadarh halit toru vi pan, lsbimat len naut a
Petlehem mai naut gail lotodar visi. Natenan inor

* 211 Nagol evi nametalai sua tomadmadau, natau han toyanyar.
Nagol satar). Navat han gebevur nagol etibau gol ke evi nametalai
sekin gail. Nafrankinsens evi nada hen nahai tomasmas nabon
tosusau. Navanuan gail lurer han navanuan hani ale len nalotuan
silat a Israel lopanasi len natutumavan husur nabon nabasuhab
han esusau. Namar am evi nada han nahai lotogol tomasmas, ale
noavanuan loloemasi hum nahai pahas. Lolomasi am han laberini len
nakaliko lotorury gol niben navanuan tomat lan han Bipat ebalav be

asike bibo.  2:15: Hos11.1

han namityal tosabi len alalumian namitisau han
namieso. 17 Beti nasa aJeremiah, ahai kelkel ur
tokele, isarpoh, ke:
18 “Tkad nadoldol sua len naut a Ramah,

totar, tois habat len nalolosaan,
ARakel itayis anatun gail,

ematahun avan ideh Betanov nalon vi pan

husur lobuer tia.”™

Natalmaman vi Nasaret

19Nabor aHerot tomat tia, afjel sua siNasub evisi
han aJoseflen nababer len naut a Ijip 20 toke, “Gile
mahat, sehar alarminan, gevi lan naut a Israel,
husur alat lotodor natatai han labigol bimat, lumat
tia.” 21 Na ile mahat, sahar alarminan ale evi lan
naut a Israel. 22 Avil nabor) tosasalor) hani ke aArke-
laus tovikiy, tolavnamilen aHerot tovi ataman, len
naut a Jutea, ematahw han Bivan ei. Nabon aGot
tokel nalalagauan maiilen nababer, eriyy naut enan,
evi Kalili. 23 Ibar navile sua, a Nasaret, ale itoh
ei. Beti nasa ahai kelkel ur gail lotokele isarpoh ke,
“Lekisi han auleNasaret balai.”

3

AJon Baptais eutaut han napisal
(Mak 1.1-8; Luk 3.1-18; Jon 1.19-28)

1 Len nabor galenan, aJon Baptais egom vi lan
naut masmas tobabesw a Jutea. Etubat kel ur
napisulan siGot. 2Ike, “Mitipair dan nasaan samito
husur natohan pipihabalan aGot len namav egom

papadar.”

* 2:18: Jer31.15

3 Husur gai boh, ahai kelkel ur alsaiah tosor
husuri ke, 3
“Nadoldol sua satokailen naut masmas tobabesw,
‘Mateutaut han napisal mos Nasub,

gol napisal san gail linor.” **

4 AJon mau esun nahurabat lotovaii han na-
sivurhat nakamel, mai etutuv han nahau tutuv han
nahurhubuluk.™ Than tavtavor, ihan nalokust mai
nohani.” 5 Beti alat a Jerusalem mai a Jutea mai
naut todar vis Nawisel Jortan, luvan van hani.
6 Ale ibaptais han galito len Nawisel Jortan nabory
lotokel vahot nasaan salit gail.

7 Nabory) toris naFarisi mai naSattiusi gail lo-
tosobur lotogem han labibaptais, ikel mai galit
ke, “Anatun normat gail!f Ase ikel nalslagauan

mai gamito hon matbigam dan nabiltilol panpar
begomai? & Len nomauran samito mitivan han
navite tinor han napairan samito dan nasaan.

9 Samtinau ke matolaboi matbikel mai gamit gabag
ke, ‘Asike datupanis, aApraham evi atomadato ta
sutuai.” Husur nukel mai gamit ke, aGot elaboi
bilav navat galegai nai, ale gol ke legam vi pasusan
siApraham! 10 AGot esurmian nauluman toutaut
tia han bitai nakadhuhai gail han nakuvkuv; nahai
pisi lasavan han navit tovoi, gai dereh titaii, bar
han gail vi lan nahab. 11 Ginau nubaptais han
gamit han nawai sil napairan dan nasaan samito.

¥ 3:3: Isa403 * 3:4: 2Kil8  3:4: Nalokust ehun
natohtohlomatu, najJu gail lotolaboi labihanhani. Nahani evi natit
tohehe masuv topat len naim sesukapak gail. T 3:7: Lennaut
egai nasoruan ta Kris ike navaipa tovi narhat tosa. Len nanauan seju
gail, namat isa masuv hum natemat toil a mo hani.

Avil avan sua satogamai tohusur ginau, iday am
sehor ginau, ginau novi naut kamas 1ai, nasanor
kasi han nabisah rubat nshau han naributbut
san. Gai dereh tibaptais han gamito han aNunun
aGot mai nahab. 12 Gai esumian naulunian topat
nahai rivrivhai han Bepapehun namisurhuwit dan
nasugut nawit tomasmas. Dereh tibon han
namisurhuwit len natuhim han, be tepapas na-
sugut nawit tosa len nshab todadas namatan.”

Noabaptaisan siYesu
(Mak 1.9-11; Luk 3.21-22)

13 Beti aYesu egom len naut a Kalili vi lan Na-
wisel Jortan han aJon bibaptais hani. 14 Avil aJon
isor tasi, ike, “Satimaienan, nasanor hum gaiug.
Ivoi am ke gaiug mau gibaptais han ginau, gol ke
gogoam han ginau mabe?” 15 Ris aYesu tosor vari
ke, “Gidam han nabibaptais gagai, husur inor han
darbigol natit pisi tonor, aGot tolayoni.” Beti aJon
idam han bibaptais hani. 16 Nabor aJon tobaptais
hani tonoy), vaha-sua nai aYesu evi mahat dan nawai.
Namav esapav mosi ale eris aNunun aGot togam vi
pan hum natav,$ ale egom toh lan. 17 Ale nadoldol
len namav ike, “Anatugw ulunian bogai notolomas

buni. Nohahatur masuv hani.”*

4

Natamat italtal ke aYesu tigol nasaan
(Mak 1.12-13; Luk 4.1-13)

f311:  Evislev gail lotosah rubat nahau han naributbut silat
lotovi lohoim, ale naslev evi naut kamas len nanauan salit gail.

§ 3:16: Natav ehum navimal be epahapahw. * 3:17: psa 2.7;
Isa42.1

1 Beti aNunun aGot esahar aYesu vi lan naut
masmas tobabesw han natomat bitaltal ke tigol
nasaan. 2Len namaribor) tovi 40 mai nalenmariug
tovi 40 aYesu sahan, gol ke nomal ihati. 3 Beti

natomat egam hani, ike, “Gabevi aNatun aGot, kel
mai navat galegai ke legom vi bata.” 4 Ris tosor vari
ke, “Natosian siGot ike, ‘Navanuan edadas Bimaur
len nabata 1ai, be imaur len nasoruan pisi aGot

tokele.’ ”* 5 Beti natamat esahari vi lan nabiltivile
siGot, a Jerusalem, ale eripi eil gilgile a moahat buni
len naim siGot. 6 Ale ikel maii ke, “Gebevi aNatun
aGot, gigol gaiug gabag giteh vi pan. Husur
natosian siGot ike,
“‘AGot dereh tikele han ayel san gail husur gaiug
ale lipat gaiug vi mahat len navalalito

hon asike nariem besshot navat.” ”*

7 AYesu isor vari ke, “Natosian siGot ikele am
ke, ‘Sagitaltal kitev nadaran siNasub aGot sani ke
timabe.” ”* 8 Ale natamat esshar tatas hani van han
natvehuh tosahsah habat, ale evusani han nakantri
pisi len navile a pan len nayalyalan salito. 9 Ale
ikel maii ke, “Dereh nilav natgaleg pis mai gaiug,
gabetanedur, lotu han ginau.” 10 Beti aYesu ikel
mail ke, “Setan gevi tut! Husur natosian siGot
ike, ‘Gilotu han Nasub aGot sam mau, ale gigol
nalotuan van han gai sabon.’ ”* 11 Beti natomat
erini, ale anel gail logoam vi tarhat san.

AYesu etubat han nauman san
(Mak 1.14-15; Luk 4.14-15)

* 4:4: Deu8.3 * 4:6: Psa91.11-12 * 4:7: Deub6.16 * 4:10:
Deu 6.13

12 Nabor) tosasalorn) hani ke lototah gat aJon, riyi

len naim babanis, aYesu erin naut enan, evi Kalili.*
13 Elul dan naut a Nasaret a Kalili van vatoh len
naut a Kapernaum tarhabiltiwai. Kapernaum ipat
len naut sinahamar galaru, a Sepulun mai a Naftali.
14 Imagenan, nasa ahai kelkel ur, alsaiah, tokele,
isarpoh. Ike,
15 “Naut sinahamar Sepulun mai naut sinahamar
Naftali,

metpisal vilan nabiltiwai, tarhawisel Jortan,

len naut a Kalili simetbos galil,
16 ngvanuan gail lotobatah len namargobut

loris nabiltimial;
len galitlotobatah len naut han narhol han namatan,

naniial siGot evisi, emniias galito.”*

17 Len naboy) enan van, aYesu etubat kel uri

ke, “Pair dan nasaan samito husur natohan pipi-
habslan aGot len namav egom papadan!”

Ahai susur metakav gail
(Mak 1.16-20; Luk 5.1-11)
18 Len nabor sua aYesu iyar husur natarhat

nabiltiwai lotokisi han Nabiltiwai Kalili. Eris
alarmivan, aSimon, nahssan togon aPita, mai

aAdru avan. Arubar hen nalevlev vi lan
nabiltiwai, husur arovi vanuan nasahiehan. 19 Ale
ikel mai golar ke, “Gom husur ginau, ale gamor
martosah han naieh, dereh nigol mirisah han
navanuan gail.” 20 Vaha-sua nai arorirn nalevlev
solaru, arohusuri.

21 Nabor) toyar van am, eris alarmivan am,
nahasalar aJemes anatun aSepeti, mai ajon, avan.

* 4:12: Mat14.3; Mak 6.17; Luk 3.19-20  4:16: Isa9.1-2

Arutoh len nabot mai atamalaru aSepeti, lobutan
nalevlev salit gail lunor. Ale aYesu ekis galar
gomai. 22 Vaha-sua njai arorin nabot mai atomalaru,
arohusuri.

AYesu igol alat lotomasah lumaur

23 Ale aYesu iyar turtur len naut a Kalili pisi.
Epusan len naim nabonBonan seJu gail, ikel
ur na-kel-uri-an tovoi han natohan pipihabalan
aGot, ale igol navanuan gail lotokad namasahan
tiltile gail o nibelit tomatmat, lumaur. 24 Na-

kel-uri-an husuri ibar naut a Siria kavkav. Ale
navanuan gail losshar alat lotomasah gom hani:

alat lotokad namasahan tiltile, alat nibelit topapas,
alat lotokad natemat gail, alat lotokad nahumat-
mat mai alat nahudhubelit tomat, ale igol galit
lumaur. 25 Nabiltiluvoh gail lohusuri, alat a Kalili,
a Tekapolis, a Jerusalem, a Jutea mai alat tarhat
Nawisel Jortan.

)
Na-sor-ivoi-an gail
(Luk 6.20-23)

1 Naboy aYesu toris naluvoh gail, etavehuh,
ebatah. Nabor tobatah, ahai susur san gail logem
hani, 2 ale etubat Yusan galit ke:

3 “Alat lotolaboi len nalolito ke lotopar Got, be
lotolayoni,

navoian siGot igol gagai lukab hani,
husur natohan pipihabslan aGotlen namav evi

salito.
4 Alat lototarn,

navoian siGot igol gagai lukab hani,
husur dereh lelanon tivoi am len nalolito.

5 Alat nalolit tomadau,
navoian siGot igol gagai lukab hani,
husur aGot teviol han navile a pan mai galito.
6 Alat lotomalkakat, lotomaduh han nanoran,
navoian siGot igol gagai lukab hani,
husur dereh lihanukub.
7 Alat nalolit totayis avan ideh, lotovi tarhat san,

navoian siGot igol gagai lukab hani,
husur dereh aGot tilolosa han galit balai.

8 Alat nalolit tomasil, lotolanon aGot sabon Nai,
navoian siGot igol gagai lukab hani,
husur dereh leris aGot balai.
9 Alat lotogol nanonan han nabalan gail, lotogol
natamat,
navoian siGot igol gagai lukab hani,
husur dereh aGot tekis galit han anatun gail.
10 Alat, navanuan gail lotomadas bun galito
sil lotogol nasa tonor,
navoian siGot igol gagai lukab hani,
husur natohan pipihabalan aGotlen namav evi
salito.
11 “Nabor) navanuan gail labisor viles gamit vasa,

labemadas bun gamit gol ke matbelanon bisa vasa,
labeliblibory ke mattogol nasaan tiltile sil mattovi

esagw, navoian siGot igol matukab hani. 12 Len

navide tomaienan lomadas tabtab han ahai kelkel
ur gail ta mo. Mitikemkem, matehahavur husur

aGot ikad nakonpurpuran totibau nios gamit len
nomav.””

Notas mai namiial
(Mak 9.50; Luk 14.34-35)

* 5:12: 2Chr 36.16; Uman 7.52

13 AYesu isor kata ke, “Gamit matohum natas™
mos navile a pan.T Be nabus han natas bimasig
han bedube, tegam vi tas tatas am mabe? Savoi han
natideh am. Ivoi nai han labibar hani len tan han
navanuan gail labipal gati.

14 “Gamit matohum namial mos navile a pan.
Nabiltivile topat mahat len navehuh edadas
Besusuah. Navanuan pisi lolaboi laberisi. 15 Ale
avan ideh asike epigau naniial, rini pipit nahad.
Aoa! Erini a mahat han bemiias galit pisi lototoh
len naim. 16 Tomaienan, namial samit terfial mos
navanuan Pisi han laberis navoian mattogolgole, ale
sal suh nayalyalan seTomamit len namav.

Napusanan husur nalo siMoses

17 “Samtinau ke notogam han nabikaskas nalo
0 nasa ahai kelkel ur lotokele. Ao, nasagom
han nabikaskasi, nogom han nabigol bisarpoh.
18 Nokitin mai gamit ke, van vabar nabor namav
mai navile a pan arbimasig, sekad namapirhat
natosian bBimasig dan nalo siGot, vir natit pisi
bisarpoh. 19 Imaienan, avan ideh bilabur besua
tokakereh len nalo, ale tovusan navanuan gail han
labigol tatov hani, dereh tevi ut kamas balailen galit
lototoh pipihabaslan aGotlen namav. Avil avan ideh

togol husur nalo, tovusan navanuan han labigol

* 5:13: Noatas aYesu tosor husuri evi nasol tohum navat lotohiri
len tan, savi natas tovi wai. T 5:13: Natas elaboi bigol namanod
ivoi tebalay, ilav kuvi dan naboan. Imagenan, alat lotohusur aYesu
lolaboi lebetagau gat nasa tovoi ale gol nasa tosa sasa habat han
navanuan navile a pan labivoi am. Lugol navile a pan ivoi am hum
natas togol nabus han nahanian ivoi am.

gail, dereh tetibau balai len natohan pipihabalan
aGot len namav. 20 Be nukel mai gamit ke, matbike
matbebis len natohan pipihabslan aGot len nomav,
mitimasnor sahor ahai pusan han nalo mai na-
Farisi gail.

Nolol panpan

21“Matosasalor) tia han nasa aGot tokele mai naur
gail ta sutuai ke, ‘Sagigol avan ideh timat’f ale
‘avan ideh togole, dereh tipanis.® 22 Be nukel
mai gamit ke, avan ideh nalon topayas avan, tipa-
nis. Ale avan ideh tosor viles avan, dereh tevi

lan nakotan han naSanhitrin. Ale avan ideh toke,
‘Gumelmel, govi hovon! inor han Bevi lan nahab

naut namatan. 23 Imaienan, gobilav naviolan sam
van han namel tutumavan ale gabinau talmam hani
ke, gotogol natesua togol avani tokad nasasaan mai
gaiug, 24 bimaienan, rir) naviolan sanm ei. Givan
hon avam hen marbinor, marbikad navoivoian
totas. Betl gom, lav naviolan sam mai aGot len
natutumavan van hani.

25 “Avan ideh bikot han gaiug, len nayaran sam
mai atenan tosor tas gaiug, len napisal vi lan
nakotan yai, gisavsavut han marbikad natarhat
totas. Asike gabigole, dereh teliv gargar gaiug vi
lan namatsistret, ale namatsistret teriry gaiug len
navalan nalipah, ale nalipah tibar han gaiug len
naim babanis. 26 Nukel nakitinan mai gaiug ke,

} 5210 Nabor) toke Sagigol avan ideh timat namilen ke sagigol

avanideh timat sil nalol paypay sani o nalsgonian sam nai. * 5:21:
Ex0 20.13; Deu 5.17

asike govivile dani vebar gebevur pis navat han
napain Nomatsistret torini.

Naitian tosa

27 “Matosasalor) tia han nasa aGot tokele ke,
‘Sagigol naitian tobur kotov nalahan,”™ 28 ris no-
tokel mai gamit ke, avan ideh tokata husur
napahavut han Belayoni, len nalon, gai igol naitian
maii tia. 29 Namatarh noamatu bigol gaiug gabigol
nasaan, Kis kuvi, bar hani. Nahudhubeni bebuer
enan esahor labibar han nibeni kavkav len nghab
namatan. 30 Navalarh namatu bigol gaiug gabigol

nasaan, ta kotovi, bar hani. Nahudhubem bebuer
enan esahor nibem kavkav bevilan nahab namatan.
Nativosan
(Mat 19.9; Mak 10.11-12; Luk 16.18)

31 “Nalo ike, ‘Avan ideh totivos han asoan, ate-
nan timaslav nalobulat han nativvosan mai alite-
nan.”* 32 Avil nukel mai gamit ke, avan ideh to-
tivos han asoan, naut kamas alitenan sagol naitian
tosa, atenan igol ke asoan igol naitian tobur kotov

nalahan.§ Ale avan ideh tolah mai napshavut to-
tivos, gai igol naitian tobur kotov nalahan.”

Na-kel-gati-an gotota gati len nahon aGot

33 AYesu isor am ke, “Matosasalor) tia han nasa
aGot tokele mai naur gail ta sutuai ke, ‘Sagikel
na-kel-gati-an goagaras, be gigol na-kel-gati-an samni
van han Nasub aGot, tisarpoh.’* 34 Avil nukel

* 5:27: Ex020.14; Deu518  5:31: Deu241 S 5:32:
Len navide seJu gail, apahatut salaboi bitoh sabon, gol ke alitenan
timaslah tatas han Bimaur. Be alitenan bilah tatas, atenan totivos
hani igol ke asoan igol naitian tobur kotov nalahan. * 5:33: Lev
19.12; Num 30.2; Deu 23.21-24

mai gamit ke, samtikel nahes ideh han bita gat
na-kel-gati-an samito. = Samtikel nshes namav
husur aGot ebatah len nemav topat pipihabslan.
35 Samtikel nahes navile a pan husur ehum
nakes aGot torigriny narien lan nabor tobatah
len namav. Samtikel nahes naut a Jerusalem husur
evi nabiltivile seKir toyalyal, tovi aGot. 36 Sagikel
nahes noakadurh han bita gat na-kel-gati-an sam
husur godadas gobigol nasivur ideh Bepshw o
bimermer. 37 Len nasa gotokele, ‘Evoi’ sam timasvi
‘Evol’ pyai, ‘Aoa’ san timasvi ‘Aoa’ nai. Nasoran

ideh am egom len atenan tosa vasa masuv tovi
tomat.

Nasisilan
(Luk 6.29-30)

38 “Matosasalory tia hon nasa aGot tokele ke,
‘Gabigol namatan o narivon avan ideh bimasig,
namsatarh 0 narivom timasmasig.”™ 39 Avil nukel
mai gamit ke, samtesisil han avan ideh togol tosa
han gamito, be avan ideh Bivos natarhorh namatu,
pair han natarhate van hani. 40 Ale avan ideh
bikot han gaiug, bilav nahai susun sam han bisar
gel nakabut sam, gidani han nahurabat naut susus
am maii. 4! Nasoltia ta Rom™™ bigol ke gabipat
natit san gail van vebar namail It besua, gipati vebar
namail teru. 42 Avan ideh beus gaiug han natideh,
lavi maii, ale gai bike bikabut sani, sagipair dani.

* 5:38: Exo21.24; Lev 24.20; Deu 1921  5:41: Nasoltia
silat aRom, inor han bigol auleJutea han hitariv nahad san van vabar

nomail besua. JrJf 5:41: Nomail evi namita tovi 1,500.

Lamas bun aenemi sam gail
(Luk 6.27-28, 32-36)
43 “Mbatosasalon) tia han nasa aGot tokele Ke,

‘Lamas bun alat lototoh papadar) han gaiug,™ ale

ikad nasoruan am toke ‘matahun bun aenemi sam
gail’ 44 Avil nukel mai gamit ke, matelomas bun

aenemi samit gail, ale alat lotomadas bun gamit
hon matbelagon bisa vasa, mitisor tuv mos gal-
ito. 45 Mitimaienan han matbesunan aTomamitlen
namav bathut igol nayal tovisi, tovi mahat, tosun
alat lotosa mai lotovoi, ale esavat naus van han

alat lotonor mai lasanor. 46 Husur matbelamas
bun nai alat lotolamas bun gamito, aGot asike ilav

nakonpurpuran ideh mai gamit sile. Navanuan
nataks am lugol tomagenan. 47 Maotbike, ‘Ivoi,” mai
alat lotosunian gamit njai, gamit matotile mabe?
Alat lasavi Ju lotovi metbos gail, galit am lugol
tomagenan. 48 Imaienan, gamit niau mitimasnor
kavkav hum aTamamit len namav tonor kavkav.”*

6

Na-viol-hani-an mai alat lotoniidol

1 AYesu isor am ke, “Matelalagau! Samtigol
nagolean tonor samito len nshon navanuan
gail han labisal suh gamito. Matbimagenan,
nakonpurpuran aTemamit len namav tokade nios
gamito, ebuer.

2 “Imaienan, nabor matbeviol mai alat
lotomiidol, samtiwal hani hum navanuan gagaras
gail. Galit lugole len naim naBonBonan mai len

* 5:43: Lev19.18  5:48: Lev19.2; Deu18.13

nametpisal gail han navanuan gail labisal suh
galito. Nokitin ke asike lukad nakonpurpuran
ideh am han nasa lotogole, be na-sal-suhi-an enan

1ai. 3 Avil nabor) matbeviol mai alat lotomidol, gole
han avan ideh asike Belaboii. 4 Bimaienan, nasa
matbigole tesusuah. Ale aTamamit len namav, toris
nasa tosusuah, dereh gai tilav nakonpurpuran
mai gamito.

Napusanan husur na-sor-tuv-an
(Luk11.2-4)
5 “Nabor) matbisor tuv, samtesunian navanuan

gogoras gail! Lolomas labeil sor tuv len naim
nabonbonan gail mai tarhapisal topasil gail han

navanuan gail lebisal suh galito. Nokitin ke asike
lukad nakonpurpuran ideh am han nasa loto-

gole, be ne-sal-suhi-an enan nai.” 6 Avil nabon
matbisor tuv, bis len naut tosusuah lohoim samito,

ale nabon matbekakol han nabopita binox, sor

tuv vi toban aTemamit tosusuah. Ale aTeomamit
toris nasa gotogole tosusuah, dereh gai tilav

nakonpurpuran mai gamito.

7 “Nabory matbisor tu¥, samtiwal tavtav
hum nametbos gail lotonau ke nagot salit gail
losasalon) han nasorsoran tobalav pai.  Imagenan,
samtesunian galito, husur aTemamit elaboi nasa
mattornidol hani, naut kamas matsausi hani sal.
9Imagenan, mitisor tuv maiegai:

“ ‘ATomanamito len namav,
nahasarn tiyalyal tabtab.

10 Gegamai han navanuan pisi labitoh pipihabslarh,

* 6:5: Luk18.10-14

Nasa gotolaygoni nau tevisi,
len navile a pan hum yai tovisi len namav.

11Viol han nahanian husur nabor) Visusua mai gina-
mito,
12 Rubat nasaan sinamit gail,
sunian rai namttorubat nasaan silat lotogole
han ginamito.
13 Sagidam han natideh han bitaltal ke namtigol
Nosaan,
be lav kuv ginamito dan navalan atenan tosa
vosa masuv, tovi tomat.’

14 “Husur matberubat nasaan gail silat lotogol
tosa hon gamito, aTomamit len namav dereh
terubat nasaan samit gail. 15 Wake asike

matberubat naesaan gail silat lotogol tosa han
gamito, aTemamit asike erubat nasaan samito
gail.”

Nabon matsahan mos matbinau aGot

16 AYesu isor am, ike, “Nabory matsshan mios
matbinau aGot, samtesuman alat lotokel natesua
be gol natsua tile am, lotosar batut, gol naholit
tomaranray).  Lomadas naholito, han navanuan

gail laberis 1aboii ke lasshan. Nokitin ke asike
lukad nakonpurpuran ideh am han nasa lotogole,
be na-ris-laboii-an sinavanuan nai. 17 Be gamito,
nabor matsahan, matevahas nakadumit gail ale kakas
nahomit gail 18 han navanuan gail asike laberis
laboii ke matsahan, avil aTemamit tosusuah pai
dereh telaboii. Ale aTomamit len namayv, toris nosa
tosusuah, dereh gai tilav nakonpurpuran mai
gamito.”



Mattiu 6:19 Xxii Mattiu 6:25

Naviolan aGot totagau mios gamito len namav
(Luk 12.33-34)

19 Beti aYesu ike, “Samtisah tuan nakontit gail
mos gamit gabag len navile a pan. Husur
len navile a pan egai nametslai itary, nahura-
bat, nabarrmom™ lomadasi, ale navanuan venvanah
lovanoh gail. 20 Aoa, mitigol nasa aGot tolayoni ale
dereh tetagau nakontit gail mos gamito len nomav,
lennaut enan naviolan asike itar), asike nabarmom
emodasi, asike navanuan vanvonah ebur naim, vi
lohoim han bevanohi. 21 Husur, naut nakontit sani
gail lotopat lan, dereh nalorh tu tipat tabtab lan.

Namniial han nibemito
(Luk 11.34-36)
22 “Namotarh ehum namial tolav namial mai
niben. Imaienan, namatarm bimaur, dereh nibem
kavkav tepul hon namial. 23 Avil namotar

bisa, dereh nibem kavkav tepul han namargobut.

Imaienan, namial gaEinau ke gotokade bevi mar-
gobut, dereh namargobut enan tevisivis masuv!

AGot mai nasugsugur
(Luk 16.13,12.22-31)

24 “Naslev ideh edadas bevi slev simasta toru
len nabor tosua, husur dereh tematahun bun tesua

ale telamas bun togon, o dereh tidar len tesua ale
tinau ke togon tovi naut kamas. Gasalaboi gabevi
slev siGot mai slev sinavat len nabor) topitov nai.
25 “Husur tomaienan, nukel mai gamit
ke, samtinau tuhatuh han nemauran samito.
Samtinau masuv hon nasa matbihani, nasa

6:19: Len naut susus gail, nabarrhom tokakereh gail luhanhan
nahurabat gail van lomadas gail.

matbemuni, samtinau masu?v han nibemito mai

nasa moatbesuni. Nomauran esshor nahanian, ale

nibemito esshor nahurabat mattosuni. 26 Mitinau
naman namasav gail. Lasamabul natideh, lasalav

kukuv nahanian, 1asatuani lohoim gail, be aTomamit
len nomav evapan galito. Avil len nanauan siGot
gamit moatosshor masu?v han naman galenan.

27 Matolaboi matbigol nemauran samit tebalav

am len na-nau-masuv-hani-an samito a? Aoa,
Somagenan!

28 “Ale husur nasa mattonau masuv han nahura-
bat samito? Mitinau napusihai mai navide han

natovan han len naliol marireu. Saum, sasod
nahurabat. 29 Be nukel mai gamit ke, napahasan
han napusihai enan esshor napashasan siSolomon
tosun nahurabat bilbil tokab.* 30 AGot bigol
naliol bepahas maienan, naut kamas totov damanai
ale pelan han tomasmas, toparn len naoven, a
mahat han natenan dereh tilav nahurabat mai
gamito, gamit mattokad nadalomian tokakereh 1jai!
31 Imagenan, samtinau tuhatuh han matbike,

‘Datihan nasa? Datukad nshanian a?” o ‘Date-
mun nasa? Datukad nowai a?’ o ‘Datesun nasa?
Datukad nahurabat ideh a?’ 32 Husur nametbos
gail lasalaboi aGot lugol tomaienan. Ale aTomamit

len namav elaboi tia natit pisi mattornidol hani. 33 Be
a mahat han natit pisi am, matelayon nasa aGot
tolanoni len natohan pipihabslan, mitidoy kitev
nanoran len nahon. Ale dereh tilav mai gamito
natit pisi mattornidol hani. 34Imagenan, samtinau
tuhatuh han nasa Bevisi len nabor) pelan, rini vir
nabor pelan. Husur namaribor pisi ikad na-lagon-

* 6:29: 1Ki10.4-7

isa-an han, ale namaribor) pisi ikad naut todar han
sagesuhud han natgalen ideh han nabor) pelan han
Pegom Bipat len nabor) damanai.

7

Samtisab sahoti ke avan ideh isa, timaspanis
(Luk 6.37-38, 41-42)
1 “Samtisab sahoti ke navanuan tile timaspanis,
han asike aGot Berin gamit matbipanis. 2 Husur
aGot dereh tisab sahoti ke mitimaspanis pitpito?

han napanismen mattosab sahoti ke navanuan tile
timaskade. AGot dereh tenang?v han nasaan samito
len navide topitov han matbenanov han nasaan
sivan tile gail. 3Imabe gotokata kot nakumashahai
len namatan avanmi be gasenau nabiltitarhai len
namatarh? 4 Imabe gotolaboi gabikel mai avami
ke, ‘Eee, nidakuv nakumashohai dan namatarm
bai,” be gaiug, gukad natarhai len namatam sal?
5 Gaiug gotovi vanuan gagoras, geliv kuv natarhai
dan namatam a mnio, beti dereh geksta timasil
binor han gabidakuv nakumashshai dan namatan
avam. 6 Samtilav nasa tovi siGot mai nalipah
gail. Ehum gotolav nasoruan siGot mai alat lo-
tomatahuni. Samtebubulan nanesnes samit gail
len nahon nabuai gail. Matbimaienan, dereh lipal
kisom gail, beti lipair van han gamito, kat papas
gamito.”

Usi, doni, deldel
(Luk 11.9-13)

7:6: Nanesnes gail lohum nasoruan siGot, nalipah mai nabuai
gail lohum alat lotomatahun nasoruan siGot.

7 “Usi van, dereh aGot teviol hani mai gamito;
dopyi van, dereh mitisabi; deldel van, dereh nabo-
pita tesanav mos gamito. & Husur navanuan pisi
lotousi, dereh likade; avan ideh todoyi, dereh
tisabi; ale avan ideh todeldel, dereh nabopita
tesanav mosi. 9 Ikad gamit ideh talav navat mot
mai anatun nabor tous nabata han bihania? 10 Ale
Beus naieh sua, gamit ideh tslav narhat maii a?
Aoa! 11 Naut kemas mattosa, gamit matolaboi

matbilav naviolan tovoi gail mai anatumit gail.
Be aTomamit len namav eviol habat sahor gamito,
dereh teviol han naviolan tovoi gail mai alat lotous
gai. 12Imaienan, natit pisi mattolanoni ke navanuan
gail ligole nmos gamito, gamit mau mitigol timage-
nan mos galito. Egai evi napusanan kavkav han
nalo siGot, aMoses totosi mai natosian sihai kelkel
ur gail.

Nametlakau tomagugun

(Luk 13.24)

13 “Bis tur len nametlokau tomagugun,
husur ikad nametlakau topospos, nabiltipisal
tomalumlum, tovi lan naut nomasigan ale
navanuan isobur luyar tur lan. 14 Avil nametlakau
tomagugun, natuhpisal tohab tavtavor, evi lan
nomauran, ale evis njai lusab laboii.

Noahai mai navite
(Luk 6.43-44)

15 “Lalagau! Katkata gol gamit dan ahai kelkel
ur gagoras gail. Logam han gamit hum nasipsip
lasalaboi labemadas natideh, be lasamaienan. Len
nalolito lohum nalipah katkat tosa lotomadas bun

navanuan gail. 16 Matolaboi matbelaboi galit len

nasa lotogole tohum navit nshai. Nahai tosa savan
han navit tovoi; nahau tosa tokad nasunite savan
han nakrep, nahai tosa tokad nasunite savan han
nafik. 17 Len navide tomaienan, nohai pisi lo-

tovoi luvan han navit tovoi avil nahai lotosa luvan
han navit tosa. 18 Nahai tovoi edadas bivan han
navit tosa, ale nahai tosa edadas bivan han navit

tovoi. 19Noahaiideh savan han navit tovoi, navanuan
tokotkata taban nahol ita kokotovi, bar hani len
nahab. 20 Imaienan, len nasa lotogole, len navit
namauran salito, dereh matelaboi ahai kelkel ur
gagoras gail.

Nasalaboi gamito bon ideh
(Luk 13.25-27)

21 “Len alat lotokis ginau han Nasub, savi galit
pisi labebis len natohan pipihabslan aGot len
namav, be alat nai lotogol nasa aTemagw totoh
len namav tolayoni, galit dereh lebis lan. 22 Len
nabor aGot bepapehun navoian dan nasaan, dereh
tisobur like, ‘Nasub, Nasub, len nahasarh namtukel
nasoruan sani, len nahasarh namtohut natomat
gail, len nahasarh namtugol namerikel todar gail!’
23 Beti dereh nikel parpar hani mai galit ke, ‘Ginau
nasalaboi gamito borx ideh. Matevi tut dan ginau,

gamit mattogolgol nasaan!” ”*

Navanuan na-um-im-an eru
(Luk 6.47-49)

24 AYesu imaris kotov nasoran san ke, “Image-
nan, avan ideh tosssalorn) han nasoruan galen sagw
ale togole, gai ehum naulunian tokad nakadun,
toum hon naim san len navat mot. 25 Ale naus eus,
nawisel ilev, nalan evuv, i¥as naim enan, be sateh

* 7:23: Psa 6.8

husur eil gagat len navat butitan. 26 Avil avan ideh
tosasalon) han nasoran galen sagw be sagole, gai
ehum nauluman tovi hovon, toum han naim san
len nabion. 27 Ale naus eus, nawisel ilev, nalan
evuy, ivas naim enan, ale iteh vomasirsir.”

28 Nabor aYesu tokamagenan tonor), naluvoh gail
lupan len napusanan san, 29 husur sahum ahai
pusan gail han nalo, gai epusan laboii hum tokad
na-il-a-mo-an han namitisau.

8

Naulumian tokad naleprosi
(Mak 1.40-45; Luk 5.12-16)

1 Naboyy aYesu tomarin vi pan dan navehuh,
nabiltiluvoh gail lohusuri. 2 Beti naulunian tokad
naleprosi egam papadary hani, iteh bathurien,
ike, “Nasub, gabelanoni, golaboi gabigol nabimaur,
nabiveveu.™ 3 Ale aYesu isar han navalan, ibari,
ike, “Nolanoni. Gimaur, giveveu!” Vaha-sua nai,
naleprosi san emakaskas, gai iveveu. 4 Beti aYesu
ikel maii ke, “Sagikele mai avan ideh, be gia Yusan
nibem han ahai tutumav, ale getutumav han navi-
olan aMoses tokel todar hani han Betusan sahot
galito ke gotomaur.”*

Naslev sinasenturion
(Luk 7.1-10)

5 Nabor aYesu tobar naut a Kapernaum, nasen-
turion, nasoltia sua tovi auleRom egam hani, eyjiri

* 8:2: Namasahan enan, naleprosi igol navanuan tokade ebinbinal
len nalotuan seJu gail hum tokele len nalo siMoses. Alat lotokad
naleprosi lasalaboi labitoh mai nabathudud salito, be lutoh vivile dan

navile. * 8:4: Lev14.1-32

ke, 6 “Nasub, naslev sagw, a-vi-tarhate-an sagw
ipat len namel a im, nahudhuben imat ale elanon
isa vasa.” 7 AYesu ikel maii ke, “Ale nia gol timaur
beti.” 8~ Be nasenturion ike, “Nasul, nasanor kasi
han gabegoam vi lohoim sagw. Be gabikele nai,
naslev sagw dereh timaur. ° Husur ginau am
nutoh pipihabalan nakomada gail, ale nasoltia gail
lutoh pipihabalagw. Nukel mai tosua ke, ‘Givan!’
ale ivan, nukel mai sual am ke, ‘Gomai!’ ale egomai,
ale nukel mai naslev sagw ke, ‘Gol nategail’ ale
igole.”

10 Nabor) aYesu tosasalory hani tonor ipar ale
ikel mai alat lotohusuri ke, “Nukel nakitinan mai
gamit ke, len alat a Israel nasasab avan ideh
tokad nadsalomian tosunmian nabiltidslomian sitegai.
11 Nukel mai gamit ke, isobur lasavi Ju dereh legom
len nais mai nawes, han labihan len nabiltihanan
mai aApraham mai alsak mai aJakop len natohan
pipihabalan aGot len namav. 12 Avil anatun gail
sinatohan pipihabalan aGot, aGot dereh tibar han
galit vi tut vilan namargobut. Len naut enan dereh
litay, lides batrivoriv.”

13 Beti aYesu ikel mai nasenturion ke, “Givan.
Bathut ke gotodalomi ke Bimaienan, timaienan
mos gaiug.” Ale len namityal enan rjai naslev san
imaur.

AYesu igolisobur lumaur
(Mak 1.29-34; Luk 4.38-41)
14 Nabor) aYesu tovi lohoim sePita, eris anan
asoan aPita topat len namel, topud han namasahan.

15 AYesu ibar navalan ale namasahan ivan dani.
Beti alitenan ile mahat, etubat lav nahanian maii.

16 Nabory nabapy tois, navanuan gail losahar
navanuan isoPur lotokad natemat gail van hani.
Len nasoruan sua pai ehut nanunun tosa gail
dan galito. Ale igol galit pisi lotomasah, lumaur.
17 Imagenan, nasa aGot tokele len naburnon ahai
kelkel ur, alsaiah, isarpoh toke: “Igol gidat
datumaur dan nasa tomadas gidato, ilav kuv

namasahan sidat vi tut.”*
Na-husur-aYesu-an imabe?
(Luk 9.57-62)

18 Naboy aYesu toris nabiltiluvoh lotoil dar
visi, ikele han ahai susur san gail ke liwol kotov
nabiltiwai vi tarhate. 19 Beti ahai pusan han nalo
egom hani ike, “Hai pusan, dereh nehusur gaiug

vi lan naut pisi gebevi lan!” 20 AYesu isor vari ke,
“Nafoks gail lukad nabur patapat halito len tan,
naman namasav gail lukad nahai yjodrod, be aNatun
Navanuan sokad naut ideh han Bipat turur lan, han
Binavnav.” 21 Ahai susur san sual am ikel maii ke,
“Nasub, gidam han ginau nia tavun atamagw bali,
beti nehusur gaiug.” 22 Ris aYesu toke, “Gehusur
ginau! Riy alat lotomat litavun navanuan salit gail
lotomat.”

AYesu igol nalan mai nabiltiwai arotamat
(Mak 4.35-41; Luk 8.22-25)

23 Nabor) aYesu tosah len nabot, ahai susur san
gail lohusuri ale lotubat wol kotov nabiltiwai.
24Vaha-sua1ai nalan todar igol nabiltiwai ekudkud
masuv gol ke nowai topus papadar) han bipah dalom
nabot. Avil aYesu ipatmari. 25 Ahai susur gail
luvan hani, lovayoni, luke, “Nasub, Sanamtimasig!

* 8:17: Isa53.4

Datomun!” 26 Ris aYesu toke, “Matomatahw mabe?
Nadalomian samit emidol, ekakereh masu¥!” Beti
ile mahat, esivoh len nalan mai nabiltiwai, ale naut
etorhat tatas. 27 Ale ahai susur gail lumarnmar, luke,
“Naulunian tomabe gagai? Nalan mai nabiltiwai
am lugol nasa tokele!”

AYesu igol alaruevis arumaur dan natamat gail
(Mak 5.1-20; Luk 8.26-39)

28 Nabor) aYesu tobar natarhowai len naut a
Katara, nauluman eru artokad natemat gail len
galaru, arogom len naburhuvat nomatan gail,
arobubur maii. Arugolgol nasanahan tosa gol
ke avan ideh edadas biyar tur len naut enan.
29 Arukai ke, “ANatun aGot, gaiug savi han

gobemadas ginamito. Gogam gegai a tahw han
nabor) tonor hani han namtbipanis a?” 30 A tut han
galito ikad navashabuai lotosobur lotohan. 31 Ale

natomat gail loniri ke, “Gabehut ginamito, savat
ginamit vi lan navashabuai.” 32 Ale ikel mai galit
ke, “Vi tut!” Naluvan dan galaru, lobis len nabuai
gail. Ale navashabuai pisi lugam sarmar marir vi
lan nabiltiwai. Lumat pisi ei.

33 Alat lotokatkata teban nabuai gail lugam vi
lan nabiltivile. Ale lukel ur natit pisi mai nasa
tovisi han alaruenan artokad natemat gail. 34 Beti

navanuan pisi len nabiltivile luvan han labibonbon
mai aYesu. Ale nabor lotorisi, loyiri ke terin naut
salit gail.

9

AYesu igol avan sua nahudhuben tomat imaur
(Mak 2.1-12; Luk 5.17-26)

1 Nabor) aYesu tosah len nabot, iwol kotov nowai
tolmam vabar nabiltivile san. 2 Navanuan galevis
lupat avan sua len namel, nahudhuben tomat, gom
han aYesu. Nabor aYesu toris nadalomian salito,
aYesu ikel mai atenan niben tomat ke, “Natugw,
sagematahw! Nasaan sani gail lumarubat.” 3 Ahai
pusan galevis han nalo lusor len galit gabag, luke,
“Ategai inau ke gai tovi aGot! Isor madas nahasan
aGot!”

4 Nabor aYesu tolaboi nanauan salito ike, “Imabe
matunau isa maienan len nalomito? 5 Nabike,
‘Norubat nasaan sam gail, o ‘Gile mahat, giyar,’
noasa emadmadau am?”* 6 Be han matbelaboi sahoti
ke aNatun Navanuan tokad nadanan han Berubat
nasaan gail len navile a pan, nekomaiegai....” Ale
aYesu ikel mai atenan nahudhuben tomat ke,
“Gile mahat, pat nomel sam, givahim!” 7 Ale ile
mahat, ivahim. 8 Nabor) naluvoh lotoris natenan,
lomatahw, lusal suh nayalyalan siGot torir nadaran
maienan len navalan navanuan.

AYesu ekis aMattiu
(Mak2.13-17; Luk 5.27-32)
9Len nayaran san dan naut enan, aYesu eris avan
sua, nahasan aMattiu, tobatah len napasvalaval han
nataks. Ale ikel maii ke, “Gitah mai ginau, gehusur

ginau.” Ale ile mahat, ehusuri.”

* 9:5:  Nabory aYesu tokemaienan, navanuan lotokad namitisau
len nasoruan siGot lunau ke namilen imaiegai ke: Avan ideh
edadas higol eru en pisi, ale nabike, ‘Norubat nasaan sam gail,
matsalaboii ke lumarubat o lasamarubat. Be nabike, ‘Gile mahat,
giyar!” matolaboi matberisi ke imaur. * 9:9: Mak 2.14; Luk 5.27

10 Nabor) aYesu tohan lohoim siMattiu, navanuan
nataks mai navanuan nasaan isobur logem DBon

han lsbihan mai aYesu mai ahai susur san gail.
11 Nabor naFarisi gail lotoris natgalenan, lukel
mai ahai susur san gail ke, “Imabe ahai pusan
samit tohan mai navanuan nataks mai navanuan
nasaan gail?”

12 Naborg) aYesu tosasalor) han natenan ike, “Savi
alat lotomaur lotovan han navanuan nareran, be
alat lotomasah pai luvan hani. 13 Mitia nau
sohot namilen natosian egai siGot toke, ‘Nolanon
nalolosaan, nasalagon natutumavan.”®  Ginau
nasagam han nabekis alat lotonor be nogam han

nabekis navanuan nasaan gail.”

Nausian husur navide silat lasahan
(Mak 2.18-22; Luk 5.33-39)

14 Beti ahai susur siJon gail logam han aYesu,
lousi ke, “Ginamit mai naFarisi gail, len nabor
tosobur namtsahan han namtbisor tuv, be navide
sihai susur sam gail samagenan, luhan akis. Husur
nasa?”

15 AYesu ikel mai galit ke, “Amahean nauluman
tolah gail lodadas 1abitar) nabory nauluman totoh
mai galit sal. Evoi, imaienan. Be dereh tikad
nabor han labesshar naulunian tolah dan nsvanuan
san gail. Ale len nabor) enan asike luhan.

16 “Sgkad avan ideh tolav napisihoh sakakasi sal

han bimagugun, ale sode len nahurabat tomatu,T
husur dereh napisihoh timagugun, timakuv

* 9:13: Hos 6.6 JT 9:16:  Nakaliko ta mio, nabor lotokakasi,
imagugun, gol ke akis lumaskakasi a tahw han labisode.

dan nahurabat, titari sehor ta mo. 17 Sakad
avan ideh tobir nawain veveu lotomadhagole
len nahurhuwain tomatu tovi nahurhunani.}
Tagole, nahurhuwain tamatar, nawain tariv dani,
ale nahurhuwain tasa. Navanuan pisi loBir nawain
veveu len nahurhuwain veveu han galar pisi
arbipat bivoi bebslav.”

Natabarehreh tomat, napahavut tomasah

(Mak 5.21-43; Luk 8.40-56)

18 Nabor) aYesu tokemaienan sal, avan sua toil
a mo han naim nabonBonan egom hani, iteh
bathurien, ike, “Anatvavigw imadhamat, avil

gobegam rin navalar lan, dereh timaur.” 19 Ale
aYesu ile mahat, ehusuri. Ahai susur san gail
am lohusuri. 20-21 Len nabor enan, apahavut sua,
nada han tosel len nasihau tovi 12, egam papadan,
madun aYesu. Len nanauan san isor mai gai gabag

ke, “Nabibar na nahurabat sitegai, dereh nimaur.”
Ale ibar nagilen nahurabat. 22 AYesu ipair, erisi,
ike, “Litegai, togau gat nalorh! Nadalomian sam igol
gumaur.” Ale napsha¥ut imaur len namityal enan
Dai.

23 Naboy) aYesu tobis lohoim sitenan toil a nio
han naim nabonbonan, toris alat lotovuv han
nabuvimal mainaluvohlotosuh tavtavor, lotowal,
24 jke, “Matevi tut! Atabarehreh samat, ipat nai.” Be
lotubat sor vilesi. 25 Avil nabor) naluvoh lotovivile,

} 9:17: Nahurhuwain evi nahurhunani o nahurhusipsip lotobir
nawain veveu Burhulon. Nabor nawain tosaruvah hum natrai pam,
igol nahurhuwain iyohyoh. Naboy toyohyoh, imasmas, idar.
Ale gaBebir nawain veveu len nabiliwain tomasmas, todar, dereh
nahurhuwain tovi nahurhunani tematar.



Mattiu 9:26 XXXiV Mattiu 9:35

ebis, etagau navalan natabarehreh ale ile mahat!
26 Na-kel-uri-an husur nasa tovisi ibar naut pisi
todar vis naut enan.

AYesu igol ametbesw eru mai nabut lumaur
27 Nabor) aYesu toriny naut enan, nametbesw
eru arohusuri, arukai ke, “Anatun siTevit gilolosa
hon ginamaru!”§ 28 Nabor aYesu tobis lohoim,
ametbesw galaru arogoam hani, ale aYesu eus galar

ke, “Marodalomi ke notolaboi nabigol marbimaur
a?” Arukel maii ke, “Evoi, Nasub.” 29 Beti ibar
namatalaru ike, “Husur nadalomian samar niau,
mirimaur!” 30 Ale namatalar esanav, arokata. Ale
aYesu ikel iday mai golar ke, “Samrisor husur
nategai mai avan ideh!” 31 Be arovivile, aropiau
han na-kel-uri-an husuri van vabar naut pisi todar

vis nautenan. _
32 Nobory artovivile tonor, navanuan galevis

losshar naulumian sua van han aYesu. Atenan evi
nabut husur ikad natemat. 33 Nabory aYesu tohut

natamat tonor, nabut etubat sor. Ale naluvoh
lumanmar luke, “Nateg tovisi, evi metakav han
gidat a Israel.” 34 Be naFarisi gail lukelkele ke,
“Ehut natamat gail len nadanan sebiltitomat toil a

mo han natomat gail.”*

Navanuan namatuan lovis . .
35 Beti aYesu iyar turtur len nabiltivile mai

navile pisi len naut enan. Epusan len naim
nabonbonan salit gail, ikel ur na-kel-uri-an tovoi
han natohan pipihabslan aGot, ale igol navanuan
gail lotokad namasahan tiltile o nibelit tomatmat,

§ 9:27: AYesu savi anatun matmat aTevit be esua len napasusan
siTevit. © 9:34: Mat12.24

lumaur. 36 Naboy) aYesu toris naluvoh, nalon itapis
galito husur nalolit etuhatuh, lolanon isa hum
namauran salit savi natideh, lohum navashasipsip
losokad avan ideh tokatkata taban galito.” 37 Beti
ikel mai ahai susur san gail ke, “Nahanian to-
tov tomatu isobur, be navanuan nauman lovis
pai. 38 Imagenan, matenir aMasta han namatuan
ke tesavat navanuan nauman gail vi lan namarireu
namatuan san.”

10

AYesu esavat ahai pispisul sanavur pisan eru
(Mak 3.13-19, 6.7-13; Luk 6.12-16, 9.1-6)

1 AYesu ekis ahai susur san gail gomai, ale ilav
nadanan han na-il-a-mo-an mai galito han labehut
nanunun namargobut gail, ale han labigol navanuan
gail lotokad namasahan ideh o nibelit tomatmat,
lumaur. 2 Ahai pispisul lotovi 12 lukad nahasalit
maiegai: metakav aSimon, lotokisi han aPita, mai
avan nahasan aAdru; ikad alarmivan, ajemes
mai aJon anatun aSepeti galaru; 3 ikad aFilip mai
aPartolomiu; aTomas mai aMattiu tovi navanuan
nataks; ikad aJemes anatun aAlfeus ale ikad aTat-
teus; 4ikad aSimon tovi Selot sua mai aJutas Iskar-

iot berin aYesu len navalan aenemi san gail.™

5 AYesu esovat alatenan lotovi 12, ikel iday mai
galit ke, “Samtevi lan naut ideh silat lasavi Ju,

* 9:36: Num 27.17; 1Ki 22.17 * 10:4: NaSelot evi avan sualen
naluvoh lotoke libal mai alat a Rom.

samtebis len navile ideh a Samaria. 6 Avil mi-
tivan han alat a Israel lotohum nasipsip gail lo-

tomasig. 7 Len navanan samito mitikel ur napisu-
lan egai ke: ‘Natohan pipihabsalan aGot len namav
egom papadan.” 8 Gol alat lotomasah limaur, gol
alat lotomat lile mahat, gol alat lotokad naleprosi
liveveu, hut natomat gail. AGot eviol kamas
mai gamit tia, mateviol kamas. 9 Samtilav navat
han nagol, nasilva o nakopa ideh len napaus
samito. 10 Samtitariv nahad sasaygon han nayaran,
samtilav nahai susun gagel, o naributbut gail o
nahai tobatehw ideh. Husur inor han labevanan
navanuan nauman toum salito.*

11 “Ale nabor) matbebis len nabiltivile o navile
ideh, doy avan ideh Behahavur han gamito, ale
toh maii vebar matberin naut enan. 12 Naboy
matbebis lohoim san, us aGot han berin natarhat

lan. 13 Alat han naim_enan labehshajur han
gamito, natorhat tipat len nalolito, avil asike
labehaha¥ur han gamito, natarhat tetslmam van
han gamito. 14 Ale avan ideh asike Behahavur
han gamito, asike Besasalor) han nasoruan samito,
nabor matbevivile dan naim o navile enan, dardar
han nariemito han namasiav bimakuv dan galaru.
15 Nokitin mai gamit ke, len nabor) aGot bepapehun
navoian dan nasaan, dereh napanismen sinavile
enan tesahor napanismen togon Bibar alat a Sotom

mai a Komorrah.*

Napisal sihai susur siYesu dereh tidan
(Mak 13.9-13; Luk 21.12-17)

* 10:10: 1Kor9.14; 1Tim 5.18  10:15: Gen 19.24-28

16 “Nosavat gamit mattohum nasipsip gail rivuh

len navashalipah katkat labike labikat sisil gamito.t
Imaienan, gamit nmiau mitikad neanauan hum narhat
tohulahul, mititoh madau hum natav samadas avan
ideh, sagol natideh tosa.t 17 Matelalagau han asike

navanuan gail labemadas gamito, husur dereh leriy
gamit len nakotan gail, dereh lebilas habat han
gamito len naim nabonbonan salito. 18 Dereh
lesohar gamit vilan nakotan len nahon nagavna mai

nakin gail mos ginau han matbikel sahot ginau mai
galito mai alat lasavi Ju. 19 Nabor labesahar gamit
vilan nakotan galenan, samtinau masuv han nasa

matbikele o navide han nasoran samito. Husur
len namityal enan nai aTemamit len namav dereh

terin nasoruan len gamito han matbikele. 20 Husur

savi gamit matbisor be aNunun aGot aTemamito
len nomav dereh tisor len naburnomito.

21 “Navanuan dereh terin avan len navolan alat
lotoil a mo han Bimat, atata dereh timagen han
anatun han Bimat, ale alahutai dereh lile mahat,
pair dan analito mai atemalito han nakotan Berir
alatmisoan gail labimat. 22 Navanuan pisi dereh
lematahun bun gamito bathut nahasagw mattokade.
Avil avan ideh biday len ginau, bikad na-day-
buri-an van vabar nagilen, dereh aGot tilav kuvi
han bikad nemauran vi sutuai. 23 Nabor) labemadas
tabtab han gamito len navile ideh, gam dani vilan
navile ideh am. Husur nokitin mai gamit ke asike
matuyar tur navile pisi a Israel a tahw nagamaian

T 10:16: Len nasoruan ta Kris ike wolf. Nawolf ehum nabiltilipah
katkat towael. + 10:16: Natavehum navimal be epahapahw.

siNatun Novanuan. )
24 “Ahai susur satibau sahor ahai pusan san,

naslev satibau sahor namasta san. 25 Inor nai han
ahai susur Besunian ahai pusan san mai naslev
Pesunmian namasta san. Ginau nosuman amasta
han naim, gamit matosurhan alat lototoh lohoim
sagw. Navanuan gail 1abekis amasta han naim han
aPeelsepul o aSetan, dereh lekis alat lototoh maii
han nahes tosa gail am.

Moatahw len aGot, samtematahw len navanuan
(Luk 12.2-9)

26 “Imagenan samtematahw len galito. Natideh
aGot torury gole dereh tevuhe, natideh tosusuah
navanuan gail dereh lelaboii. 27 Nasa notokele
mai gamit len namargobut, gamit mau mitikel
urli len namial. Nosa notokele mai gamit
sabomito, mitikel ur habat heni mai navanuan
pisi. 28 Samtematahw len alat lotolaboi labigol
namatan len nibemito, be lotodadas laEigol nalomito
o nanunumito labimat. Ao, matematahw len aGot

tolaboi bigol nibemito Bimat ale Bigol nalomito
mal nanunumito Bimasig len nshab nomatan.

29 Matoloboi matbevur nasparo eru hen navat

tokokereh toru a?§  Avil golar sua biteh len
tan vomat, aTomamit len nomav elaboii, idam
hani. 30 Avil gamito, aGot epurur pis nasivur
hen navurumit len nakadumito. 3! Imagenan,

samtematahw. Len nanauan siGot matosahor masuy{
han nasparo tosobur.

32 “Imaienan, avan ideh bikel uri ke tovi esagw
len nahon navanuan gail, dereh ginau mau nikel uri

§ 10:29: Nasparo evi natuhman namasav.

ke tovi esagw len nahon aTamagw len namav. 33 Avil
alatlotosor matahun ginaulen nahon navanuan gail,
dereh ginau mau nisor matahun galito len nsahon

aTomagw len nomav.””*

Lamas bun aYesu sahor nabathudud
(Luk 12.51-53, 14.26-27)
34 AYesu isor am ke, “Samtinau ke notogam

hon nabilav naterhat gom vi lan navile a pan.
Ao, nasagom hon nabilav natarmat, be han

noabilav nabalbalan. 35 ‘Nogom han nabepapehun
naulumian dan atoman, natabarehreh dan anan,
avilah dan avupon psahavut. 36 Ale aenemi
sinavanuan, dereh levi nabathudud san.”**

37 “Avan ideh tolamas bun anan o ateman sahor
tolamas bun ginau, gai sanor han bevi ahai susur

sagw; ale avan ideh tolomas bun anatun uluman o
anatvavin sahor tolamas bun ginau, gai sanor han
bevi ahai susur sagw. 38 Avan ideh asike bipat
nahai balbal san ale husur ginau, gai sanor kasi
hon bevi ahai susur sagw.fT 39 Avan ideh toke
bBetagau gat noamauran san, dereh timasig dani. Ale
avan ideh todam han namauran san bimasig mos
ginau, dereh tikade vi sutuai.

40 “Avan ideh tohaha¥ur han gamit matbitoh
maii, ehahavur han ginau; ale avan ideh tohahatvur
han ginau nabitoh maii; ehshavur han atenan
tosavat ginau.™ 41 Avan ideh tohshavur han ahai
kelkel ur sua bitoh maii bathut ikel ur napisulan

* 10:33: 2Tim 2.12 e 10:36: Hoan naves 35-36, ris Mic 7.6

'H' 10:38: Namilenke ahgi susur siYesu timasutaut akis han bimat
sil na-husur-aYesu-an. 10:40: Mak9.37

siGot, dereh tikad nakonpurpuran sihai kelkel ur.

Ale avan ideh tohsha¥ur han navanuan nanoran
bitoh maii bathut tovi vanuan nanoran, dereh

tikad nakonpurpuran sinavanuan nanoran. 42 Ale

avan_ideh bilav nabiliwai han nawai susus mai
ideh len alategai lotovi ut kamas bathut tovi ahai

susur sagw, dereh aGot miau tilav nakonpurpuran
maiavan enan.”

AYesu mai aJon Baptais
(Luk 7.18-35)
1 Nabor) aYesu tokamaienan mai ahai susur san
tovi 12 tonor, ivan dan naut enan han Bepusan
mai han bikel ur na-kel-uri-an tovoilen navile gail

a Kalili.
2 AJon Baptais itoh len naim babayis, ale nabory

tosasalor) han nasa aKristo togolgole, aJon esavat

ahai susur san galevis han lsbeus aYesu ke,
3 “Gaiug govi atenan togamgomai 0 namtimasvat-
vat vir togon?” 4 Ale aYesu isor var galit ke,
“Talmam van han aJon. Kel maii nasa mattosasalor)
hani, nasa mattoris notogole. > Ametbesw gail
lukad naksataan, alat lotogau luyar, alat lotokad
naleprosi lumaur, luveveu, nadariry) bulbulol gail
losasaloy), alat lotomat lule mahat dan namatan
ale namasal gail losasalory han na-kel-uri-an tovoi
notokele.® 6 AGot tigol tivoi han avan ideh sateh
dan nadslomian len ginau sil nasa notogole.”

7 Nabory) galit lotovan, aYesu etubat sor husur
aJon mai naluvoh ke, “Gamit matovi lan naut

masmas tobabesw han matberis nasa? Matuvan

* 11:5: Isa35.5-6,61.1

varis naulumian tohum nalut naviliol nalan tovuvi,

tokur heni a? 8 Avil matuvan han matberis nasa?
Nauluman tosun nahurabat navat halit totibau a?
Aoa! Alat lotosun nahurabat tomaienan lutoh len
nabiltiim sekin gail. 9 Bimaienan, matuvan han

moatberis nasa? Ahai kelkel ur sual a? Evoi! Nukel
mai gamit ke, savi ahai kelkel ur pai, iyalyal sahor
ahai kelkel ur. 10 Natosian siGot isor husur ategaii
ke, ‘Geris! Dereh nesavat ahai pispisul sagw a mo
hon gaiug han beutaut hon napisal iios gaiug.”™

11 “Nokitin mai gamit ke, sokad avan ideh
napahavut topasi, tosshor aJon Baptais. Be len
alat lototoh pipihabslan aGot len namav, galit ideh
tovi ut komas, iyalyal sahor aJon. 12 Len naboy
ta mo sijon Baptais van vabar damanai, navanuan
gail lutaltal han labebis len natohan pipihabalan

aGot len namav, navanuan nabalan luke litah gati.”
13 Husur nalo siMoses mai ahai kelkel ur pisi
lopahav utaut van vabar nabor) aJon togamai. 14 Ale
matbike matbedalomi, gai evi Elijah, ahai kelkel ur
gail lotoke begomai. 15 Avan ideh tokad nadarinan
han Besasalor), tesasalor) nmiau!”

16 Beti aYesu eus gai gabag ke, “Be nolaboi
nabenanov han navanuan gail ta damanai mai nasa?
Lohum alahutailotobatah len namaket lotokai van
han galit gabag ke, 17 ‘Namtovuv nabuvimal mos

gamito be matsasav; namtokakai han nabe namatan

* 11:10: Mal 3.1 * 11:12: Len naut egai, naves elaboi bikad
namilen eru. Len tosua namilen imaiegai ke, navanuan lolagon
masuv han labebis len natohan pipihabalan aGot, ale lutah gati, il
gogat lan. Namilen togon ike, navanuan luke labebis len natohan
pipihabalan aGot han labemadas masuv hani.

be matsatar).” 18 Nokamaienan husur nabor ajon
togoamai, gai sahan, gai samun, be luke, ‘Gai ikad
natomat!” 19 Naboryy aNatun Navanuan togomai,
tohan, tomun, luke, ‘Materis! Naulunian tohan
toamahav, tomun vatarog bolai. Itah mai navanuan
nataks mainavanuan nasaan gail.” Avil navanuan gail
lolaboi labekata laboii ke, namitisau hon namauran
tonor, ekitin len nasa togole.”

Nabiltivile gail lasapair dan nasaan salito
(Luk 10.13-15)

20 Beti aYesu etubat sor van han nabiltivile gail,
esivoh len gail, gai togol namerikel tosobur len
galito, husur galit lasapair dan nasaan salito. 21 Ike,
“Dereh tisa vasa han gaiug, naut a Korasin, ale
gaiug am, naut a Petsaita, tisa vasa han gaiug!
Husur natagol namerikel gail len naut a Tair mai
a Siton hun notogole len gamaru, galaru artapair
dan nasaan salaru len nahurabat toharharo mai
nomasiav.f 22 Be nukel mai gamaru ke, len naboy
aGot Bepapehun navoian dan nasaan, napanismen
han naut a Tair mai a Siton asike idar) hum bibar
gamoaru. 23 Ale gaiug naut a Kapernaum, gunau
ke aGot tipatpat gaiug mohat vebar namav a?™ Ao!
AGot dereh tilav gaiug vi pan vi lan naut nomatan.
Husur natagol namerikel len naut a Sotom hun
notogole len gaiug tia, naut enan topat sal vabar

nobor ta damenai. 24 Be nukel mai gaiug ke,

T 11:21: 1sa 23.1-18; Eze 26.1-28.26; Jol 3.4-8; Amo 1.9-10; Zec
9.2-4. Navide silat a Israel nabor) lotolagon isa han nasaan salito ale
lotopair dani imaiegai ke: losun nahurabat toharharo hum nabak
namatu, ale lobatah len namilen nahab, lubarbar hon namasiav len

nokadulito, © 11:23: Isa14.13-15  11:23: Gen 19.24-28

len naboryy aGot Bepapehun navoian dan nssaan,
napanismen han nauta Sotom asike idar) hum bibar
gaiug.”

Nayavnavan kitin
(Luk 10.21-22)
25Len nabor enan aYesu isor tuv, ike, “Nusal suh
gaiug aTata gotovi Masta han nemav mai navile a
pan. Nusal suh gaiug husur gosusuan natgalenan

dan alat lotokad nakadulito mai alat lotokad nami-
tisau han navile a pan, ale gukel vahot gail mai alat

lotovi ut kamas hum atuhlahutai. 26 Evoi, aTata,
husur gohshavur han tomaienan.

27 “Natit pisi, aTomagw ilav gail mai ginau tia.
Sokad avan ideh tolaboi aNatun aGot, be aTata
nai elaboii. Ale sakad avan ideh tolaboi aTata, be
aNatun nai elaboii. Ale gai ilekis han navanuan
galevis han Bevahot parpar han aTata mai galito
han labelaboii.”

28 Nabor) aYesu tokomaienan tonor ike, “Gegam
han ginau, gaiug nibeni tomahav, nsloth tosa
han natit tomalas gotovusi, ale dereh neviol han
napavnavan mai gaiug. 29 Nayok sagw, lav nahai
enan togol dartobon han nabesusupah mai gaiug.
Ale gegom vi hai susur sagw. Husur naut kamas
nabevi amasta samni, nasaday) taltal, nalogw madau,
nasanau ginau, ale dereh napavnavan tegam len

gaiug, len nalorm am.” 30 Husur nayok sagw sadar

han gabikade, sadan) han gaiug gabelaboi nasa no-
tokele, ale nasa notoriyi len gaiug, emalala, sadar

han gabigole.”

* 11:29: Jer6.16

12

Masta han naSappat
(Mak 2.23-28; Luk 6.1-5)
1 Len naboy enan aYesu iyar tur len nomarireu
nawit galevis len naSappat. Ahai susur san gail
lumalkakat ale lotubat Bubur nshavhat nawit gail

hon lebihani.® 2 Nebor naFarisi galevis lotoris
natenan, lukel mai aYesu ke, “Geris, ahai susur
sam gail lugol nasa nalo tokai tasi len naSappat.”
3 Ris aYesu tokel mai galit ke, “Be len natosian
siGot, matsavurur) laboi nasa aTevit galito lotogole
nabor lotomalkeakat a?™ 4 Ebis len naim siGot ale
luhan nabata tolo, tokolkol han galito be tonor
hon ahai tutumav sebolit nai lebihani.* 5 Ale
matsavuruni len nalo siMoses toke len naSappat
ahai tutumav gail lotoum len naim siGot, lasagol
kas natideh tosa, naut keamas lobur kotov nalo han
noaSappat a?™ 67 Avil mattalaboi namilen nategai
len natosian siGot toke, ‘Nolayon nalolosaan, savi
natutumavan,’ asike mattasab sahoti ke alategai
lotonor limaspanis.* Nukel mai gamit ke, ikad
natesua gegai toyalyal sshor masu?v han naim
siGot.™ 8 Alategai lunor bathut aNatun Novanuan
evi Masta han nasSappat.”

Nauluman navalan tomat
(Mak 3.1-6; Luk 6.6-11)
9 Beti aYesu erip naut enan, evi lan naim

nabonbonan sua salito. 10 Tkad nauluman sual

* 12:1: Deu2325 ¥ 12:3: 1Sam21.1-6  12:4: Lev 24.9

* 12:5: Num28.9-10 © 12:6-7: Hos 6.6  12:6-7: Nabor
toke ikad natesua gegai, aYesu isor husur gai gabag.

ei, navalan tomat, togam hum towas. Ale naFarisi
gail luke lisaP sahot nasaban ideh len aYesu ale
lousi ke, “Inor len nalo han navanuan bigol avan
ideh Bimaur len nasappat a?” 11 Ale isor var
galit ke, “Gamit ideh gotokad nasipsip tosua tateh
len nabur len nasSappat, gatatagau gati, lav kuvi a?
Evoi mattalav kuvi! 12 Ale nasipsip savi natideh,

navanuan esshor masuv hani len nanauan siGot.
Imaienan, inor len nalo han datbigol navoian len

nasSappat.”

13 Beti ikel mai auluman ke, “Gisar han
navalarh.” Nabory) tosar hani tonoy), navalan imaur
tolmam inor yai han togon. 14 Na naFarisi gail
luvan, lubonbon, lusor utaut han napisal han

labemadas bun aYesu han bimat.

AYesu, navanuan nauman aGot tolekis hani
15 Be bathut ke aYesu tolaboi natgalenan, erin
naut enan. Nabiltiluvoh lohusuri ale igol alat
lotomasah pisi lumaur. 16 Ale ikele han galit
ke salihol husur gai len nshon navanuan gail.
17 Ekomaienan han nasa ahai kelkel ur, alsaiah,
tokele bisarpoh ke:
18 “Naulumian nauman sagw bogai notolekis hani.
Nolamas bun gai,
nalogw ehahavur hani.
Dereh nerin) aNunugw lan,
ale dereh tikel ur nanoran sagw van han
navanuan naut tiltile gail.
19 Asike evit¥ituh, asike ikai habat,
asike ikad avan ideh Besasalor) han nadolon
len napisal gail.
20 Asike ikol bur naviyab tomabit tia,

asike ekin bun nshau namial toparn kakereh
sal,t
van vabar Bigol nanoran Bipat purnpur naut pisi.
21 Ale navanuan naut tiltile gail pisi dereh leriy
nalolit lan,
dereh livatvat viri han bilav kuv galit dan

nasaan salito.”™

AYesu mai aPeelsepul
(Mak 3.20-30; Luk 11.14-23)

22 Beti navanuan galevis losahar naulunman tokad
natomat togol tobut mai namatan tobesw. Losahari
van han aYesu, ale igol imaur han ke elaboi bisor,
elaboi bekata. 23 Naluvoh pisi lumarnmar) taban ale
luke, “Ategai bogai, anatun siTevit miau a?”

24 Be nabor) naFarisi gail lotosasalor) han nate-
nan, luke, “Ategai ehut natamat gail len nadanan
siPeelsepul nai toil a nfio han natomat gail.”

25 Avil aYesu elaboi nanauan salito ale ikel
mai galit ke, “Navanuan gail hon nakantri pip-

ihabslan nakin ideh lotobalkabar, dereh naut
enan timasirsir, tepabesw. Navile o nabathudud
ideh tobalkabar), asike eil gogat be dereh tepapehw.
26 ASetan tahut natamat san gail, gai tebalkabar.
Dereh alat lototoh pipihabalan lepapehw, asike loil
gogat. 27 Ale natahut natomat gail len nadanan
siPeelsepul, ahai susur samit gail lohut natoamat
gail len nadanan sise? Ahai susur samit gail gabag

lovusani ke matsanor. 28 Be nabehut natemat gail
len nadanan seNunun aGot, imagenan natohan

T 12:20: Len naut egai ikele ke aKristo asike idary taltal han alat
lesadan, dereh tivoi nai han alat lotodadas labiwol han nemauran salit

gabag. * 12:21: Isa42.1-4

pipihabalan aGot ibar gamit tia. 29 Avan ideh toke
tebis len naim sinabahariv todar han Bevanoh natit
san gail, imasbanis gat absahariv. Nabo1) tobarisi
tonor yai, elaboi bitariv kuv natit pisi dan naim
san.t

30 “Avan ideh satoh len natarhat sagw, avan en
evienemisagw; ale avan ideh sasasagov mai ginau
len namatuan, gai igol imapipiriah; asike Besahar
navanuan gail van han aGot, esshar navanuan gail
van vasab. 31 Imagenan, nukel mai gamito ke, aGot
dereh terubat nasaan pisi naut kemas navanuan

gail labisor madasi, be labisor madas aNunun aGot,

aGot asike erubat nasaan enan. 32 Avan ideh bisor
tas aNatun Navanuan, aGot dereh terubat nasaan
enan, be avan ideh bisor tas aNunun aGot, aGot
asike erubat nasaan enan dani bor ideh vi sutuai.”

Nohai mai navite
(Luk 6.43-45)

33 Ale aYesu ike, “Gabikad nshai tovoi, navit
dereh tivoi. Gobikad nahai bisa, navit dereh
tisa. Bathut goris laboi nahai nabor gotoris navite.
34 Gamit anatun narhat gail!S Anatun navaipa
gaill™  Mbatoloboi matbikel natit tovoi naboy
mattosa? Aoa! Noasa topul sasshov len nalon
navanuan evivile len nasa tokele. 35 Navanuan tovoi,
navoian egom len natit tovoi topul len nalon; avil
navanuan tosa, Nasaan egam len natit tosa topul
len nalon. 36 Be nukel mai gamit ke, len nabor

 12:29: Len nasoruan keta egai aYesu ike gai elaboi bilav kuv
navanuan dan aSetan nabor) tobapyis gat aSetan, husur aYesu iday

sahori. § 12:34: Len Nanauan sefu gail, narhat isa masuv hum
. ok .
natamat toil a mio hani. 12:34: Novaipa evi nomat tosa.

aGot Bepapehun navoian dan nasaan, navanuan gail
limaskele sil nasa lotokel nasoruan pisi lotosor

lab hani. 37 Bathut len nasoruan sam aGot dereh
tisab sahoti ke gotonor, ale len nasoruan sami aGot

dereh tisab sahoti ke gotosa, gimaspanis.”

AYesu esivoh len alat lotousus namerikel
(Mak8.11-12; Luk 11.29-32)

38 Beti ahai pusan han nalo mai naFarisi galevis
lous aYesu ke, “Hai pusan, namtuke namteris

namerikel gabigole.” 39 AYesu isor var galit ke,
“Gamit naur ta damanai matusa, matsadar len aGot
suman apahavut tohusur auluman tiltile, saday
len asoan. Matous namerikel, avil asike nugol
namerikel ideh, be dereh nigol nai namerikel
han nasuhunian sihai kelkel wur, aJonah.
40 Sunian aJonah totoh len namaribor) totor mai
nalenmariug totor len nabshavun nabiltiieh,
len navide tomagenan, aNatun Navanuan dereh
tipat Burhulon natan husur nemaribor titor mai

nalenmariug titor.* 4! Husur natgalenan, len
nabory aGot Depapehun navoian dan nasaan,
alat a Nineveh dereh leil, kel kot nasaan sinaur
ta damapai, like naur egai limaspanis. Alat
a Nineveh dereh ligol naten husur ke, nabor
aJonah tokel ur napisulan siGot, galit lupair
dan nasaan salito, be gagai ikad natesua gegai

toyalyal habat sehor aJonah!ft 42 Len nabor
aGot bepopehun navoian dan nasaan, naKwin
han naSaut dereh tile mahat, kel kot nasaan sinaur
ta damapai, tike naur egai limaspanis. Dereh

* 12:40: Jna117 1T 12:41: jna 35, 8, 10. Naboy toke ikad
natesua gegai, aYesu isor husur gai gabag.

tigol timagenan husur egam len natarhat navile
a pan han Dbesasalory han namitisau siSolomon
han namauran tonor, be gagai, ikad natesua gegai

toyalyal sehor aSolomon!”$f

Natalmaman han nanunun tosa
(Luk 11.24-26)

43 AYesu isor totas am ke, “Datusor husur
nahutian han natamat gail. Ale, nabor) nanunun
namargobut tovan dan navanuan ideh, nanunun
namargobut enan iyar turtur naut masmas gail
han bisab naut ideh han bigavnav lan, be idoy
sobuer hani. 44 Beti natomat ikel mai gai gabag, ike,
‘Netalmam bai vi lan naim sagw notogam dani.’
Ale nabor) tobar navanuan gai tovan dani, navanuan
enan ehum naim tobBabesw, lotosir vahvahuri,
tuan telmam hoen natit pisi tonor. 45 Beti ivan

vasahar nanunun tomsalevru lotosa masuv sahor
gai, ale nabor) lotobis len navanuan, lutoh tin ei. Ale

Nnomauran Sindvanuan enan egom isa vasa tibatbat
sohor ta mo. Dereh timagenan han naur tosa ta
damanai.”

Nobathudud kitin siYesu
(Mak 3.31-35; Luk 8.19-21)

46 Nabory aYesu tosor mai naluvoh sal, avan
matmat gail mai anan lubar naut enan. Loil
vivile, luke lisor maii. 47 Avan sua ikel maii ke,
“Geris, anam mai avam gail loil vivile, luke lisor
mai gaiug.” 48 Ale isor var atenan ke, “Anagw
ase? Avagw gail ase?” 49 Ale esuhun navalan van
han ahai susur san gail, ike, “Geris! Anana sagw

it 12:42: 1Ki 10.1-10. Naboy) toke ikad natesua gegai, aYesu isor
husur gai gabag ale lomatahun labesasalor) hani.

mai avagw gail bogai! 50 Bathut avan ideh togol
nasa aTomagw len namav tolanoni, gai evi avagw, o
avavinegw o anana sagw.”

13

Nabol pusan han namisurhuwit
(Mak4.1-12; Luk 8.4-10)

1Len nabor enan, aYesu evivile len naim, ebatah
tarhawai Kalili. 2 Ale nabiltiluvoh logam, bonbon
garu lan, gol ke isah len nabot han Dbebatah,
ale naluvoh loil husur nabitas. 3 Beti ikel natit
tosobur mai galito len nabol pusan gail. Ike, “Ikad
navanuan tomabmabul namisurhut gail. Bor sua
ia bubulan namisurhut nawit. 4 Nabor tobubu-
lan gail van, namisurhuwit galevis lorus husur
napisal, ale naman namasav logam, luhan pis gail.
5 Galevis lorus len naut tobar) vat, natan tokakereh
lan, ale lutov tutut bathut natan sasareh. 6 Naborg
namityal tovi mahat, nayal etun idar gol nalut gail
lomial husur sakad naharhat tovi pan, ale lumayoh.
7Galevis lorus len nohau tokad nasunite, ale nahau
itov vi mahat, ruy) gut bun nawit. 8 Galevis lorus
len natan tokanoh ale nabor lotomatu, sua ivan
vakad 100, sua ivan vakad 60, sual am ivan vakad
30. 9 Navanuan tokad nadarinan, tesasalon!”

10 Beti ahai susur san gail logam han aYesu,
lousi ke, “Nabor) gotosor mai galito, gubol pusan
mos nasa?” 11 Ale isor var galit ke, “Nugole
husur aGot idam hani ke matbelaboi nasa tosusuah
len natohan pipihabslan aGot len namav be aGot
sadarh hani ke galit labelsboii. 12 Bathut avan ideh
nalon tomabur han nasa notokele, dereh aGot tilav

nalsboian am maii han Bepul hani. Avil avan ideh
tomatahun Belaboi nasa notokele, dereh aGot tilav
kuv nalaboian tokade dani. 13 Husur enan nusor
mai galito len nabol pusan, husur naut kamas lo-
tokata, lasakata laboi nasa notogole, naut kamas lo-
tosasalor, lasasasalor) han nasa notokele, 1asalaboii.
14 Ale nasoruan siGot alsaiah tokel uri isarpoh len
galito, ike:
“‘Len nasasalonan samito, dereh matesasalor)

be asike matosasalor) laboi nasa notokele,
ale len nakataan samito, dereh matekata

be asike matokata laboi nasa notogole.
15 Husur nakadun alategai egom vonvon,

popadarn nadarinalit ebulbulol,

_ale namatalit iber.
Asike latamagenan,

namatalit takata ris nasa notogole,
nadarinalit tasasalor) han nasa notokele,
nalolit talaboi natgalenan,

ale latapair van han ginau,

ale natagol galit latamaur.” ”*

16 Ale aYesu isor am ke, “Gamito, navoian siGot
igol matukab han namatamito bathut ke lotokata,
matukab han nadarinamito bathut ke lotosasalor).
17 Husur nukel nakitinan mai gamito ke, ahai
kelkel ur mai navanuan tonor lotosobur lolanon
masuv ke lataris nasa mattorisi, be 1asarisi, lolanon
masuv ke latasasalor) han nasa mattosasalory hani,
be 1asasasalor) hani.

AYesu isor vasvasai nabol pusan enan
(Mak 4.13-20; Luk 8.11-15)

* 13:15: Tsa 6.9-10

18 “Imagenan, sasolory han namilen nabol

hon  nevanuan  tobubulan  namisurhuwit.
19 Namisurhuwit torus len napisal esunian

navanuan gail lotosasslory han nasoruan han
natohan pipihabslan aGot be lasalaboii, gai tosa
Vasa masuv tovi tomat egam, lav kuv namisurhut

nasoruan enan dan nalolito. 20 Namisurhuwit
torus len naut tobar vat esumian alat lotosasalor

han nasoruan, ale vaha-sua pai lotagau gati len
nakemkeman. 21 Avil lasekad naharhat tovi pan
gol lasamaur sabalav. Be nabor todarn bibari o

avan ideh bemadas buni gol labelanon bisa, dereh
limayoh tutut, luteh dan nadslomian len nasoruan.

22 Namisurhuwit torus len nahau tokad nasunite
esunan alat lotosasalor) han nasoruan avil na-nau-

masu¥-an han namauran ta damayai mai nagarasian
han na-pul-han-natite-an arorur gut bun nasoruan
gol savan. 23 Avil namisurhuwit torus len natan
tokanoh esurian alat lotosasalory han nasoruan,
lotolaboii, lotovan masuv. Sual ivan vakad 100,
sual ivan vakad 60, sual am ivan vakad 30.”

Nabol pusan han nawit mai naliol tosa

24 AYesu ikel nabol pusan sual am mai galito,
ike, “Natohan pipihabalan aGot len namav imaie-
gai: Ikad avan sua tobubulan namisurhuwit tovoi
len namarireu san. 25 Be nabor topat len mariug,
aenemi sua egom, ebubulan namisurhuliol tosa
len nomarireu tokad nawit tia, ale ivan.™ 26 Nabor
nawit totov, tubat bivan, naliol tosa am itov.
27 Naslev gail simahean naim logem hani, luke,

13:25: Naliol tosa enan ehun nawit, be evi behi, igol navanuan
eru.

‘Nasub, gaiug gobubulan namisurhuwit tovoi len
namarireu sam be gagal epul han naliol tosa!
Imabe?’ 28 Ale ikel mai galit ke, ‘Aenemi sua igol
nategai.’” Na naslev gail lousi ke, ‘Guke namteput
tuan naliol enan a? 29 Ris toke, ‘Ao, naboy

matbeputi, dereh mateput madas nawit am. 30 Riy
galar Pisi aritov bonbon vabar namatuan, ale len
nabory han namatuan, dereh nikel mai navanuan
namatuan ke lepapehun galaru, bapis tuan naliol

tosa hon labepanasi, ale bapis tuan nawit vi lan
naim sagw notoriyrir) nahanian lan.” ”

Noabol pusan han namisurhumastat

(Mak 4.30-32; Luk 13.18-19)

31 AYesu ibol pusan tatas ike, “Natohan
pipihabalan aGot len nomav imaiegai: Ikad

namisurhumastat avan sua tomabule len nahol
san. 32 Ekakereh sohor namisurhuhanian tiltile
gail, avil nabory) totov, egom tibau sahor nahanian

gail len nahol, ale egom vi hai, han ke naman
namsasav logam um han nahai yodyod salit len
napashat gail.”

Nabol pusan han nayis
(Luk 13.20-21) _
33 AYesu ikel nabol pusan. Ike, “Natohan pipi-
habalan aGot len namav imaiegai: Mitinau nayis,
apahavut sua tolavi. EbBundasi len nahad naflaua

totor van vabar naflaua kavkav totob.”t
34 AYesu ikel natgalen pisi mai naluvoh gail len

noabol pusan. Nabon tosor mai galito, ikel nabol

Jr 13:33: Noahad naflaua totor evi naflaua tosobur, len nasoruan ta
Kris lokisi han sata totor.

pusan akis nai.f 35Igol tomaienan han bigol nasa
ahai kelkel ur tokele bisarpoh ke,

“Nabor) nf)Besagav han nabunogw, dereh nisor len

nabol pusan,
dereh nikel ur natit gail lotosusuah ta sutuai len
natubatan,

nabor) notoum han navile a pan.”*

AYesu isor vasvasai nabol han naliol tosa
36 Beti aYesu erin) naluvoh, evi lohoim. Ale

ahai susur san gail logom hani, luke, “Kel mai

ginamito bai, namilen nabol han naliol tosa len
namarireu.” 37 Isor var galit ke, “Atenan tobubu-
lan namisurhuwit tovoi evi aNatun Navanuan,
38 ale namarireu evi navile a pan. Namisurhuwit
tovoi lovi alat lototoh pipihabslan aGot. Naliol
tosa lovi alat sitenan tosa vasa masuyv tovi tomat.
39 Ale aenemi tobubulan namisurhuliol tosa, evi
natomat. Nabor hon namatuan evi nabor han
nanornan han navile a pan, nagilen han natit pisi,
ale alat nomatuan lovi anel gail. 40 Sunian alat
nomatuan lotobapis tuan naliol tosa han nahab
bihani, dereh timagenan len nagilen han natit
pisi. 41 Dereh aNatun Navanuan tesavat anel san
gail han labepapehun galit pisi lotogol navanuan
bigol nasaan, mai alat lotogol nasaan, dan nato-
han pipihabalan. 42 Dereh apgel gail libar han
galito vi lan nahab topud veasa; len naut enan
dereh litay, likat burbur narivolito.S 43 Beti alat
lotonor dereh lesunian namityal toniial habat len

i 13:34: Hon naves 34-35, Mak 4.33-34 * 13:35: Psa 78.2

§ 13:42: Nohab egai tosor husuri epud vasa vagol nametalai tovi
wai.

natohan pipihabslan aTemalito. Navanuan tokad
nadarinan tesasalon!

Natohan pipihabalan aGot len namav

44 “Natohan pipihabslan aGot len namav ima-
iegai: Ikad nakontit sua tovoi buni, navat han
tosobur, tosusuah len namarireu sua. Ale avan sua

isabi. Itavun tatas honi. Ale len nakemkeman
san ivan, epur han natit pisi tokade ale ia vur

namarireu enan han bikad natenan tovoi.

45 “Nukele am ke, natohan pipihabalan aGot len
nomav imaiegai: Ikad avan sua tovur natit gail,
pur han gail, todor) nanesnes tovoi gail. 46 Ale
nabor) tosab nanesnes sua, navat han totibau, ivan,

pur han natit pisi tokade, ale ia Yur nanesnes
enan.

47 “Nukele am ke, natohan pipihabalan aGot
len namav imaiegai: Novanuan galevis lubar han
nalevlev len nabiltiwai. Sadareh ikad namanod
totiltile tosobur tovisivis lan. 48 Ale nabor) topul,
lolivi vahut, lobatah, losagon tovoi gail len nahad
sua ale lubar han tosa gail vi tut. 49 Dereh tima-
genan len nabor han nanonan han navile a pan,
nagilen han natit pisi. Ayel gail dereh lia papehun
alatlotosa vasadan alatlotonor. 50Dereh libar han
alat lotosa vilan nahab topud vasa vagol nametslai
tovi wai; len naut enan dereh litay, likat burbur
narivolito.”

51 AYesu eus galit ke, “Matolaboi sahot natgalen
pisi mau a?” Lusor vari ke, “Evoi, namtolaboii.”
52 Na ikel mai galit ke, “Ahai pusan han nalo
siMoses togam vi ahai susur len natohan pipi-
habalan aGot len namayv, ahai pusan enan esunian

amahean naim topul han nakontit gail. Erir nat-

galenan len naut sua han labesuh ei. Ale ilav

nakor’l’tit toveveu mai nakontit tomatu dan naut
enan.

Lomoatahun aYesu len naut a Nasaret
(Mak 6.1-6; Luk 4.16-30)

53 Nabor aYesu tokel nabol pusan galenan tonon,
erin) naut enan. 34 Ale nabor) tobar naut a Nasaret,
naut totibau lan, epusan len naim nabonBonan
salito. Galit luparn, luke, “Eee, namitisau han
namauran tovoi egai, gai ilavi a be? Nadanan
han bigol namerikel gail, ilavi a be? 55 Be savi
anatun ulunian sinavanuan na-um-im-an a? Anan,
nahasan aMeri a? Avan aJemes, aJosef, aSimon
mai aJutas a? 56 Ale avavinen gail pisi lasatoh mai
gidato a? Bimaienan, ilav natgalen a be? Savi gai
han Bimaienan!” 57 Ale nalolit epayasi, lomatahuni.
Be aYesu ikel mai galit ke, “Ahai kelkel ur ideh,
len naut pisi loputsani len nanauan salito, be len
naut a im san mai len naim san, lunau ke tovi ut
kamas.” 58 Ale aYesu sagol namerikel sasobur len
naut enan husur lupar dalomian lan.

14

Noamatan siJon Baptais
(Mak 6.14-29; Luk 9.7-9)

I Naboy aHerot Antipas tosasalor) han na-kel-uri-
an husur aYesu, 2ikel mai naslev lotokatkata taban
ke, “Atenan aJon Baptais bolai! Ile mahat dan
namatan, imagenan nadaran han bigol namerikel
gail ipatlan.”

3 AHerot ekamaienan husur a mo igol ke lototah
gat aJon, rini len naim babayis sil abareab siHerot,
aHerotias tovi asoan aFilip, aHerot avan aFilip
tosahar kuvi. 4 Lutah gat aJon husur ikel titau han
aHerot ke, “Len nalo sanor han gabesahar alite-
nan.”* 5 AHerot ike tigol aJon timat be ematahw
len nalol paypar sinaluvoh bathut lunau ke aJon

tovi ahai kelkel ur. .
6 Len nahanan han nabor napasian siHerot,

anatvavin aHerotias isav len naholito ale aHerot
ehahatur habat hani. 7 Imagenan ita gat na-kel-

gati-an sua han Beviol han natideh gai Belayoni
maii. ® Na nabor) anan tokel maii han nasa han
Beusi, natabarehreh ikel mai aHerot ke, “Nolanon
nakadun aJon Baptais, gegai, len nasiloh!” 9 Ale
naut kamas ilolosa, bathut na-kel-gati-an san gai
tota gati, mai alat lotosuh len nshanan, aHerot
ikele han nasoltia galevis ke tehum tousi. 10 Ale
lovi lan naim babangis, luta kotov nakadun ajon.
11 Lori nakadun len nasiloh, pati, lavi mai
natabarehreh topati valavi mai anan. 12 Beti ahai
susur sijon logemai, lupat niben van vatavuni. Ale
nabor lototavuni tonoy, luvan han aYesu, lukel
nasa tovisi maii.

AYesu evanan alaluman lotovi 5,000
(Mak 6.30-44; Luk 9.10-17; Jon 6.1-14)

13 Naboy aYesu tosasalory han na-kel-uri-an
husur ajJon, isah len nabot sua, erir) naut enan han
bitoh sabon len naut tobabesw. Naboy naluvoh
gail lotosasalon) hani, loriy nabiltivile gail, luyar
a ut husuri. 14 Nabory aYesu tomarin dan nabot,

* 14:4: Lev18.16,20.21

eris nabiltiluvoh, nalon itanis galito ale igol alat

lotomasah lumaur. _ _
15 Naboy naut togomgom, ahai susur san gail

logam hani, luke, “Naut eg ipat a tut dan navile
gail. Namityal ivan pisi tia. Sevat naluvoh van,

han labevi lan navile gail han labidas hanian han

lobevuri.” 16 Ris aYesu tokel mai galit ke, “Salivan,
gamit mau mitilav nehanian mai galito.” 17 Lukel
maii ke, “Be namtsakad natideh gegai, natuhbata
torim mai naieh toru nai.” 18 Ale ike, “Tariv gail
gom, mai ginau.” 19 Beti ikel mai naluvoh ke

lebatah len naliol. Ale ilav nabata torim mai naieh
toru, ekata vi lan namay, ikel nasipaan. Ebur gail,

ilav nabata mai ahai susur san gail ale lopapehun
gail mai naluvoh. 20 Galit pisi luhan, luhanukub,
ale losasanon hudhuhanian van, gol nahad tovi 12
lopul.* 21Tkad alalumian lotovi 5,000 lotohan, be
ikad alatpshavut mai alahutai am.

AYesu iyar len napon nowai
(Mak 6.45-56; Jon 6.15-21)

22 Beti aYesu igol ahai susur gail lusah len nabot
han labeil a mo vi lan natarhat nabiltiwai. Ale
gai esovat naluvoh gail han lsberiyy naut enan.
23 Nabor) tosavat galit tonor), aYesu etavehuh sabon
vi lan navehuh han bisor mai aGot. Ale nabor

naut togomgom itoh sabon ei. 24 Len namityal
enan, nabot isal vi rivuh a tut dan natan. Nowai
ekudkud vapus, gol ivas nabot husur isoh Bur

nalan. 25 Len nadudulan soniilan naut salan sal be
aYesu egoam han galito, iyar len napon nabiltiwai.

26 Nabor) ahai susur gail lotoris toyaryar poniwai,

* 14:20: 2Ki 4.42-44

nakadulit evurvur. Lukai ke, “Wao! Nanunun sua
bolai.” Ale ninelit epil gol lukai habat. 27 Vaha-sua
nai aYesu isor mai galit ke, “Samtematahw! Mateil
buri! Ginau bogai!” 28 APita ikai van hani ke, “Na-
sub, Bevi gaiug kitin, kel mai ginau ke niyar len
napon nawai van han gaiug.” 29 Ale ike, “Gomai!”
Nabor aPita tomarir) dan nabot, iyar poniwai van
han aYesu. 30 Be nabory aPita toris nalan todary,
ematahw, etubat sar madurndur) ale ikai ke, “Nasub,
numat! Liv kuv ginau!” 31 Vaha-sua nai aYesu
isar han navalan, itah gati, ale ike, “Gaiug gotokad
natuhdslomian nai, nalorm eur ginau mabe?” 32 Ale
naboy) artosah len nabot, nalan idar buni. 33 Beti
1a(l_a_t len nabot lulotu hani ke, “Govi aNatun aGot
1tin.”

34 Nabory) lotolav tukot len nabiltiwai, luvahut
len naut a Kennesaret. 35 Nabory alat len naut
enan lotokata laboi aYesu, lopisul van han naut pisi
todar vis naut enan ale losahar alat lotomasah van
hani. 36 Loniri ke tidam han lIsbibar nai nasumarhat
nahurabat san, ale galit pisi lotobari lumaur.

15

Inor ke niben navanuan biveveu o nalon mau?
(Mak 7.1-13)

1 Beti naFarisi gail mai ahai pusan han nalo lu-
yar a Jerusalem gom han aYesu, luke, 2“Imabe ahai
susur sam gail lupal sob dan napisal han navide
sihavut sidat gail ta sutuai? Husur lasakakasaval
naborq) lotohan.” 3 Ris aYesu tosor var galit ke,

“Gamit, imabe matobur kotov nalo siGot mios

matbehusur navide samit ta sutuai? 4 Bathut
aGot ike, ‘Putsan atomarh mai anani matmat len

nonauan sam,” ikele am ke, ‘Avan ideh tosor
tosa todan hen atoman o anan, gai timat ebun

mau.”* 56 Avil gamito, matumakuv dan nalo siGot

han matbehusur navide samit ta sutuai nabor
mattopusan ke, ‘Avan ideh Bikel mai atoman o
anan ke, “Nasa notokade han nabevi tarhat sami,
noviol hani tia mai aGot. Gai bigol bimagenan,
inorpyai ke asike eputsan atoman len nanauan san.””’
Gamito, matugol ke nakelean siGot evi naut kamas
yai. 7 Matovi navanuan gagaras rjai. Nasa aGot tokele
len naburnon alsaiah husur gamito ekitin. Ike,
8 “ ‘Navanuan galegai loputsan nahasagw len naso-
ran salito,

be len nalolito, lunau ke notovi naut kamas.
9 Lulotu sobuer han ginau,

lopusan han nakelean sinavanuan,

hum tovi lo sagw.’ ”*

Nosa igol navanuan saveveu?
(Mak 7.14-23)

10 Beti aYesu ekis naluvoh gomai, ikel mai galit
ke, “Matesasalor) han nasa notokele, matelaboii.
11 Savi nasa tovi lan napan togol navanuan
tobinbinal len nahon aGot. Ao, evinasa tovivile dan
naburnon togol navanuan tosa, evi nasa tokele togol
navanuan saveveu.” 12 Beti ahai susur gail logam
haniluke, “Nabor naFarisi gaillotosasalory han nasa
gotomadhakele, igol nalolit isa. Golaboii mau a?”
13Ris aYesu tosor var galit ke, “Nahaiideh aTomagw
len namav samabule, dereh teput kuvi. 14 Riy) galit
lesuh! Lovi metBesw gail lotosahar alat lasakata.

* 15:4: Ex020.12; Deu 516  15:4: Exo 21.17; Lev 20.9
* 15:9: Isa29.13

Nametbesw sua besahar nametbesw togon, dereh
golar pisi ariteh, arimasur len nabur” 15 Ale
aPita ike, “Kel namilen nasoruan kata enan mai
ginamito.” 16 AYesu ike, “Gamito am, matsalaboi
sahoti a? 17 Matolaboii tia ke natit pisi tovi lan
napan navanuan, evi lan natsbar) van, evivile vi
lan nalitavtav. 18 Avil natit gail navanuan tokele,
nasa tovivile dan naburon, egam len nasa topat len
nalon, ale natgalenan lugol navanuan isa, saveveu.
19 Husur natgalegai logam len nalon: nanauan
tosa, nagolean han namatan, naitian tobur kotov
nalahan, naitian tosa, navanahan, nalibonan len
nakotan, mai nasoruan tomadas nahasan navanuan
0 tomadas nahasan aGot. 20 Natgalenan lugol
navanuan lobinbinal len nahon aGot. Navide han
nakoakasavalan len nahanan sagole!”

Nadoalomian sitobtaKenaan
(Mak 7.24-30)

21 Beti aYesu erin) naut a Kalili, evi lan naut
popadar) han nabiltivile eru, a Tair mai a Siton.
22 AtobtaKenaan sua totoh len naut enan, egom
han aYesu, ikai ke, “Nasub, aNatun siTevit, gilolosa
han ginau. Natamat sua emadas anatvavigw vasal”

23 Be aYesu sasor vari len nasoruan ideh. Ale
ahai susur san gail logom hani luke, “Savati vi

tut bathut ehusur gidato, ikai walwal!” 24 Len
na-sor-vari-an san aYesu ike, “AGot esavat ginau
van hon alat a Israel nai lotohum nasipsip gail
lotomasig.” 25 Na alitenan egom, teh bathurien
aYesu, ike, “Nasub, gevi tarhat sagw!” 26 AYesu

ike, “Sanor han nabilav kuv nabata hinatugw gail
han nabibar hani van han nalipah gail.” 27 Ris

aliten toke, “Evoi, Nasub, be nalipah gail lolaboi

lsbihan nasugut nabata torus vi pan dan natev
simasta salito.” 28 Ale aYesu isor vari ke, “Bareab,
gaiug gukad nadslomian totibau masu¢! Tevisi
mos gaiug hum gotolayoni.” Ale anatvavin imaur
len namityal enan van.

AYesu igolisobur lumaur

29 AYesu erin naut enan, etalmam vi Kalili, iyar
husur natarhabiltiwai Kalili. Ale etavehuh vi lan
navehuh, ebatah ei. 30 Nabiltiluvoh gail logam
hani, losahar alat lotogau, nametbesw gail, alat
narielit tosa gol lasayar, nabut gail mai isobur am.
Loriy galit bathurien aYesu ale igol galit lumaur.
31 Naluvoh lumanmar len nasa lotorisi. Nabut gail
lusor; alat narielit tosa, nibelit ivonavor), lumaur;
alatlotogau luyar; mai nametbesw gail lokata. Ale
lusal suh nayalyalan siGot silat a Israel.

AYesu evanan alaluman lotovi 4,000
(Mak 8.1-10)

32 Beti aYesu ekis ahai susur san gail gomai
ike, “Nologw itayis alategai, husur lutah mai
ginau len namaribor totor tia ale lasakad natideh
han labihani.  Nasaloyon nabesavat galit van

malkokat. NaEigole, dereh limatmatiov husur
napisal salito.” 33 Ale ahai susur gail lukel
maii ke, “Len naut tobebesw topat sebon maiegai,
namtilav natuhbata tihau mabe han namtbevanan
nabiltiluvoh egai?” 34 AYesu eus galit ke, “Matukad
natuhbata evis?” Luke, “Namtukad emalevru mai
natuhieh galevis.” 35 Na aYesu ikel mai naluvoh
ke lebatah len tan. 36 Ilav natuhbata tomalevru

mai naieh gail, esipa vi taban aGot han nahanian,
eburi, lavi mai ahai susur gail ale lopapehuni mai
naluvoh. 37 Galit pisi luhan vehanukub. Ale losayon
nahudhuhanian van gol nahad tomalevru lopul.
38 Tkad alalumian lotovi 4,000 lotohan, be ikad
alatpahavut mai alahutai gail am. 39 Beti aYesu
esavat naluvoh gail van. Ale isah len nabot, igam

van vebar naut a Makatan.™

16

Lous taltal han aYesu han namerikel
(Mak 8.11-13; Luk 12.54-56)

1Boy sua naFarisi mai naSattiusi gail logam han
aYesu. Lolangon ke aYesu tigol nasaban, na lousi
han bevusan galit han namerikel han nomav. 2 Be
aYesu isor var galit ke, “Nabor) namityal tomasur
matuke, ‘Pelan dereh naut tivoi husur namarigw
ikathab,” 3 ale len nadudulan matuke, ‘Damanai
naut ibatmot, namarigw epit vi mahat mai namav
epitau. Dereh naut tisa. Nabiltius dereh teus.
Matolaboi matberis nasa tovisi len namav, ale voha-
sua Ijai matolaboii ke naut tivoi o tisa, be matodadas
matberis laboi namilen nasa tovisi len nabory) gail
ta damagai. Mitimabe? 4 Gamit naur ta damanai
matusa, matsadar) len aGot sunian apshavut to-
husur aulunian tiltile, sadar len asoan. Matous
namerikel, avil asike nugol namerikel ideh, be
dereh nigol nai namerikel han nasuhunian sihai
kelkel ur, aJonah.” Ale aYesu erir galito, ivan dan
galito.

* 15:39: Datsalaboi savoi naut a Makatan topat lan, be datolaboi
nai ke topat tarhabiltiwai Kalili.

Nayis hiFarisi mai Sattiusi gail

(Mak 8.14-21)

> Noaboy ahai susur gail lotogam tukot vabar
natarhat nabiltiwai, nalolit ibonbor) han labesayon
nabata ideh van. 6 Ale aYesu ikel mai galito ke,
“Matelalagau han gamit gabag! Matekatkata gol
gamito dan nayis hiFarisi mai Sattiusi gail.”
7 Lusor mai galit gabag ke, “Ekomaienan husur
datsalav nabata ideh gamai.” 8 AYesu elaboi nanauan
salito na ike, “Gamit mattokad natuhdslomian
nai, matuhol husur nabata matsakade han nasa?
9 Matsalaboi sal a? Nalomit ibonjbor) han natuhbata
torim hilat lotovi 5,000 mai nahad gail pisi
mattosagoni a?” 10 Nalomit ibonbor han natuhbata
tomalevru hilat lotovi 4,000 mai nahad gail pisi

mattosononi a?” 11 Imabe? Matunau sal ke nusor
husur nabata miau a? Aoa! Be nukel mai gamit
totas ke, katkata gol gamito dan nayis hiFarisi
mai Sattiusi gail!” 12 Beti len namityal enan nai
lunau sahoti ke nabor) tokel nalslagauan mai galito,
gai sasor husur nayis len nabsta. Ao isor tas
napusanan siFarisi mai Sattiusi gail.

APita ikel kot aYesu
(Mak 8.27-30; Luk 9.18-21)

13 AYesu erin) naut enan ale nabor) tobar naut
a Sisarea Filippi, eus ahai susur san gail ke,
“Novanuan gail lotosor husur aNatun Navanuan,
luke tovi ase?” 14 Lusor vari ke, “Galevis luke
aJon Baptais. Galevis luke aElijah. Galevis am
luke aJeremiah o ahai kelkel ur sual am.” 15 Beti
eus galit ke, “Be gamito, matunau ke ginau ase?”

* 16:9: Mat14.15-21  16:10: Mat 15.32-38

16 ASimon Pita isor vari ke, “Gaiug boh aKristo,

aNatun aGot nakadun namauran.” 17 Ale aYesu ikel
maii ke, “Tivoi han gaiug, aSimon anatun aJonah!

Savi avan ideh len navile a pan tokel vahot nate-
nan, be aTomagw len namav ikel vahoti mai gaiug.
18 Nukele am mai gaiug ke govi aPita, navat, ale
dereh neum han naim sagw len navat enan, naim
sagw tovi vanuan sagw gail. Ale nadanan han
namatan edadas Besahor galito. 19 Nukele am mai
gaiug ke, dereh neviol han naki han nabopita han
natohan pipihabalan aGot len namav mai gaiug.

Natideh gobikai tasilen navile a pan, evinasa aGot

tokai tasi tia len namav. Ale natideh gabidani hani
len navile a pan, evi nasa aGot todam hani tia len
nomav.” 20 Beti aYesu ikel puli han ahai susur
gail ke salikel avan ideh ke gai tovi aKristo, aGot
totabtabuh lan.

AYesu epahav utaut han namatan san
(Mak 8.31-9.1; Luk 9.22-27)

21 Len naboy enan van, aYesu etubat kele
iparpar mai ahai susur san gail ke timasvi
Jerusalem ale timaslagon tisa vasa len navide
tosobur len navelan alat lotoil a Mo han navanuan
gail, abiltihai tutumav gail mai ahai pusan gail
han nalo. Ale dereh ligol timat. Beti len namaribor)
bitor dereh aGot tigol tile moahat. 22 Beti aPita eliv
aYesu vi tarhate, etubat sor lan, ike, “Satimaiean,
Nasub! Natgalenan salevisi han gaiug!” 23 Be
ipair van han aPita, ike, “Gevi tahw dan ginau

aSetan!  Gugol risi hon nobipes habetw han

* 16:19: Mat 18.18; Jon 20.23

nabiteh. Nonauan sani gail lasapat len nasa aGot
tolayoni, lohusur nalayonian sinsvanuan rjai.”

24 Beti aYesu ikel mai ahai susur san gail ke,
“Avan ideh bike Behusur ginau, timaske, ‘Aoa,
han nanauan mai nalagonian san gabag, timasvus
nahai balbal san, tehusur ginau. 25 Husur avan
ideh bike biwol han namauran san gabag han
betogau gat noamauran san, dereh timasig. Be
nomauran san Pimasig mos ginau, dereh tikad
namauran vi sutuai. 26 Navanuan bikad natit pisilen
navile a pan, be namauran san vi sutuai bimasig,

imabe? Ikad nasa? Navanuan elaboi Beviol han
nasa han bikad namauran enan a? 27 Bathut aNatun
Navanuan dereh tegam ta bog. Dereh tegam mai

agnel san gail len nadanan mai namanas seToman.
Len nabon enan, dereh tilav napurpuran mai
navanuan gail han natit pisi lotogole, tinor han
noasa lotogole.™ 28 Nokitin mai gamit ke, gamit

galevis mattoil gegai, asike lumat van vabar laberis
nagomaian siNatun Navanuan han Beil a mio hum
aKin.”

17

Namanas Kitin siYesu
(Mak 9.2-13; Luk 9.28-36)

1 Len namaribor) tomalevtes husur nabor enan,
aYesu esohar aPita, mai alarmivan, ajemes
mai aJon. Esshar galit sabolito vi mahat len
navehuh sua tosahsah. 2 Ale len naholito egom
tile, nahon emiial hum namityal, nahurabat san

egam pahapahw buni vabilbil.* 3 Voha-sua 5ai loris

* 16:27: Psa62.12:Rom2.6 - 17:2: 2Pit1.16-18

aMoses mai aElijah artohol mai aYesu. 4 APita
isor mai aYesu, ike, “Ivoi han dattotoh gegai.

GaEelagoni, dereh neum han napasvalaval titor,
tesua esamni, tesua siMoses, mai tesua siElijah.”

5 Nabor) aPita tosor sal, namavukasw tomiial habat
ikabut gol galito, ale nadoldol sua len namavukasw
ike, “Ategai evi aNatugw ulunian notolamas buni,
notohahavur hani. Sasalony husuri!” 6 Naboy) lo-
tosasalor) han natenan, ahai susur gail luteh, kata
vi pan, nalolit epil vasa. 7 AYesu egam han galito,
ibar galito, ike, “Mitile mahat. Samtematahw.” 8 Ale

nabor) lotokata vi mahat, lokata ris aYesu sabon nai,

l5saris avan ideh am.
9 Nabory) lotomariy vi pan len navehuh, aYesu

ikele han galit ke, “Samtikel ur nasa mattorisi mai
avan ideh am vir aGot bigol aNatun Navanuan Bile
mahat dan nomatan.” 10 Beti ahai susur gail lousi
ke, “Ahai pusan han nalo luke aElijah timasgom
a mo, be lukele han nasa?”® 11 AYesu isor var
galit ke, “Evoi, tarhat sua, aElijah dereh tegom a
mio han bigol talmam han natit pisi labinor. 12 Be
len natarhate am, nukele mai gamit ke, aElijah
egom tia, ale navanuan gail lasakata laboii, lugol
nasalotolanoni hani. Imagenan, dereh ligol aNatun
Navanuan am telanyon tisa vasa.” 13 Len namityal
enan nai ahai susur gail lunau sahoti ke aYesu isor
mai galito husur aJon Baptais.

AYesu igol natatai sua tokad natamat imaur
(Mak 9.14-29; Luk 9.37-43a)
14 Nabory) lototalmam dan navehuh tonor, logom
han naluvoh, ale aulunian sua egam han aYesu,

* 17:10: Mal4s

etonedur bathurien, 15 ale ike, “Nasub, gilolosa
han anatugw ulunmian husur nahumatmat ibari
gol ke elapon isa vasa batbat. Husur iteh len
nahab tabtab ale iteh voha-sobsobur len naowai am.
16 Nosahari van han ahai susur sam gail avil lodadas
labigol bimaur.” 17 AYesu isor vari ke, “Eee naur
egal mattomatahun nadslomian, mattohusur napisal
tosa tokabkabur, nitoh mai gamit tebalav mabe?
Matupar dalomian van van van nupetomas hani.
Sohar natatai gomai!” 18 Beti aYesu esivoh len
natomat ale imakuv dan natatai, ale len namityal
enan van imaur buni.

19 Ale ahai susur gail logom han aYesu, lu-
sor sabolit maii ke, “Imabe ginamit namtsalaboi

namtbehut natomat enan?” 20-21 Ale ikel mai
galit ke, “Matodadasi bathut nadalomian samit

eniidol, ekakereh masu¥. Husur nokitin mai gamit
ke, matbikad nadslomian hun namisurhumastat
tomarisoris matolaboi matbikel mai navehuh egai
ke, ‘Gerus van ea!’ ale dereh terus. Naut komas
matunau ke matodadas matbigol natesua, dereh

matolaboi matbigole.”™

AYesu isor tatas husur namatan san
(Mak 9.30-32; Luk 9.43b-45)

22 Nabor ahai susur gail lotobonbon len naut a
Kalili, aYesu isor mai galit ke, “Avan sua dereh
teriry) aNatun Navanuan len navalan navanuan gail.
23 Dereh ligol timat, ale len namaribor) titor aGot

*

17:20-21: Nalobulat galevis ta sutuai losuhud han naves
egai: 21 Avil mattolaboi matbehut tomagenan nabor) matsahan be
mattosor tuv nai.

tigol tile mahat.” Nabor aYesu tokamaienan tonou,
ahai susur gail lolanon isa masu¥.

Nataks han naim siGot _
24 Nabor) aYesu mai ahai susur san gail lotobar

naut a Kapernaum, alat lototariv tuan nataks tovi
natrahma toru, logem han aPita luke, “Ahai pusan

sam, evur nataks han naim siGot mau a?”f

25 APita ike, “Evoi.” Ale nabor tobis lohoim,
aSimon sakel natideh be aYesu isor a nio maii ike,
“Simon, len nanauan sam nasa inor? Nau nakiy
gaillen navile a pan. Ase evur nalaisens mai nataks
lototariv tuani, anatulit gail o nametbos gail a?”
26 Ale aPita ikel maii ke, “Nametbos gail.” Beti
aYesu ike, “Bimaienan, savi len anatulit gail han
labetvuri. 27 Be han asike nalolit Bipanpay), givan
han nabiltiwai, bar han nahau. Naieh metakav
gabisah hani, sapav han naburgon ale dereh gisab

nakoin tovi nastater.¥ Lav kuvi, lavi mai galito nos
nataks sidaru.”

18

Ase tyalyal sahor galit am
(Mak 9.33-37, 42-48; Luk 9.46-48, 17.1-2)

1 Len namityal enan ahai susur gail logam han
aYesu lousi ke, “Ase iyalyal sehor galit am len
natohan pipihabslan aGot len namav?” 2 Ale
aYesu ekis natuhtatai sua gomai, igol eil rivuh
len galito. 3 Beti ike, “Nokitin, nukel mai gamit

T 17:24: Exo 30.11-16, 38.26. Noatrahma evi nakoin tovi

napurpuran han nauman han namariboy tosua. i 17:27: Nostater
evi nakoin sua tovi napurpuran han nauman han namaribor) tovat.

ke, asike matBipair dan navide tosa samito han
mathsuman atuhlahutai, mitimabe? Asike asike
matobis len natohan pipihabslan aGot len nomav.
4Imagenan, avan ideh berir gai hum tovi ut kemas
sunian natuhtatai egai, gai iyalyal sahor galit am
len natohan pipihabsalan aGot len nomav. 5 Ale
avan ideh tohshavur han natuhtstai sunian egai
bitah maii len nahasagw, gai ehahavur han ginau
noabitah maii.

6 “Ale avan ideh bigol atuhlahutai sua, tokad
nadalomian len ginau, biteh len nasaan, napanismen
sitenan dereh tisa am sshor ke navanuan gale-
vis lobitahatah hen nabiltivat len naholoan, ale
lsbibar heni len tas han bimadundur butitas
tosareh vi pan.* 7 Navile a pan dereh tisa vasa
bathut natit gail lotogol navanuan gail lotogol
nasaan. Natgalenan lotomaienan dereh limasvisi
be tisa vasa tibatbat han navanuan togol natgalen
lobevisi. 8 Ale, navelafh 0 nariemi bigol gaiug
gobigol nasaan, gita kotovi, bar hani vi tut. Gabikad
nomauran Vi sutuai be nariemi bBisa gol gasayar o
gugau, natenan esahor gabikad nariem galar pisi
arbivoi ale aGot bibar han gaiug len nahab topay

vi sutuai. 9 Namatarh bigol gebiteh len nasaan,

kis kuvi, bar honi vi tut. Gabikad namauran vi
sutuai be namatarh besua bibesw, natenan esahor
gabikad namatarnh galar pisi arbivoi ale aGot bibar
han gaiug len nahab nomatan.

* 18:6: Nabiltivat enan emalas habat, natonki esulsul hani han
Bebul dasdas nawit han begam vi flaua.

Nabol pusan husur nasipsip tomasig
(Luk 15.3-7)
10-11 “Matelalogau han gamito! Atuhlahutai ideh
tokad nadalomian len ginau, samtinau ke gai evi
naut kamas. Husur nukele mai gamit ke, anel gail

lotokatkata taban galito, lolaboi tabtab han labisor

mios galito len nahon aTomagw len namav.

12 “Mitinau natsua. Avan ideh bikad nasipsip
lotovi 100, ale sua iyar lab vi tut sua, matunau ke
tigol nasa? Dereh atenan terirn lotovi 99 lesuh len
navehuh han bia dor tosua toyar lab vi tut. 13 Ale
bisabi, nukel nakitinan mai gamito ke, ikemkem
toban sahor lotovi 99 lasayarlab vi tut. 14Imagenan,
savi nalanonian seTomamito len namav han atuh-
lahutai galegai ideh bimasig.”

Noabathudud nadalomian sua togol tosa han gaiug

15 AYesu isor am ke, “Nobathudud ideh len
nadalomian Bigol nasaan han gaiug, gia sor mai gai
sabon, kel parpar han nasa tosa gai togole maii. Gai
Besasalor) sahot nasa gotokele, gukad talmam hani
sunian na-ke-wawa-an len nadslomian. 16 Be asike
Besasalorn han gaiug, gesahar navanuan nadslomian
tesua o teru am hon gabehusur natosian siGot
toke, ‘Nabor) avan ideh bikel uri ke navanuan togon
togol nasaan, nakitinan han nasa tokele timasil
parpar len na-kel-koti-an sinavanuan toru o totor
am.* 17 Be asike Besasalon) husur galito, kel ur
natit pisi mai nabonBonan kavkav silat lotokad
nadalomian len naut enan. Asike Besasalor) husur

T 18:10-11: Natosian galevis ta sutuai losuhud naves egai: 11
Husur aNatun Navanuan egom han bilav kuv alat lotomasig dan

Ndsaan salito. * 18:16: Deu 19.15

alat lotokad nadalomian am, len nanauan sami riyi

tesukrﬁan nametbos saokad nadalomian 0 navanuan
notaks.
18 “Nukel nakitinan mai gamito ke, natideh

gobikai tasi len navile a pan tevi nasa aGot tokai

tasi tia len namayv, ale natideh gabidam hani len
navile a pan tevi nasa aGot todam hani tia len
namav.” 19 Nukel totas han nakitinan mai gamit ke,
gamit Beru arbikad nanauan Besua husur natideh
len navile a pan, nasa arbeusi, aTomagw len namav
dereh tigole mios galaru. 20 Husur toru o totor
lotobon len nahasagw, ginau nutah mai galit ei.”

Narubatian _
21Beti aPita egom han aYesu eusi ke, “Nabathudud

nadalomian sua bigol nasaan tabtab han ginau,
nerubat nasaan san voaha-vis? Nerubat gail vaha-
malevru a?” 22 AYesu isor vari ke, “Ao, nasakel
ke voha-malevru, avil nuke gerubat gail sanavur
voha-malevru voha-malevru.f 23 Imaienan, natohan
pipihabslan aGot len namav imaiegai: Ikad nakiy
sua toke naslev san gail lisar gel nakabut salit maii.
24 Nabory) totubat us nakabut salito, losehar avan
sua van hani tokabut hon natalent tovi 10,000, ale
natalent esua yai evi napurpuran han nauman han
nasihau tovi 15. 25 Husur atenan todadas bisar gel
nakabut enan, amasta san ikele hani ke tepur han
asoan mai anatun gail han labegam vi slev gail ale
tepur han natit pisi am gai tokade, han Bisar gel
nakabut san. 26 Na naslev iteh bathurien, eyiri ke,

* 18:18: Mat16.19;]Jon 20.23 i 18:22: Nabor aYesu ekamaienan,
namilen ke datimasrubat nasaan sinavanuan nadalomian tabtab,
nanoran tebuer.

‘Sagesigarir han ginau, ale dereh nisar gel talmam
han natit pisi mai gaiug.’ 27 Nalon amasta itayis
naslev san enan, ikas kuv nakabut san, erini han
bivan.

28 “Beti naslev enan evivile, etut len naslev to-
gon tovi galit sua nai tokabut san han navat, nate-
narius tovi 100.§ Ale naslev itah gat togon, tubat
togau gat naholoan, ike, ‘Sar gel navat gotokabut
hanilen ginau!” 29 Ale naslev togon iteh bathurien
eniri ke, ‘Sagesigarir han ginau, ale dereh nisar
gel talmam hani mai gaiug.’” 30 Be naslev ta nio
ematahuni. Ivan, gole hanlabitah gat togon, rinilen
naim babangis vir Bisar gel pis nakabut san. 31 Nabor
naslev galen am lotoris nasa tovisi, lulolosa ma-
suv, ale lua kel ur natit pisi lotovisi mai amasta
salito. 32 Ale amasta ekis naslev ta mo gomai,
ikel maii ke, ‘Govi slev gotosa vasa batbat! Ginau
nukas kuv nakabut san pisi husur gonir ginau hani.
33Ivoi am gatalolosa han naslev togon suman ginau
notololosa han gaiug.’ 34 Ale len nalol panpar) san,
amasta erini len navaslan alat lotokatkata kakol han
naim babanis hon labigol niben atenan bepanas vir
bisar gel natit pisi gai tokabut hani. 35 Len navide
tomagenan, len nalomito asike matberubat Kkitin
han nasaan sinabathudud nadalomian ideh lotogol
tosa han gamito, aTemagw len namav dereh tigol
timaienan han gamito.”

19

§ 18:28:  Natenarius evi novat napurpuran han nauman han
namaribor) tosua.

Nativosan

(Mak 10.1-12)

1 Naboy aYesu tokomaienan tonor, erin naut
a Kalili, evi Jutea len naut tarhawisel Jortan.
2 Nabiltiluvoh gail lohusuri, ale igol galit lumaur

ei.
3 Beti naFarisi galevis logam han aYesu, lolagon

ke tekakos len nasoruan san, madas nahasan ale
lousi ke, “Inor han aulumian Betivos han asoan, riy
gabulani husur nanauan o nalaygonian sitenan 1ai
a?™” 4 Ris aYesu tosor var galit ke, “Matsafuruy
natosian siGot toke ‘sutuailen natubatan aGotigol
naulunian mai napshavut a?* 5 Ale aGot ike,
‘Bathut natenan, nauluman dereh terin ataman
mai anan hen Beudud mai asoan, ale aresua
suman artovi niben tosua nai”* 6 Husur ar-
saru am, arosua nai. Imagenan, naududan aGot
togole, navanuan satepapehuni.” 7 Ale lousi ke,
“Bimagenan, aMoses ikel nalo toke, ‘Naulumian
tilav nalobulat hon natitosan mai asoan ale
tesavati van,” ikele husur nasa?”™ 8 AYesu ikel
mai galit ke, “AMoses idami hani ke mattotivos
han asoamito husur nakadumit ihaihai masuv, avil
sutuai len natubatan, semaienan. 2 Be nukel mai
gamito ke naulunian ideh totivos han asoan naut
kamas alitenan sagol naitian tosa, ale tolah mai
napahavut ideh am, atenan igol naitian tobur ko-
tov nalahan.” 10 Ahai susur san gail lukel maii ke,
“Noalahan naulunian tokade mai asoan bimaienan,
nalahan tobuer ivoi am.” 11 Ris aYesu tosor var

* 19:3: Nativosan evi na-tos-gati-an han napapehwan silarmisoan
sua han asike arbilah am. * 19:4: Gen1.27,5.2 * 19:5: Gen
224 * 19:7: Deu 24.1-4; Mat 5.31

galit ke, “Savi nevanuan pisi lolaboi labesasalor
sehot napusanan enan, be aGot ilav nadaran mai

galevis nai han labelaboi labigole. 12 Husur sogsog
galevis lovi sogsog nabor) analit lotopas galito, be
sogsog galevis am, navanuan gail lugol lotovi sog-
sog. Ale ikad galevis tile am lasalah mos natohan
pipihabslan aGot len namav gol ke len namauran
salito losumian sogsog gail. Avan ideh tolaboi

besasalor) sahot natenan, tesasalor) sahotil”T

AYesu mai alahutai
(Mak 10.13-16; Luk 18.15-17)

13 Beti novanuan galevis losahar atuhlahutai van
han aYesu han berin navalan galaru len galito ale
sor tuv. Avil ahai susur gail losivoh len galito.
14 Be aYesu ike, “Mitidani han alahutai labegom
han ginau; samteil gol galito! Husur natohan
pipihabalan aGot len namav evi silat lotosumian
alategai.” 15 Ale nabor aYesu torin navalan galaru
len galito tonor, erin naut enan, ivan.

Namantuhmar topul han natite
(Mak 10.17-31; Luk 18.18-30)

16 Len nabor sua, aulunan sua egam han aYesu
eusi ke, “Hai pusan, nigol natit tovoi sa hen
nabikad nemauran vi sutuai?” 17 AYesu isor vari
ke, “Imabe gotous ginau husur natit tovoi? Ikad
Atesua 1njai tovoi. Be gobike gobevi lan nemauran
vi sutuai, gigol nasa nakelean todarn gail siGot
tokele.” 18 Tke, “Nakelean todan gail ta be?”

T 19:12: Sogsog evi nabuai o nabuluk o nauluman ideh sakad
nadavurhut naloson husur lototev kotovi.

Ale aYesu ike, “Sagigol avan ideh timat,f sagigol
naitian tobur kotov nalahan, sagevanah, sageliboy
len nakotan, 19 geputsan atemarh mai anani len
nanauan san, ale lomas bun navanuan totoh papadar

hon gaiug suman gotolamas bun gaiug gabag.”™
20 Namantuhmar ikel maii ke, “Nugol natgalen pisi

tia. Nosa ipat sal han nabigole?” 21 AYesu ikel maii

ke, “Gabike gabinor kavkav len nahon aGot, gia
pur han natit pisi sam, ale viol han navat han mai
namasal gail. Ale dereh gikad nakonviolan aGot
totagau gati mos gaiug len nomav. Beti gegom husur
ginau.”

22 Nabo1r) namantuhmar tosasalor) han natenan,
ivan, elagon isa habat husur epul han natite, ikad
nasugsugur isobur. 23 Ale aYesu isor mai ahai
susur san gail, ike, “Nukel nakitinan mai gamit
ke, idan habat han avan ideh topul han natite
bebis len natohan pipihabslan aGot len namav.”
24 Tkele am ke, “Idar) habat hon nakamel bebis tur
len naburhunil sasod. Idar sahori am han navanuan
topul han natite bebis len natohan pipihabalan
aGot.” 25 Nabor) lotosasalon) hani, ahai susur gail
lupay habat, luke, “Bimaienan, as tebis lan? Sakad
avan ideh bikad namauran vi sutuai!” 26 Beti
aYesu ekata bunus galito ike, “Len navanuan gail,
galit lodadas labigol natenan, avil aGot elaboi bigol
natit pisi.” 27 Ale aPita isor vari ke, “Geris, gina-
mit namtorirn natit pisi han namttohusur gaiug.
Dereh tikad nasa sinamito?” 28 Beti aYesu ikel

I 19:18: Noaboryy toke Sagigol avan ideh timat namilen ke
sagigol avan ideh timat sil nalol pagnpar) sani o nalagonian sam nai.

* 19:19: Exo 20.12-16; Deu 5.16-20; Lev 19.18

mai galit ke, “Nukel nakitinan mai gamito ke,
len naboy navile a pan biveveu, nabory aNatun
Navanuan Bebatah len nabiltihai batbatah san toy-
alyal hum akirn), gamit am mattohusur ginau, dereh
matebatah len nabiltihai batbatah gail lotovi 12 han

matbepapehun navoian dan nasaan len nahemar
lotovi 12 selsrael. 29 Ale avan ideh torin) naim
gail o avan gail o avavinen gail o atoman 0 anan
0 anatun gail o natan mos nahasagw, dereh aGot
teviol han vaha-100 maii, ale aGot teviol am han

namauran Vi sutuai maii. 30 Ale nabiltivanuan
isobur gagai, asike lovi natideh; ale isobur lasavi

natideh gagai, dereh legom vi biltivanuan.”

20

Novanuan gail lotoum len nahol nakrep
1 AYesu epusan am ke, “Natohan pipihabalan
aGot len nomav imaiegai: Ikad amahean natan

tovivile dudulan somiilan han bidas laluman nios
nauman han nahol nakrep san. 2 Lous navat

ale idami hon Bevur galit hoan natenarius hen
nomaribor) tesua.” Ale esavat galit van han nahol
nakrep san. 3 Len namityal tomalapat dudulan
evivile totas, ale eris alaluman lotoil kamas len
namaket. 4 Ale ikel mai galit ke, ‘Gamito am, miti-
van vaum len nahol nakrep sagw, ale dereh nevur
gamito tinor.”’ 5 Ale luvan. Len natublial mai len
namityal totor ut madau, len navide tomaienan,
amahean idas laluman tatas. 6 Len namityal torim
ut madau, evivile, eris galevis am lotoil ei, ale
ikel mai galit ke, ‘Imabe matoil kamas gegai len

20:2: Natenarius evi napurpuran han namaribor) tosua.

namaribor) kavkav?’ 7 Ris lotoke, ‘Ao, avan ideh
saus ginamit han namtBeum.” Na ikel mai galit ke,
‘Gamit am matevi lan nahol nakrep sagw.’

8 “Nabor naut togomgom ut madau, amahean
nahol ikel mai abiltivanuan nauman san ke, ‘Kis
alaluman nauman gomai ale Yur galito, tubat len
alatlotoyar a tahw van vabar alat lotoil a mo.’ 9 Ale
nabor) alat lototubat len namityal torim ut madau
lotogomai, evur galit ¥isusua han natenarius to-
sua. 10 Ale nabor) tobar alat lotoil a nio, lunau ke

labikad navat Besahor galitlotogam a tahw. Be evur
galit visusua han natenarius tosua yai. 11 Nabopy
lotolav natenarius tosua, lukoblen mai amahean
natan husur lasahahavur han navat, 12 luke, ‘Alate-
gailotomadhagamai, loum husur nahaua tosua nai,
be gaiug, govur galito pitov han ginamito. Be
ginamito, namttodarn Bur nabiltiuman mai nayal
tosun ginamito husur namaribory kavkav!” 13 Ris
tosor var galit sua ke, ‘Ginau nasamadas gaiug.
Gaiug gudani mai ginau han natenarius tosua han
nauman. Ale gagai gumabe? 14 Lav navat tovi
esami, givan. Nuke neviol mai ategai toyar a
tahw, hum notoviol mai gaiug. 15> Gunau ke sanor

han nabigol nasa notolagoni han natit sagw gail
a? Nalorh itaBhulol bulos ginau husur noviol habat
a?) »

16 AYesu imaris kotovi ke, “Imagenan, alat lasavi
natideh gagai, dereh legom vi biltivanuan, leil a
nio; ale alat lototibau, lotoil a nmo, dereh asike lovi
natideh.”

AYesu isor husur namatan mai na-le-mahat-an san
(Mak 10.32-34; Luk 18.31-34)

17 Husur nabory enan, aYesu evi moahat Vi
Jerusalem. Len nayaran san van, esshar ahai

susur lotovi 12 han Bisor mai galit sabolito, ikel
mai galit ke, 18 “Matesasaloy)! Datevi mahat vi
Jerusalem. Ale dereh leriyy aNatun Navanuan len
navalan abiltihai tutumav mai ahai pusan gail
han nalo. Ale len nakotan salito dereh lisaly sahoti
ke tipanis, timat. 19 Dereh lerini len navalan alat
lasavi Ju han labisor vilesi, bilas habat hani, ale pos
gati len nahai balbal. Be len namaribor titor dereh
aGot tigol tile mahat.”

Nausian sinan aJemes mai ajon
(Mak 10.35-45)

20 Beti anana sinatun aSepeti gail esahar anatun
ulunian galaru gam han aYesu, etagedur bathurien
han beus natsua hani. 21 AYesu eusi ke, “Golanon
nasa?” Isor vari ke, “Nuke gikel gati ke nabor
gobevi Kin, alarmivan egai sagw arebatah toban
gaiug, sua len nomatu, sua len namair.” 22 AYesu
ekota ris golaru ike, “Marsalaboi nasa martousi.
Marolaboi marbemun len nabiliwai han na-lagon-

isa-vasa-an ginau nebemun lan a?” Arukel maii
ke, “Namrolaboi namrbigole.” 23 Ale ikel mai
galaru ke, “Dereh maremun len nabiliwai han na-
langon-isa-vasa-an sagw. Avil nabatahan len namatu
0 Namair sagw, sopat len ginau han nabidam hani.
Ipat len aTomagw han Bidam han ase arbebatah e,
husur gai eutaut han naut eru mos galaru.”
24Nabor ahai susur tosapavur am lotosasalon han
natgalenan, nalolit epapas alarmivan. 25 Be aYesu
ekis galit pisi gomai, ike, “Matolaboii ke nagavna han

nametbos gail lupatpat galit mahat len nadarnan
lotokade taban navanuan salit gail, ale len nadarnan
han na-il-a-no-an, navanuan totibau salito loil a
nio han navanuan salit gail. 26 Samtimagenan! Be
gamit ideh toke tevi vanuan totibau, gai timasgom
vi vanuan na-vi-tarhate-an samito, nalon tomadau
hum tovi ut kamas njai. 27 Ale gamit ideh toke teil
a mo han gamito, gai tegom vi slev samit mau.
28 Tesuman 1jai aNatun Navanuan. Gai sagam han

navanuan gail hanlabevitarhat san hum galitlotovi
ut kamas. Ao, egom han Bevi tarhat salito hum gai
tovi ut kemas; egom han Bevi na-pur-kuvi-an nios
navivilean han navanuan tosobur dan napanismen
sil nasaan salito.”

AYesu igolnametbesw eru arokata
(Mak 10.46-52; Luk 18.35-43)
29 Len nayaran siYesu galito, luyar tur len naut a
Jeriko. Ale nabor) lotorin naut enan, nabiltiluvoh

lohusur aYesu. 30 Ikad nametbesw eru artobatah
len nagarhapisal, ale nabor artosassloy hani ke

aYesu tovot van, arukai ke, “Nasub, aNatun siTe-
vit, gilolosa han ginamaru!” 31 Naluvoh losivoh
len galaru han naut Bebut han golaru. Be lukai
habat am ke, “Nasub, aNatun siTevit, gilolosa han
ginamaru!” 32 Ale aYesu eil, ikai van han galaru ke,
“Marolanon ke nigol nasa han gamaru?” 33 Arusor
vari ke, “Nasub, namrolanon nakataan!” 34 Ale
nalon aYesu itanis galaru, ibar namatalaru. Voha-sua
1)ai arokata tatas, beti arohusuri.

AYesu ebis len naut a Jerusalem hum akin
(Mak 11.1-11; Luk 19.28-40; Jon 12.12-19)
1 Nabor lotogem papadarn han naut a Jerusalem,

lubar navile a Petfas tarhavehuh Oliv. Beti aYesu
esovat ahai susur eru van. 2 Ikel mai galaru

ke, “Marevi lan navile ea, ale vaha-sua nai dereh
mareris natonki sua lotobayisi el mai natuhtoyki
uluman san. Sah rubat galaru, sehar galar gomai.
3Ale avanideh bikel natideh mai gamaru, mirikele
nai ke, ‘Nasub timaskad galaru’ Ale voha-sua nai
dereh atenan tidam han galaru.”

4 Natenan evisi han nasoruan sihai kelkel ur
bisarpoh. Ike,
5“Kel mai anatvavin aSion™ ke,
‘Geris! AKiry sani egom han gaiug,

nalon emadau, ebatah len natonki,
natuhtoyki ulunan tovi anatun natoyki

sua.’ 93k

6 Na ahai susur eru aruvan, arugol nai nasa
aYesu tokel mai galaru. 7 Arosehar natonki mai
natuhtopki gomai, ale aroriyy nahurabat naut
susus gail len galaru han aYesu bebatah len gail.
8 Nabiltiluvoh Iuvolsan nahurabat salit gail
metpisal. Galevis am lutai napashahai dan nahai
gail, lobubulan gail husur nametpisal. 9 Alat
lotoyar a mio han aYesu mai alat lotohusuri lukai
ke,

“Hosanna van hon aNatun uluman siTevit! Put-
sani!

AGot ivoi han atenan togoam len nahasan Nasub!

* 21:5: Namilen anatvavin 331.9“ evi alat lototoh len naut a
Jerusalem lotokisi han Sion am. 21:5: Zec9.9;Isa 62.11

Hosanna! Sal suh aGot len namav a mahat buni!”*
10 Nabor) aYesu tobis len naut a Jerusalem, nav-

ile kavkav luwal tavtavor, lunau tuhatuh, luke,
“Ategai ase?” 11 Naluvoh luke, “Ahai kelkel ur
bogai, aYesu ta Nasaret len naut a Kalili!”

AYesu ivahvahur naholavat todar vis naim siGot
(Mak 11.15-19; Luk 19.45-48; Jon 2.13-22)

12 Beti aYesu ebis len naholsvat todar vis naim
siGot ale ehut alat lotopur han natit gail mai alat

lotovur natit gail ei. Ikovsan natev gail silat lo-
togagel han navat mai nahai batbatah silat lotopur

hoan natav gail.T 13 Ale ikel mai galit ke, “Natosian
siGot ike, ‘Naim sagw, dereh lekisi han naim

han na-sor-tuv-an,”™ be matugol tovi naut susuah

sinavanuan venvenah gail.”*

14 Nametbesw gail mai alat lotogau logam hani
len naholsvat todar vis naim siGot, ale igol galit
lumaur. 15 Abiltihai tutumav mai ahai pusan
gail han nalo nalolit ipanpar nabor lotoris natit
gail aYesu togole navanuan pisi lotomanmar) lan,
mai nabo1) lotosasalor) han atuhlahutai lotokai len
naholavat todar vis naim siGot ke, “Hosanna van
han aNatun ulumian siTevit! Putsani!” 16 Na lous
aYesu ke, “Gosasalor) hon nasa alategai lotokele a?”
Ale aYesu ikel mai galit ke, “Evoi, be matsaturur
natosian siGot bor ideh toke, ‘Gaiug Got goutaut
han na-sal-suhi-an nios gaiug gabag len nabunon
atuhlahutai mailen nabugon atuhtatai gail lotosus

sala? ”*

* 21:9: Psa 118.25-26 T 21:12: Noatav ehum navimal

topohapehw.  21:13: [sa56.7 © 21:13: Jer7.11  21:16:
Psa 8.2

17 Beti erin galito, evivile dan nabiltivile, evi
Petani ale itoh ei len nalenmariug.

AYesu isor len nohai nafik
(Mak 11.12-14, 20-24)

18 Dudulan soniilan, nabor aYesu totalmam vilan
nabiltivile, imalkakat. 19 Len nayaran san eris nahai
nafik sua, ale ia das Vite sobuer husur nsahai ibary
lute yai. Ale aYesu isor lan, ike, “Sagivan am vi
sutuai!” Vaha-sua 1jai nahai nafik enan emalar).

20 Nabory ahai susur gail lotoris natenan,
lumanmar).  Luke, “Nohai nafik egai emsalary
tutut maiegai mabe?” 21 AYesu isor var galit

ke, “Nokitin mai gamit Ke, moatbikad nadalomian,
na-lon-uri-an Bebuer, nasa tovisi han nahai nafik,
dereh mitigole. Be savi natenan rai, matelaboi
moatbikel mai navehuh egai ke, ‘Makuv, bar han
gaiug len tas,’ ale dereh tevisi. 22 Ale matbikad
nadalomian, natit pisi matbeusi len na-sor-tuv-an,
natideh matbeusi, dereh mitikade.”

Nausian husur nadanan han na-il-a-nio-an siYesu
(Mak 11.27-33; Luk 20.1-8)

23 AYesu ibar naholavat todar vis naim siGot,
ebis lan, ale naboy topusan ei, abiltihai tutumav
mai alat lotoil a mo han navanuan gail logom hani,
lous taltal hani ke, “Gugol natgalenan len nadanan
na-il-a-mo-an ta be? Len nadanan sise? Ase ilav
nadanan na-il-a-mo-an enan mai gaiug?” 24 AYesu
isor var galit ke, “Nuke neus nausian sua han
gamit bai. Matbisor var nausian sagw, dereh nikel
ur nadanan na-il-a-nio-an notogol natgalenan lan

mai gamito. 25 Nausian imaiegai, ke, nakadhut na-
il-a-mo-an aJon tokade han tobaptais, egom len
namav 0 len navanuan?” Lusor Kkitevi len galit
gabag, luke, “Datbike, ‘Egom len namav,’ dereh tike,
‘Imabe matsadalom aJon?’ 26 Avil datbike, ‘Egom
len navanuan,” datomatahw len naluvoh husur galit
pisi lunau ke aJon evi ahai kelkel ur.” 27 Na lusor
var aYesu ke, “Namtsalaboii.” Ale ikel mai galit ke,
“Bimaienan, ginau am, asike nukel mai gamito,
nadanan na-il-a-mo-an notogol natgalenan lan.”

Noabol pusan husur anatun uluman eru

28 AYesu isor am, ike, “Matunau ke naosa?
Naulumian sua ikad anatun ulunian eru, ale
ivan hon golar sua ike, ‘Anatugw, damanai gia
um len nahol nakrep.” 29 Anatun isor vari ke,
‘Ao, nomatahuni’” Avil nabory namityal topair,
egagel han nanauan san, ivan. 30 Beti atata ivan
hon anatun togon am ikel nasoruan topitov
han tokele a mio tia. Ale anatun togon isor vari
ke, ‘Ale NasuDb, nivan bai’ Wake savan. 31 Len
galaru, anatun uluman ta be igol nasa atata salaru
tolagoni?” Lusor var aYesu, luke, “Anatun atata
tosor maii a nmo.” Ale aYesu ikel mai galit ke,
“Nukel nakitinan mai gamito. Navanuan nataks
gail mai alatpahavut lotopur han nibelito saltoyar
a mo han gamito vi lan natohan pipihabslan aGot.
32Husur aJon egam han gamito han bevusan gamit
han napisal han nanoran, be matsadalomi, avil
navanuan Nataks gail mai alatpshavut lotopur han
nibelito, lodslomi. Naut kamas matoris natenan,
len namityal tohusuri, matsagagel han nanauan

samito han moatbedalom nasa tokele.”

Nabol pusan husur alat lotorentem nahol nakrep
(Mak 12.1-12; Luk 20.9-19) 5
33 AYesu ike, “Sasalory han nabol pusan sual

am._Ikad naulumian tokad natan. Len naut enan
imabul nakrep, eum han nsahol garu len natan

enan. Ehir nabur han Begom vi naut lotopal das-
das nakreplan, ale eum han naut na-katkata-taban-
an a mahat. Beti idami han nahol van han alat lo-
tokatkata teban nahol han labirentem, ale erin naut
enan len nayaran sua.” 34 Nabor) nakrep papadar
han bimen, amahean nahol esavat naslev san gail

van han alat lotorentem nahol han labepapehun
navit nakrep galevis tovi esan. 35 Avil alat lo-
torentem nahol lutah gat naslev san gail. Luvas
esua, lugol esua imat ale lotuv sual am. 36 Ale
amahean esavat naslev galevis am sahor ta mo, be
alat lotorentem nahol lugol navide topito? hum

ta mo. 37 Len namakot esavat anatun ulunian
van han galito, isor mai gai gabag ke ‘Dereh lep-

utsan anatugw ulunian len nanauan salito, ligol
nasa bikele.” 38 Be nabor alat lotorentem nahol
lotoris anatun ulunian, lusor mai galit gabag ke,
‘Atea, dereh tikad nahol egai nabor) amahean natan
bimat. Gomai, datiparu buni han datbikad natit
pisi bevi esan nabor) atoman bimat.” 39 Ale lutah
gati, bar hani vivile dan nahol nakrep ale paru
buni. 40 Imaienan, nabor) amahean nahol nakrep
bBegomai, dereh tigol nasa han alatenan lotorentem
nahol?” 41 Lusor var aYesu ke, “Navanuan galen lo-
tosa, dereh tilav namatan tosa vesa masuv mai gal-

ito. Beti tidam han navanuan galevis am labirentem

* 21:33: Isa5.1-2

nahol, 1abilav navit nakrep maii nabor) lsbimen.”
42 AYesu ikel mai galit ke, “Matsavurur nategai

len natosian siGot a? Ike,

“ “Navat, navanuan na-um-im-an gail lotomatahuni,

gai egoam Vi vat sua yai Belaboi bigol naim Bihav

mai binor.
Ale evi Nasub aGot togol navat tomagenan

ale nabor) dattorisi, datumarnmar len nasa to-
gole.”™
43 “Bathut enan nukel mai gamit ke, dereh aGot
tilav kuv natohan pipihabslan dan gamito, ale
tilavi mai naluvoh han navanuan tile labigol navite
tovi nalanonian san. 44 Avan ideh biteh len navat
enan, dereh timaburbur, mai avan ideh, navat
biteh lan, dereh tipat dole.”}
45 Nabor abiltihai tutumav mai naFarisi gail lo-
tosasalor) han nabol galenan, lunau sahoti ke aYesu
tosor husur galito. 46 Imagenan ludas pisal han

lobitah gati, be lomatahw len naluvoh gail lotonau
ke tovi ahai kelkel ur.

22

Noabol pusan husur nahanan han nalahan

(Luk 14.15-24)

1 AYesu ibol pusan totas mai galit am, ike,
2 “Natohan pipihabalan aGot len namav imaie-
gai. Ikad nakiy sua toutaut han nshanan han
nalahan sinatun ulunian. 3 Eus navanuan isobur
han labegam han nalahan enan. Ale nabor) nahanian

toutaut, esavat naslevsan gail han labekis navanuan

* 21:42: Psa118.22-23 § 21:44: Natosian galevis ta sutuai
lasakad naves 44.

galenan gomai, be lomatahun labegoamai. 4 Esavat
naslev galevis am, ike, ‘Kel mai alat notous galit
gamai ke numaul han nahanian tia. Namtotibun
nabuluk ulunmian mainatuhBuluk tokanoh gail, ale
natit pisi eutaut tia. Mategam tutut han nshanan

nalahan! 5 Avil alat akin tous galit labegomai,
lasasasalor) husuri, luvan. Galit sua evi lan natan
san, togon evi lan naim purpur san. 6 Galevis
am lutah gat naslev san gail, lomadas bun galito
vagol lumat. 7 Akin) nalon ipanpar masuv. Esavat

navashasoltia san han labivabun alatenan lotogol

nomatan ale han labepanas nabiltivile salito. 8 Ale
ikel mai naslev san gail ke, ‘Nahanan han nalahan

eutaut tia, be alat notous galit hon lobegomai
lasabar nasa notolanoni tonor len nahanan sagw,

sanor han 1aBegamai. 9 Imaienan, mitivan han

nametpisal pasil gail, ale navanuan ideh matbisabi,
usihanbegam vilan nahanannalahan.’ 10 Ale naslev
galenan luvan husur napisal gail. Lokis galit pisi
lotosab gail bonbon, naut kamas lotovoi o lotosa.
Ale nahanan nalahan epul han navanuan. 11 Be nabor)
akiy tobis lohoim san han Beris alat lotohan, eris

auluman sual ei sasun nahurabat nalahan. 12 Ale
ikel maii ke, ‘Eee Tegai, gaiug gasasun nahurabat

nalahan, gogom lohoim gegai mabe? Ris naut
tobut han atenan. 13 Beti akiy ikel mai navanuan
nauman san gail ke, ‘Bayis gat navalan galaru mai
narien galaru, bar hani vivile len namargobut! Len
naut enan dereh litay, lides batrivoriv.” ” 14 AYesu
imaris kotov nasoruan san ike, “Husur aGot ekis
isobur be ilekis han evis njai.”

Vur nataks seSisa
(Mak 12.13-17; Luk 20.20-26)

15 Ale naFarisi gail luvan. Nabor lotovan tonon,
Lubonbon, lusor utaut han laEigol aYesu bekakos
len nasoruan san. 16 Beti losavat ahai susur salit
gail mai galevis len napati tovi tarhat siHerot van
hon aYesu.® Lousi ke, “Hai pusan, namtolaboii ke
gokitin, gopusan han napisal siGot len nakitinan.
Gukel nakitinan, navanuan Betibau o Bevi naut
kamas savi natideh len gaiug. 17 Gikel natsua mai
ginamit bai. Inor han datBbevur nataks van han
aSisa mau a? Gunau mab hani?” 18 Be aYesu elaboi
nagorasian tosa salito ale ike, “Vanuan gagoras
gail! Imabe matous kitev ginau hum matbigol
ke nekakos? 19 Vusan ginau han natenarius han

nataks.” Ale lulav nakoin sua enan van hani. 20 Eus
galitke, “Nahon mainahasan ase arupat len nakoin

egai?” 21 Lusor vari ke, “ASisa.” Betiikel mai galit
ke, “Imagenan, lav mai aSisa nasa tovi seSisa ale
lav mai aGot nasa tovi siGot.” 22 Nabor) lotosasalor)
han natenan, lupar, beti lorigi, luvan.

Nolahan mai na-le-mahat-an dan namatan
(Mak 12.18-27; Luk 20.27-40)

23 Len nabor) enan nai, naSattiusi gail (lotokele
ke na-le-mahat-an dan namatan ebuer), logom
honi, lousi™ 24 luke, “Hai pusan, aMoses ikele ke,
‘Auluman ideh bimat anatun bebuer, avan mat-
mat tilah mai nabatunau enan han Bipas anatun

gail han avan tomat bikad anatun gail.”™ 25 Ikad

22:16: Alat len napati tovi tarhat siHerot lovi len napati polotik
tolagon ke sua len nabathudud siHerot timasvi kiy) len naut a Jutea,

han naut a Jutea bipat akis len navalan aRom. * 22:23: Uman
238 * 22:24: Deu25.5-6

alatmivan tomsalevru len ginamito. Ahai a mio
ilah, ale imat, anatun ebuer. Ale avan tohusuri
ilah mai asoan aten tomat. 26 Avan enan am
imat, anatun ebuer, ale avan tohusuri ilah mai
nobatunau. Ivan magenan van vabar alatmivan
pisi lulah mai alitenan. 27 Ale nabory alatmivan
pisi lotomat, alitenan tu imat. 28 Imagenan, kel
mai ginamito, len na-le-mahat-an dan namatan,

alitenan dereh tevi asoan alatmivan tomsalevru ta
be, husur ilah mai galit pisi?” 29 AYesu isor var

gaht ke, “Matusab husur matsalaboi natosian siGot
mai nadanan san. 30 Husur len na-le-mahat-an dan
namatan, navanuan gail asike lulah, avan ideh asike

idam hen labilah, be dereh lesuman agel gail len

namav lasalah. 31 Be dathisor husur na-le-mahat-
an dan namatan, matsavurur nasa aGot tokele mai

gamito a? Ike, 32 ‘Gagai ginau novi aGot siApra-
ham, aGot selsak, aGot si]akop.’* Gai savi aGot
silat lotomat be silat lotomaur.”

33 Nabor) naluvoh gail lotosasalory han natenan,
lumanmar) len napusanan san.

Nakelean todan totibau, tosahor gail pisi am
(Mak 12.28-34; Luk 10.25-28)

34 Nabor lotosasalor) hani ke aYesu togol naSat-
tiusi gail lasasor am, naFarisi gail lubonbon, 35 ale
galit sua tokad namitisau han nalo eus nausian
sua hani han bekakos len na-sor-vari-an san. 36Ike,
“Hai pusan, len nalo gail, ta be esahor gail pisi
am?” 37 AYesu isor var galit ke, “ ‘Gelomas bun
Nasub aGot sani len naloh kavkav, nanunum
kavkav, mai nonauan sami kavkav; len gaiug

* 22:32: Ex03.6

kavkav.’* 38 Enan evi nakelean todar totibau,
tosahor gail pisi am. 39 Nakelean todar tohusuri
ehum enan, ike ‘Gelamas bun navanuan totoh
popadar) han gaiug sunian gotolamas bun gaiug
gabag.’® 40 Nakelean eru enan artodar arovi
nabathut nalo kavkav mai napusanan sihai kelkel
ur gail pisi.”
Anatun ase aKristo, aGot totabtabuh lan?
(Mak 12.35-37; Luk 20.41-44)

41Beti aYesu eus naFarisi gail lotobonbon, 42ike,
“Moatbinau aKristo, aGot totabtabuh lan, matunau
ke gai evi anatun ase, napasusan sise?” Lusor vari
ke, “Anatun siTevit.”T 43 Beti aYesu eus galit ke,
“Bimaienan, nabor) aTevit tosor len aNunun aGot,
blf\thut nasa ekis aKristo hon aMasta? Husur aTevit
ike,
44« ‘Nasub aGot ikel mai aMasta sagw, ke
“Gebatah tarhat len navalagw namatu,

vir naberiny aenemi sam gail pipit nariem
golaru
hen labevi ut kamas.” ™

45 “Imaienan, aTevit bekis aKristo han aMasta
san, evi anatun mabe?” 46 Be sakad ideh tolaboi
bisor var aYesu. Len nabor enan van, galit pisi

lomatahw han lobeus nausian ideh honi am.

AYesu isor tas nabiltiJu gail
(Mak 12.38-40; Luk 11.39-52, 20.45-47)

* 22:37: Deu65 © 22:39: Lev19.18 T 22:42: NajJu gail
Ppisi lolaboii ke dereh aKristo egam len napasusan siTevit tovi kir) ta

sutuai.  22:44: Psa110.1

1 Beti aYesu isor mai naluvoh gail mai ahai
susur san gail. 2 Ike, “Ahai pusan hen nalo
mai naFarisi gail, lulav namilen aMoses han
labepusan hen nalo siGot.* 3 Imaienan, sasalon
husur galito, gol natideh lotokel mai gamito han
matbigole. Avil samtigol totov han nasa lotogole,
husur lasagol nasa lotopusan hani. 4 Lukai tas
natit isobur, lugol nalo isobur am lotodar habat
han navanuan Behusur gail. Ehum lotobayis gat
natit tomalas habat, ale lotorini len nabathuvason
navanuan han Bevusi. Be lomatahun labigol natideh

hon labesusupah mai navanuan han berusan nat-
galenan tomalas. > Natit pisi lotogole, lugole han
navanuan gail leberisi nai. Galit, lukad nabokis
gail lotosanon natosian siGot len gail han labibanis
gail len navelalit mai nabunaholito.* Be materis,
lugol nabokis gail lupospos, lugol nasumniarhat
nahurabat salit gail lobalbalav. 6 Lolanon masuv
hon lebebatah rivuh len nabiltihanan ideh, lolagon
nahai batbatah tovoi yai len naim nabonbonan.

7 Lolanon masuv han navanuan gail labike, ‘Ivoi,’
mai galito len namaket, lolamas navanuan labekis

galit, ‘Hai pusan.’T 8 Be avan ideh satekis gamit
han ‘Hai pusan,” husur matukad ahai pusan tosua
nai, ale gamit pPisi matopitpitov suman na-ke-van-
an gail. 9 Ale samtinau avan ideh len navile

* 23:2: Len nasoruan ta Kris ike lobatah len nahai batbatah
siMoses, be namilen ike lulav namilen a Moses han laBepusan

han nalo aGot tolavi mai a Moses. * 23:5: Num 15.38-41

T 23:7: Len nasoruan ta Kris, lovenoh nasoruan ta Aram tovi
Rappi, namilen toke hai pusan.



Mattiu 23:10 xcii Mattiu 23:16

a pan hum totibau gol ke mattokisi han, ‘Tata,
husur esua nai evi aTata samit len namav. 10 Avan
ideh satekis gamit han ‘Hai pusan,” husur esua
pai evi ahai pusan samito, evi aKristo. 11 Gamit
ideh toke tetibau sahor gamit am, tekatkata taban
gamito, tevi tarhat samito. 12 Avan ideh topatpat
gai mahat, dereh tegam vi ut kamas; avan ideh togol
gai savi natideh, dereh aGot teputsani vi mahat.
13-14 “Be gamit mattovi ahai pusan han nalo
mai naFarisi gail, matovi vanuan gagaras gail nai!
Nomauran samit dereh tisa vasa tibatbat, husur
matokakol han nabopita han natohan pipihabalan
aGot len namav len nahon navanuan gail. Bathut

matsabis lan ale alat lotoke labebis lan, matsadam

hon ke lebis.t . _
15 “Gamit mattovi ahai pusan han nalo mai

naFarisi gail, matovi vanuan goagoras gail pail
Namauran samit dereh tisa vasa tibatbat. Husur len
nayaran samito, matuyar len tan, wol len tas, han
matbegagel han nadslomian sinavanuan Besua pyai,
han bikad nadslomian seJu gail. Ale nabor) tohusur
nadalomian samito, matugol egam isa sshor gamito,
gol ke inor han nahab namatan yjai.

16 “Gamit mattoil a nio, mattosahar navanuan gail,
matovi metbesw gail, nomauran samit dereh tisa
vasa tibatbat! Len napusanan samit matuke, ‘Avan
ideh tota gat na-kel-gati-an san len nahasan naim

} 23:13-14:  Natosian galevis ta sutuai losuhud naves egai: 14
Gamit mattovi ahai pusan han nalo mai naFarisi gail, matovi van-
uan gagaras gail nail Nemauran samit dereh tisa vasa tibatbat, husur
matuhan navat sibatunau pshatut gail, vanoh naim salit gail. Ale
matusor tuv ebalav han matbipatpat gamit mahat. Husur natenan,
aGot dereh tipansem habat han gamito.

siGot, nakelean san savi natideh. Be avan ideh
tota gat na-kel-gati-an san len nahasan nagol han
naim siGot, gai timasgol nasa tokel gati, salaboi
bimakuv dani.’ 17 Metbesw gail! Melmel gail!
Matolaboii ke naim siGot esahor masuv han nagol

topat lan. Nagol enan egam siGot sabon, husur
nai topat len naim siGot. 18 Ale len napusanan
samit matuke, ‘Avan ideh tota gat na-kel-gati-an
san len nahasan nomel tutumavan, nakelean san
savi natideh. Be avan ideh tota gat na-kel-gati-an
san len nahasan naviolan topat len namel tutuma-
van, gai timasgol nasa tokel gati, salaboi Bimakuv
dani.’ 19 Metbesw gail! Matolaboii ke namel tutu-
mavan esshor masuv han naviolan ideh topat lan.

Naviolan enan egam siGot sebon husur nai topat

len namel tutumavan len natutumavan van han
aGot. 20 Imaienan, avan ideh tota gat na-kel-gati-

an san len nahasan namel tutumavan, gai ita gat
na-kel-gati-an san len nahes enan, mailen nahasan
natideh topat lan. 21 Ale avan ideh tota gat na-
kel-gati-an san len nahasan naim siGot, gai ita gat
na-kel-gati-an san len nahes enan, mailen nahasan
atenan totoh lan. 22 Ale avan ideh tota gat na-kel-
gati-an san len nahasan namav, gai ita gat na-kel-
gati-an san len nahasan nabiltihai batbatah siGot,
mai len nahasan atenan tobatah lan.

23 “Gamit mattovi ahai pusan han nalo mai na-
Farisi gail, matovi vanuan gagaras gail! Nomauran
samit dereh tisa vasa tibatbat, husur nahudhut
tosua len nasapavuran han naluhai hun namint,
natil mai nakumin, matoviol han gail mai aGot.
Avil matsagol natit totibau gail sshor natgalenan
len nalo. Matsagol sanor van han navanuan gail,

matsalolosa han galito. Matsarin) nalomit len aGot,
matsadar) lan. Ivol han mattagol natgalenan ale

sa-nalomit tibonbor) han matbeviol han tesua len

nasenavuran.” 24 Gamit mattoil a 1Mo, mattosahar
navanuan gail, matovi metbesw gail! Matohisi han
matbehusur natuhlo pisi, be matsagol nabiltitit
gail lotopat lan. Ehum mattobir nawai tur len
nakaliko han asike matbedslom nahonon ideh, be
matodalom nakamel matsarisi.§

25 “Gamit mattovi hai pusan han nalo mai na-
Farisi gail, matovi vanuan gagaras gail! Nomauran
samit dereh tisa vasa tibatbat, husur matokakas
navivile han nabiliwai mai nasiloh, be nalolit
ebinbinal. Nalomit epul han na-layon-masuv-han-
natite-an mai nagolean han natideh mattolayoni.

Matsanau navanuan ideh am. 26 Farisi namatamit
tobesw! Kakas nalon nabiliwai a mio, hon navivile
am biveveu.

27 “Gamit mattovi hai pusan han nalo mai na-

Farisi gail, matovi vanuan gagaras gail! Nomauran
samit dereh tisa vasa tibatbat, husur matohum
naburhes lotopiti pahapshw. Navivile epahw, ikab
buni, be butite epul han nabslasun navanuan tomat
gail mai natit gail am tobos natan. 28 Gamit
matumaienan. Navanuan gail lotoris navivile samito
lunau ke matunor, avil len nalomito, matopul han
nagagorasan, matutoh hum nalo savi natideh.

29 “Gamit mattovi hai pusan han nalo mai na-
Farisi gail, matovi vanuan gagaras gail! Nomauran
samit dereh tisa vasa tibatbat, husur matoum

* 23:23: Lev27.30;Deu14.22 S 23:24: Nahonon mainokamel,
golar pisi arsaveveu len nalo siMoses.

han naburhes sihai kelkel ur gail, atomamit gail
ta sutuai lotoparu bubun galito, ale matovahas
naburhes silat lotonor len nahon aGot. 30 Beti,
suman mattavoi Sahor atomamit gail ta sutuali,
matuke, ‘Dattatoh len nabor setomadat ta su-
tuai, asike dattabon mai galito nabor lotogol
nada hihai kelkel ur gail lotosel” 31 Naboy
moattokamaienan, matukel koti ke mattovi anatulit
gail, mattosa suman alat lotoparu bubun ahai
kelkel ur gail. 32 Gamit mau, nasa atomamit gail
ta sutuai lototubat hani, mitigol tihav! 33 Matovi
mat gail mai anatun novaipa gail!*™ Mitigam
yav dan napanismen han naut namatan mabe?
34 Husur natenan, dereh nesavat ahai kelkel ur
gail, navanuan lotokad namitisau han namauran
tonor, mai ahai pusan gail hen nalo, van han
gamito. Dereh mititahatah han galevis len nahai
balbal han labimat. Galevis am matebilas habat
han galito len naim naBbonBonan samito, hut galit
van husur nabiltivile ¥isusua. 35 Na nomatan silat
lotonor pisi len navile a pan, dereh lipat len
navalamito; tubat len nada hiApel tonor, van vabar
nada hiSekariah, anatun ulumian aParakiah,if
mattotubuni rivuh han namel tutumavan mai naim
siGot.™ 36 Nukel nakitinan mai gamito, napanismen
han namatan galen pisi, dereh tibar naur ta damar
egai.

AYesu ilolosa hon naut a Jerusalem
(Luk 13.34-35)

ok 23:33: Navaipa evi narhat tosa, nabor) bihat avan ideh, nabehi
han igol timat. 7T 23:35:  Len Zec 1.1 lokis aParakiah hen
aPerekiah.  23:35: Gen 4.8; 2Chr 24.20-21

37«0 Jerusalem, Jerusalem! Gugol ahai kelkel ur
gail lumat, gotubun ahai pispisul gail aGot tosavat
galit van han gaiug. Akis nuke nigol anatum
gail libonbon hum natopsha¥ut togol natuhman
san gail lubonbon han bihavhav han galito. Be
gomatahuni. 38 Geris! AGot eriry) gabulan naim sam

gol ebabesw.™ 39 Husur nukel mai gamit ke, gagai

van, asike matoris ginau am van vabar matbike,
‘AGot tivol han atenan togom len nahasan Nasub

aGot!’ ”*

24

AYesu isor husur naim siGot ke dereh timasirsir
(Mak 13.1-2; Luk 21.5-6)

1 Naboy aYesu torin) naholavat todar vis naim
siGot, toyar dani, ahai susur san gail logem hani

han labevusani han naim gail ei. 2 Be aYesu ikel
mai galit ke, “Matoris naim galeg a? Nokitin mai
gamit ke dereh limasirsir pisi han asike ikad navat
ideh gegai bepalah len navat togon.”

Natit gail lotovusan nagaman han nanonan hon
navile a pan
(Mak 13.3-13; Luk 21.7-19)

3 Beti nabor aYesu tobatah sabon len Navehuh
Oliv, ahai susur san gail logom honi luke,
“Natgalen gotomadhakele mai ginamito levisi
Nais? Nasa tevusan nagomaian sam? Nasa tevusan
naborn) navile a pan binon?” 4 AYesu isor var galit
ke, “Matelalagau!l Avan ideh sategoras gamito,
5 husur dereh tisobur legom len nahasagw, like,

* 23:38: Jer22.5 T 23:39: Psa118.26



Mattiu 24:6 xXcvii Mattiu 24:14

‘Ginau aKristo,” ale dereh legaras tisobur nabor)

labekamaienan. © Dereh matesasalory han nawalan
han nabiltibalan gail mai na-kel-uri-an han
nabiltibalan gail am. Be samtematahw, husur
timasvisi magenan, be sabar nagilen sal. 7”Naluvoh
han navanuan naut sua dereh ligol nabiltibalan
mai naluvoh han navanuan naut tile, ale navanuan
sekiny gail dereh libal mai navanuan sekiy tile
gail. Dereh nahanian teBuer mai tikad nabiltidu
gail husur naut gail. 8 Be natgalen pisi lohum
natubatan rai han napanasan han napasusan. Dereh
lisa van vasa, levisi vaha-sobsobur am len nabor
lsbegamai.

9 “Beti dereh lerin gamit len navalan alat
labemadas tabtab han gamito mai 1abigol
matbimat. Naluvoh han navanuan naut tiltile
dereh lematahun bun gamito sil nahasagw. 10 Ale
len naboy enan tisobur dereh lipair dan ginau,
lematahun bun galit gabag, leriny galit gabag
len navalan aenemi salit gail. 11 Ale ahai kelkel
ur gogoras gail dereh levisi, legaras navanuan
tisobur. 12 Ale husur nasaan bBipernan naut pisi,
na-lomlomas-buni-an sinavanuan bisobur dereh
tegam kakereh. 13 Avil navanuan tokad na-dan-buri-
an van vabar nagilen, gai dereh aGot tilav kuvi

han bikad nemauran vi sutuai. 14 Ale navanuan
sagw gail dereh likel ur na-kel-uri-an tovoi egai

han natohan pipihabslan aGot, len navile a pan
kavkav, han ke, naluvoh han navanuan naut tiltile
pisi labesasalon hani bai, beti nagilen navile a pan
tegomai.”

Natit tomadas naut tolo
(Mak 13.14-23; Luk 21.20-24)

15 Gaiug gotovurun nategai, gevurury laboii.
AYesu isor am ke, “Imagenan, nabor matberis
nasa ahai kelkel ur, aTaniel, totos husuri a nio,
nabor) matberis natit aGot tomatahun buni, toil
len naut tolo, tomadas bun naut enan van vagol

tobabesw vi sutuai,” 16]len nabor) enan, alat a Jutea
limasgam dan naut enan vilan naut tobar vehuh.
17 Avan ideh binavnav mahat len navurun naim,
timasgam tutut dan naim san, satimarir vilohoim

han bitariv kukuv natite dani. 18 Ale ideh beum
marireu san, satetalmam han bilav nahurabat san.

19 Len nabor enan namauran dereh tidar vasa ha-
bat han apshavut ideh totian o tovahasus. 20 Be
mitisor tuv vi taban aGot ke na-gam-yav-an samit
satipatlen nahabati naut susus o len naSappat ideh.
21 Nokamaienan husur len nabor natgalen Bevisi,
na-lanon-isa-vasa-an dereh tidar habat sshor nabor)
ta sutuai len natubatan, vabar nabor ta damanai,

ale asike idar sahori tatas am borx) ideh.” 22 Asike
aGot tagol na-lanon-isa-vasa-an taniidol len nabor)
galenan, navanuan pisi latamat. Avil aGot dereh
tigol na-lanon-isa-vasa-an sinavanuan pisi temidol
mos alat, gai tolekis han galito, lotovi esan.

23 “Beti avan ideh bikel mai gamit ke, ‘Materis,
aKristo bogai!’ o ‘Gaisaga!’ samtedalomi. 24 Husur
akristo gogoras gail mai ahai kelkel ur gagoras gail
dereh levisi. Dereh ligol namerikel nasuhunian
navanuan gail lotopar habat lan. Latalaboi latagaras
navanuan gail aGot tolekis han galito, dereh ligole

* 24:15: Dan9.27,11.31,12.11  24:21: Dani2.1

len namerikel galenan. 25 Nalslagauan enan,
nukele han matbelaboi nasa bevisi. 26 Imagenan,
navanuan gail labikel mai gamit ke, ‘Materis, aKristo
satotoh len naut masmas tobsbesw!”  samti-
van varisi. Labike, ‘Materis, satosusuah lohoim,’
samtedalomi. 27 Husur, nabor) aNatun Navanuan
Begomai, dereh tehum nasamoropun togol namav
kavkav tonmiial, navanuan pisi lerisi. 28 Len naut
ideh natit tomat topat lan, nabiltiman namasav
tohanhan natit tomat dereh lemalah gom bon ei.”*

Nagamaian siNatun Navanuan
(Mak 13.24-27; Luk 21.25-28)

29 AYesu isor am, ike, “Nabor) na-lagon-isa-vasa-
an han nabor) galenan Binor, ‘dereh namityal tim-
otmot, mai nahabati asike emiial; dereh nanieso
gail lerus vi pan dan namav mai natit gail lotokad
noadanan len nomav dereh lekurkur habat.’f 30 Beti
natit tovahot nagamaian siNatun Navanuan dereh
tevisi len namav, ale naluvoh han navanuan gail
pisi len navile a pan dereh lelanon tisa habat,
litay). Beti dereh leris aNatun Navanuan togem len

nomavukasw len nadanan mai nayalyalan totibau.™

* 24:28: Namilen hum ma toke: nabor nasa notomadhakele
bevisi, dereh matelaboi nabor) han nanonan han navile a pan togom
papadan. Be husur nabiltiman tohanhan natit tomat evi naharhar
sisoltia gail ta Rom, namilen hum ma toke: navashasoltia dereh
legam bon ei. T 24:29: Isa 13.10, 34.4; Eze 32.7; Jol 2.10, 31,
3.15. Naut toke: natit gail len namav dereh lekurkur habat, ikad
namilen sual am len nasoruan ta Kris hum ma toke: aGot dereh
tilavkuv alatlotokad nadananlen namav dan namilelit han nadanan.

* 24:30: Dan7.13

31 Len nabiltiwalan han natrampetf dereh tesovat
anel san gail vi lan naut pisi len navile a pan
kavkav hon labetatariv. Bonbon Elan alat aGot
tolekis han galito han labevi esan.”

Nasoruan kata husur nahai nafik
(Mak 13.28-31; Luk 21.29-33)

32 AYesu ike, “Ivoi han matbelaboi sahot nat-
sua nahai nafik bevusani. Naborn napashat nafik
somasmas am be todurmioh, matolaboii ke nahabati
naut pudpud egam papadar). 33Len navide tomage-
nan, nabor) matberis natgalen pisi notomadhasor
husuri, dereh matelaboii ke natalmaman siNatun
Navanuan satogamai, ehum gai tia bopita. 34 Nukel
nakitinan mai gamito, naur egai asike lumat vabar
natgalen pisi labisarpoh. 35 Nomav mai navile a
pan dereh arimasig, be nasoruan sagw gail asike
lumasig bory) ideh.”

Utaut!
(Mak 13.32-37; Luk 17.26-30, 34-36)

36 AYesu isor am ike, “Nemaribor) enan o na-
mityal enan, avan ideh salaboii. Angel gail len
nomav mai aNatun aGot, galit lasalaboii, avil aGot
Tata sabon, gai elaboii. 37 Nagoman siNatun
Navanuan dereh tehum nabor) siNoah gail. 38 Len
nabor) siNoah gail, nabor) nilev sagom sal, navanuan
gail luhan, lomun, lulah mai ludam han nalahan
gail van vebar nabory aNoah tobis len naak.*
39 Navanuan gail 1asanau sahot nasa bevisi van vabar

i 24:31: Noabon gotovuv natrampet, nawalan han esahor nawalan han
ng p
nahomadu.  24:31: Deu30.4:Neh1.9 ~ 24:38: Gen6.9-7.5

nilev egam lev kuv galit pisi.* Nabory aNatun
Navanuan begomai, dereh timaienan.

40 “Len nabor) enan, dereh tikad nauluman toru
artoum marireu. AGot dereh tilav kuv tesua,
terin tesua. 41 Dereh tikad napshavut toru ar-

tolis dasdas namisurhuwit. AGot dereh tilav
kuv tesua, teriy tesua. 42 Imagenan, matehulahul,

husur matsalaboi nabory aMasta samit Begomai.
43 Be mateloboi sahot nategai: amahean naim
talaboi namityal navanuan vanvanah tagamai, ama-
hean talele han navanuan asike talavutur vi lohoim
san. 44 Gamit am mitimasutaut, husur aNatun
Navanuan dereh tegom len namityal matsavatvat
viri.”

Naslev todan len nauman simasta sanmaitogon
sadan lan

(Luk 12.41-48)

45 Ale aYesu ibol pusan, ike, “Avan sua ikad
naslev eru, be ta be ivoi sshor togon? Naslev
sua idan len nauman san, ikad namitisau han

namauran tonor. Ale amasta san itabtabuh lan han
Bekatkata taban naslev san gail len naim san, han

bevanan galito len namityal tonor hani. 46 Amasta
bivahim, bisah naslev enan togol nauman san,

aslev enan dereh tehahavur habat. 47 Nukel nakiti-
nan mai gamito, amasta enan dereh titabtabuh

len naslev enan han bekatkata taban natit pisi san.
48 Be naslev togon isa. Hum ma gai toke, ‘Amasta
sagw dereh titoh a tut tebalav.’ 49 Beti etubat vas
naslev gaillototoh len navalan, ale ihan, emun mai
alat lototarog akis. 50 Ale amasta dereh tetalmam

* 24:39: Gen 7.6-24

len namaribor) naslev enan savatvat viri mai na-
mityal naslev salaboii. 51 Dereh amasta tita kotovi,
terini len naut navanuan gagaras lototohtoh lan.
Len naut enan lutary habat, kat burbur narivolit

bathut lolenon isa vesa batbat.”$

25

Nabol pusan husur navensus tosanavur

1 Beti aYesu isor husur natslmaman san dan
namav hum nakir), ike, “Datolaboi datbenano? han

natohan pipihabaslan aGot len namav, mai naven-
sus tosanavur lotolav namniial salit, yar van han
lobebubur mai nauluman bilah.* 2 Galit erim lovi
hovon, erim lukad namitisau han namauran tonor.
3Navensus lotovi hovon, lupat naniial salit gail be
lasapat naoil ideh. 4 Navensus lotokad namitisau
han namauran tonor, lupat naniial salit gail mai
lupat nabiliwai han naoil gail am.

5> “Nabor) naulumian bilah tovalo, navensus gail
pisi losusuh metanov, gol lupatmari. 6 Tubloh len
mariug nakaian sua evi mahat, ‘Materis! Naulunian
bilah bogai! Gem risi, ke “Ivoi,” maii!” 7 Ale naven-
sus gail lule mahat, logut kuv nadurinen nawik
han namiial salit gail. 8 Be torim lotovi hovon
lukel mai torim lotokad nalaboian ke, ‘Lav naoil

§ 24:51:  Len nasoruan ta Kris ike: amasta dereh tita kotov
naslev, rin) nahudhute len naut navanuan gageras gail lototohtoh

lan. * 25:1:  Len nasoruan ta Kris sake aYesu isor husur
natslmaman san dan namav, be nasoruan enan ipat gegai han bisor
vasvasai nabol pusan tohusuri. Navensus gail hum ma lotovi
galevis len naluvoh sivensus hilah, ale luvan han labebubur mai
nauluman bilah mai naluvoh san. Nabory naluvoh toru arbibon,
nalahan etubat.

ideh samit mai ginamito, husur naniial sinamit
gail lasapary) savoi, dereh limat.” 9 Be alat lotokad
nalaboian luke, ‘Ao, datbigol bimaienan, dereh
naoil temiidol han gidat pisi. Mitia Yur ideh samito

len naim purpur’ 10 Ale luvan han labevuri. Be
nabor lotoyar van sal, naulunian bilah evisi. Beti
navensus torim lotoutaut tia, lutah maii, lobis

lohoim han nalahan. Ale navanuan nauman ekakol
gat nabopita. 11 Nabor namityal topair, navensus

lotovur naoil lotalmam, lukai ke, ‘Nasub, Nasub,
sapav han nabopita han ginamito!’ 12 Ris tosor var
galit ke, ‘Nukel nakitinan mai gamito, nasalaboi
kas gamito.” ”

13 AYesu imaris kotov nabol enan ike, “Image-
nan, matehulahul han asike matbesunian navensus
lotovi hotvon, husur matsalaboi namaribor) 0 na-
mityal han natalmaman sagw.”

Nabol pusan husur naslev totor mai navat
(Luk 19.11-27)

14 AYesu isor tatas husur natslmaman san, ike,
“Natohan pipihabslan aGot len namav imaiegai:
Ikad avan sua toutaut han Bivan len nayaran sua.
Ekis naslev san gail gomai ale erir natit san gaillen
navalalito. 15 Ilav navat mai galit visusua tonor han

namitisau salito. Ilav natalent torim mai naslev
sua, ilav natalent toru mai naslev sual am, ale ilav

tosua mai naslev togon.f Ale voha-sua nai erin
naut enanlen nayaran san. 16 Naslev tokad natalent

torim eum lan van ikad erim am. 17 Len nayide
tomaienan, naslev tokad toru, eum lan van ikad

T 25:15:  Notalent esua pai evi napurpuran han nauman han
nasihau tovi 15.

eru am. 18 Be aten tokad natalent tosua, evivile,
ehir nabur len tan ale itavun susuan navat simasta
san.

19 “Idareh buni amasta sislev galenan etalmam
han belaboi nasa lotogole len navat san. 20 Naslev,
amasta tolav natalent torim maii, ipat natalent
torim am gom honi ike, ‘Nasuby, gulav natalent
torim mai ginau, ale len torim enan nopisan erim
eg am.” 21 Amasta ikel maii ke, ‘Nauman sam
ikab! Govi naslev tovoi, today len ginau. Gu-
day len natit tokakereh notorini len navslarn, im-

agenan dereh nitabtabuh len gaiug han naberiy
natit tisobur len navealarh. Gegomai, gehahavur mai
ginau!

22 “Beti naslev, amasta tolav natalent toru maii,
egom honi ike, ‘Nasub, gulav natalent toru mai
ginau, ale len toru enan nopisan eru eg am.
23 Amasta ikel maii ke, ‘Nauman sam ikab! Govi
naslev tovoi, today len ginau. Gudar len natit
tokakereh notoriyi len navslarh, imaienan dereh

nitabtabuh len gaiug han naberin natit tisobur len
navalah. Gegomai, gehahavur mai ginau!’

24 “Beti naslev, amasta tolav natalent tosua
mail, egom hani ike, ‘Nasub, nolaboii tia ke govi
nauluman totaltal, len namatuan gulav nahanian
dan naut gasamabule lan, gotstariv wit len naut
gosadanday) namisurhute lan. 25 Imagenan
nomatahw, ale nua susuan natalent sami len tan.
Novat sami bogai’ 26 Amasta san isor vari ke,
‘Govi naslev tosa vasa gotovekan. Gabinau ke
notovi naulurmian totaltal, gabinau ke notolav

nohanian dan naut nasemabule lan, gobinau ke

nototatariv wit len naut nasadardarn namisurhute
lan, 27 imabe gasarin) navat sagw len nalulutar?
Gotagol tomaienan, nabor nototalmam, natalav
navat sagw mai naintares han.” 28 Ale ikel mai
navanuan nauman san gail ke, ‘Lav kuv natalent
dan ategai, lavi mai atea tokad tosapavur. 29 Husur
avan ideh toum tovoi len nosa tokade, dereh
nilav tisopur am maii han Bepul hani. Be avan
ideh toniidol, avan ideh saum savoi len nasa
tokade, dereh nilav kuv tokakereh gai tokade,
dani. 30 Naslev sagol natideh savoi, bar hani vivile
len namargobut, len naut enan dereh tikad natanan
mai na-desdes-batrivoriv-an.’

Napapehwan namakot han navoian dan nasaan

31 “Nabory aNatun Noavanuan begomai len
namanas han nayalyalan san, mai anel gail pisi,
dereh tebatah len nabiltihai batbatah san toyalyal
hum nakin. 32 Beti naluvoh han navanuan naut
tiltile gail pisi dereh libonbon len nahon. Ale
dereh tepapehun galito hum navanuan nasipsip
topapehun nasipsip gail dan nanani gail. 33 Dereh
terin) nasipsip gail len namatu san mai nanani
gail len nomair. 34 Beti nakiny dereh tikel mai
alat len nomatu san ke, ‘Gamit, aTomagw tovoi
buni han gamito, mategamai! Mititoh pipihabalan
aTomagw len naut toutaut heni tia mos gamito
len natubatan, naboy togol navile a pan.
35 Husur nabor) notomalkakat, matovenan ginau;
nabor) notomaduh, matulav nawai mai ginau;
nabor) notovi metbos, matokis ginau vi lohoim
samito; 36 nabory notomalmal han nahurabat,
matukol nahurabat len ginau; nabor notomasah,

matokatkata taban ginau; nabor nototoh len naim
babagis, matogam, mador) taban ginau.” 37 Beti
alat lotonor dereh lisor vari ke, ‘Nasub, namtoris
gotomalkakat namtovanan gaiug nais? Namtoris
gotomaduh namtulav nowai mai gaiug nais?
38 Namtoris gaiug gotovi metbos namtous gaiug
vilohoim sinamit rjais? Namtoris gotomalmal han
nahurabat namtukol nahurabat len gaiug nais?
39 Namtoris gotomasah 0 namtomiador) taban gaiug
nais len naim babanis? 40 Ale nakirn dereh tisor
var galit ke, ‘Nukel nakitinan mai gamit ke, nabor)
mattogole van han nabathudud ideh sagw tovi ut
kamas rjai, matugole van han ginau.’

41 “Beti dereh tipair, tikel mai alat len namair san
ke, ‘Gamit, aGot togol namauran samit tosa vasa,
matevi tut dan ginau, matevi lan nahab topay vi
sutuai aGot toutaut hani tia mos natemat mai anel
san gail! 42Husur nabor) notomalkakat, matsavenan
ginau; nabor) notomaduh, matsalav nawai mai
ginau; 43 nabor) notovi metbos, matsakis ginau vi
lohoim samito; nabory notomalmal han nahura-
bat, matsakol nahurabat ideh len ginau; nabor) no-
tomasah 0 nototoh len naim babaris, matsamador)
toban ginau.” 44 Beti dereh lisor vari ke, ‘Nasub,
nais namtoris gaiug gotomalkakat, 0 gotomadubh,
0 gotovi metbos, o gotomalmal, o gotomasah, o
gototoh len naim babanyis be namtsavi tarhat sani?’
45 Ale dereh tisor var galit ke, ‘Nukel nakitinan
mai gamit ke, nabor) matsagole van han nabathudud
ideh sagw tovi ut kamas nai, matsagole van han
ginau.’ 46 Beti alatenan dereh levi tut, vi lan
napanismen topat vi sutuai, be alat lotonor levi lan

namauran vi sutuai.”™

26

Na-sor-utaut-an han labitah gat aYesu
(Mak 14.1-2; Luk 22.1-2; Jon 11.45-53)

1 Naboy aYesu tokamaienan tonor), ikel mai ahai
susur san gail ike, 2 “Matolaboii tia ke nabor
namaribor) Beru binor dereh tikad naPasova, ale
aNatun Novanuan, dereh lerini len navalan alat
labipos gati len nahai balbal.”

3 Len namityal enan abiltihai tutumav mai
alat lotoil a mo han navanuan gail, lubonbon len
nabiltiim sebiltihai tutumav, nahssan aKaiafas.
4 Lusor utaut han labigol nagorasian ale tah gat
aYesu han labigol bimat. 5 Be luke, “Sadatigole len
Nohanan egai, han asike navanuan gail labeluvoh
han labibal tavtavor, madas natit gail.”

Napahavut sua evahas aYesu
(Mak 14.3-9; Jon 12.1-8)

6 Len nabor enan, aYesu itoh len naut a Petani
len naim seSimon tokad naleprosi a mo. 7 Ale
napoahatvut sua tolav nabotel lotoum hani han navat
topshw, egom hon aYesu tohan. Ilav nabotel
enan topul han naoil pahpshas tosusau, navat han
totibau, ale ebiri len nakadun aYesu. & Nabory
ahai susur gail lotoris natenan, nalolit epanasi.
Luke, “Imabe tomadas natenan? 9 Ivoi am tapur

hani mMos navat tosobur ale talav navat enan mai
namasal gail.” 10 Be aYesu tolaboi natenan ikel mai

galit ke, “Imabe matugol nalon alitegaiisa? Gaiigol

* 25:46: Dan12.2

natittokab han ginau. 11 Mitinau nategai! Namasal
gail lutoh mai gamit akis, be ginau, asike nutoh
tabtab han ginau.™ 12 Nabor alitegai tobir naoil len
ginau, eutaut han nibegw han labitavuni. 13 Nukel
nakitinan mai gamit ke, len naut pisi len navile a
pan lotokel ur na-kel-uri-an tovoi lan, dereh lisor
husur nasa alitegai togole, gol ke navanuan gail
labinau gati.”

AJutas isor utaut han bepur han aYesu
(Mak 14.10-11; Luk 22.3-6)
14 Beti, ahai susur lotovi 12, galit sua, nahasan
aJutas Iskariot, ivan han abiltihai tutumav gail,

15 jke, “Noaberin aYesu len navalamito, matudari han
matbilav navat tevis mai ginau?” Ale lulav nakoin

nasilva tovi 30 maii.™ 16 Len naboy enan van,
aJutas idas pisal han Berin aYesu len navalalito.

NaPasova namakot
(Mak 14.12-21; Luk 22.7-13, 21-23; Jon 13.21-30)
17 Len namaribory metakav han Nohanan han
nabata sakad nayis lan, ahai susur gail logom
han aYesu, lousi ke, “Golagon ke namteutaut han

gaobihan naPasova a be?” 18 Ale ike, “Matevi lan
nabiltivile Jerusalem. Dereh materis naulunian
sual ei, ale kel maii ke, ‘Ahai pusan ike: Naboy
sagw egom papadar). Dereh nihan nahanian han
naPasova mai ahai susur sagw gail len naim sam.’ ”
19 Na ahai susur gail lugol nasa aYesu tokel mai
galito, ale loutaut han nshanian han naPasova.

* 26:11: Deu15.11 — 26:15: Zec11.12

20 Nabor) namityal tomasur, aYesu itah mai ahai

susur lotovi 12 len natev han labihan. 21 Nabor
lotohanhan sal, ike, “Nukel nakitinan mai gamit
ke, gamit sua dereh terir ginau len navslan aen-
emi sagw gail.”® 22 Ahai susur gail nalolit isa
masuv, ale galit visusua lotubat usi ke, “Nasub,
ase lai? Savi ginau a?” 23 Isor var galit ke,
“Gamit mattohanhan mai ginau, gamit sua toriy
navalan len nasiloh mai navealagw, dereh teriy
ginau len navalan aenemi sagw gail. 24 Husur

aNatun Navanuan dereh timasmat hum lototos
husuri a nio, avil atenan toriyy aNatun Navanuan

len navalan aenemi san gail, nomauran sitenan
tisa vasa tibatbat! Tavoi am han atenan ke anan
asike tapasi!”* 25 Ale aJutas, gai berini len navalan
aenemi san gail, gai am eusi ke, “Hai pusan, savi
ginau a?” Ale aYesu isor vari ke, “Evoi, gaiug boh
gukele.”

Nohanan moakot SINasub
(Mak 14.22-26; Luk 22.14-20; 1Kor 11.23-25)

26 Naborg lotohan tin sal, aYesu ilav nabata, ale
esipa lan, eburi, beti ilavi mai ahai susur gail, ike,
“Lavi, hani, nibegw bogai.” 27 Ale nabor tolav
nabiliwai topul han nawain, esipa hani ale ilavi
mai galito, ike, “Gamit pisi matemun lan, 28 husur
nada hagw bogai, aGot tota gat na-kel-gati-an san
lan mai navanuan san gail.* Noda eg hagw bisel,
efusan namatan sagw tohum natutumavan han
Berubat nasaan gail dan navanuan tosobur. 29 Ale
nukel mai gamit ke, nawain egai, len natohan

* 26:21: Psa4dl9  26:24: Psa22.2-19;Isa53  26:28: Exo
24.8;Jer 31.31-34

pipihabslan aTemagw, nawain eg dereh tiveveu,
ale gagai van asike nomun nawain egai van vabar

nabor nabemuni mai gamit ei.” 30 Beti lokakai han

nabe han nalotuan ale lovivile, lovi lan Navehuh
Oliv.
AYesu epahav utaut han na-sor-matahuni-an sePita
(Mak 14.27-31; Luk 22.31-34; Jon 13.36-38)

31 Beti aYesu ikel mai galit ke, “Len mariug egai
dereh gamit pisi mitigam dan ginau. Husur len
natosian siGot ike,

“ ‘Dereh nivabun navanuan nasipsip,
ale navashasipsip ligam visusua.”™

32 Avil, nabor) nabimat ale aGot bigol nabile mahat,
dereh neil a o han gamito vi lan naut a Kalili.”
33 Ale aPita isor vari, ike, “Naut kemas navanuan
pisi labigam dan gaiug, ginau asike nugam dan
gaiug boy ideh!” 34 AYesu isor vari ke, “Nukel
nakitinan mai gaiug ke, len mariug eg nai, a tahw
han natouluman Beksakaraiko, dereh gikel voha-
tor hani ke gasalaboi ginau!” 35 APita ikel maii
ke, “Ao, naut kamas nabimat mai gaiug, asike
nukele ke nasalaboi gaiug!” Ale ahai susur gail pisi
lokemaienan.

AYesu isor tuv a Ketsemane

(Mak 14.32-42; Luk 22.39-46)

36 Beti aYesu iyar mai galito vi lan naut a Ketse-
mane, ale ikel mai ahai susur gail ke, “Matebatah
gegai, ale nivan ea han nabisor tuv.” 37 Esshar
aPita mai anatun aSepeti galaru, aJemes mai aJon,
etubat lolosa, nalon isa vasa habat. 38 Ale ikel mai

* 26:31: Zec13.7

galit ke, “Nulolosa masuv! Ehum nalolosaan ik-
abut gol nalogw van numat! Mititoh gegai, mitilele
mai ginau!”

39 Nabor toyar van kakereh am, ibov len tan, kata
Vi pan, ike, “Tata sagw, bike Binor len nalsnonian
sam, gilav kuv nabiliwai han na-layon-isa-vasa-an
egai dan ginau.* Wake sagigol nasa notolayoni,
Tata gigol nasa nai gaiug gotolayoni.”

40 Beti etalmam van han ahai susur totor enan,
isab lotopatmari. Ikel mai aPita ke, “Matsadar)
sobar matbilele mai ginau len nahaua tosua nai a?

41 Matehulahul ale sor tuv han asike matbiteh len
nasaan totaltal ke matehusuri. Naut kemas nalomito
elagon Bigol nasa tonor, nibemit sadar), edadasi.”

42 Ale aYesu erin galit tatas, isor tuv, ike, “Tata

sagw, gobike sanor len nalanonian san han gabilav
kuv nabiliwai han na-lagon-isa-vasa-an egai dan
ginau, avil gabike nemuni, gigol nasa gotolanoni!”
43 Nabor) tosor tuv tonoy etaslmam totas, isab
lotopatmari husur namatalit ino¥ masuv. 44 Na
erin) galit tasi am, ivan, isor mai aTeman totas hum
togole tia. 45 Beti etalmam van han ahai susur totor,
ikel mai galit ke, “Matupat sal a? Maturyjavyjav sal a?
Materis! Namityal egom papadar). Avan sua dereh
terin) aNatun Navanuan len navalan alat nasaan ta
bogai! 46 Mitile moahat, dativan. Materis, atenan
Berin ginau len navaolalito satogem papadar).”

Lutah gat aYesu
(Mak 14.43-50; Luk 22.47-53; Jon 18.3-12)

26:39: Len nasoruan siGot ta mo, nabor) lotoke nabiliwai, lusor
husur na-lanon-isa-vasa-an sinavanuan mai nalol panpar siGot.

47 Nabor) aYesu tosorsor sal, aJutas tosua len
tosapavur pisan toru, egomai. Itah mainabiltiluvoh
lototagau nabu nabalan mai nabatw gail. Abiltihai
tutumav gail mai alat lotoil a Mo han navanuan
gail losavat naluvoh enan. 48 Ale aJutas isor utaut
han navusanian sua mai galit a mo, ike, “Nabor)
nabesum natarhon atenan, gai bolai. Tah gati.”
49 Ale voha-sua nai ivan han aYesu ike, “Ivoi, Hai
pusan,” ale esum natarhon. 59 AYesu ikel maii ke,
“Tegai, gaiug gigol nasa gotogom miosi.”

Beti logom taban aYesu, lutah gati. 51 Na galit
sua lototah mai aYesu eliv kuv nabu nabalan
san, ita kotov nadarinan naslev sebiltihai tutu-
mav. 52 Beti aYesu ikel maii ke, “Rin talmam
han nabu sam, bathut avan ideh tobal han nabu
nabalan, dereh nabu nabalan tigol namatan san!
53 Gamit matsalaboii ke nolaboi nabeus aTomagw
han na-vi-tarhate-an san. Ale natausi, gai tasavat
nabiltivashanel tovi 12 gag nai. 354 Natagol toma-
genan, natosian siGot lotoke timasvisi maiegai,
lisarpoh mabe?”

>5Len namityal enan yjai aYesu ikel mai naluvoh
ke, “Imabe matogam, lav nabu nabalan mai nabatw
gail gomai han matbitah gat ginau hum notovi

vanuan nabalan toke tibal mai alat lotoil a mo?
Imabe matsatah gat ginau len naholavat todar vis
naim siGot? Nobatah, nopusan ei len namaribor)
pisi. 56 Avil nasa tovisi gagai evisi han natosian
sihai kelkel ur bisarpoh.”

Beti ahai susur san pisi loripi, lugam matahw
dani.

NaSanhitrin lukot han aYesu
(Mak 14.53-65; Luk 22.54-55, 63-71; Jon 18.13-
14, 19-24)
>7 Naboryy lotogam dani tonor, alat lototah gat

aYesu losahari vi lan naim siKaiafas tovi biltihai
tutumav, ale ahai pusan gail han nalo mai alat

lotoil a Mo han navanuan gail lubonbon ei. 58 Be
aPita ehusuri, iyar a tut dani vabar naholavat todar
vis naim sebiltihai tutumav. Ale nabor tobis lan,
ebatah el mai navanuan nauman gail han Beris nasa
bevisi.

59 Len naim, abiltihai tutumav mai nasanhitrin
pisi ludas vanuan gagoras gail labidami han
labeliblibor ke aYesu togol tosa, gol alat lotoil a mo

lolaboi labigol bimat sile. 60 Be lasasab naliblibonan
ideh tonor han aYesu bimat sile, naut kamas
navanuan gagaras isobur lotogomai. Namakot han

galito, eru arogomai. 61 Aruke, “Ategai ike, ‘Nolaboi
nabigol naim siGot bimasirsir ale um tatas hanilen
nomaribor) bitor’ ”T 62 Beti abiltihai tutumav ile
mohat ikel mai aYesu ke, “Imabe goasakel natideh
hon gobetatas gol gaiug? Na-kel-koti-an salaru
ekitin a?” 63 Be aYesu sasor. Ale abiltihai tutumav
ikel maii ke, “Nukel idar) mai gaiug len nahasan
aGot nokadun nemauran, ke, gabevi aKristo, aNatun
aGot, gikele mai ginamito!”

64 AYesu isor vari ke, “Gaiug gukele tia. Be
nukel mai gamit ke, gagai van dereh materis
aNatun Navanuan Debatah len navsalan namatu

Jr 26:61: Jon 2.19. AYesu sakele ke, “Nolaboi naEigol naim siGot
bimasirsir,” ike “Mitigol naim siGot timasirsir.”

siGot tovi aBiltidanan. Dereh materis Begoamai len
namavukasw han namav.””*

65 Beti abiltihai tutumav, nshon emakanun
tavtavor, itar nahurabat san han DBetvusan
tomatahun nasoruan siYesu. Ike, “Gai isor madas
aGot! Imabe datolonon navanuan ideh am hen
bikel kot nasaan sitegai? Gamit matosasalor) han
tosor madas aGot! 66 Gamit matunau mab hani?”

Lusor vari ke, “Inor han bimat! Timasmat!”*

67 Beti lovulai nahon aYesu, lotuhi, luvosi.*
68 Lohalasi ke, “Kristo, gatavi aKristo gepahav utaut!
Kel mai ginamito, ase ivos gaiug?”

APita ikele ke salaboi aYesu
(Mak 14.66-72; Luk 22.56-62; Jon 18.15-18, 25-
27)

69 Len namityal enan aPita ebatah vivile len
naholavat todar vis naim sebiltihai tutumav, ale
natabarehreh tovi slev egam hani ike, “Gaiug gutah

mai aYesu ta Kalili.” 70 Be len nahon alat lototoh
el aPita ike sakitin. Ike, “Gusor husur nasa? Ginau

nasalaboi nasa gotokele!” 71 Ale evilan nametlakau,
beti natabarehreh togon tovi slev erisi, ikel mai
galit ei ke, “Ategai itah mai aYesu ta Nasaret.”
72 Ale aPita ikel tasi ke sakitin, ita gat nasoran
san len nahasan aGot ike, “Ginau nasalaboi ate-
nan!” 73 Len namityal tovan kakereh galevis lotoil
popadar) logem hani, lukel mai aPita ke, “Kitin,
gaiug am govi galit sua. Nabor) namttosasalor) han
nadolom, namtosasalor) laboii ke govi auleKalili,

nadolom ikel uri” 74 Beti len nahasan aGot
aPita ita gati ke nasa tokele evi nakitinan. Ike,

* 26:64: Psa110.1: Dan7.13  26:66: Lev24.16 — 26:67:
Isa 50.6

“Len nahasan aGot nokitin, ginau nasalaboi ate-
nan! Asike nabeKkitin, aGot tipansem ginau!”

Voha-sua pyai natouluman ekakaraiko. 75 Beti
aPita inau taelmam han nasa aYesu tokele tia ke,
“A tahw han natoulunian Bekakaraiko, dereh gikel
vaha-tor hani ke gasalaboi ginau.”™ Nasoran siYesu
a mo etunus nalon aPita, ale evivile, itar) habat.

27

Lorin aYesu len navalan aPilate
(Mak 15.1; Luk 23.1-2; Jon 18.28-32)

1 Pelan han, dudulan somilan, abiltihai tu-
tumav pisi mai alat lotoil a Mo han navanuan

gail, lubonbon tatas han labihol kitev napisal han

lobigol aYesu bimat.* 2 Beti lubanis gati, losohari
van, loriyi len navalan aPilate tovi gavna ta Rom.

Ajutas itahatah han gai

(Uman 1.18-19)

3 AJutas, torin aYesu len navalan aenemi san
gail, naboy) torisi ke naSanhitrin torini ke aYesu
bimat, aJutas ipair dan nasa togole. Ilav talmam

han nakoin nasilva tovi 30 van han abiltihai tu-
tumav gail mai alat lotoil a mo han navanuan gail.

4Isor tavah mai galit ke, “Ginau nugol nasaan husur
norir) ategaii len navalamito han Bimat naut kamas
sagol kas natideh tosa.” Ris lotoke, “Natenan savi
natideh len ginamito. Ipat len gaiug.”

* 26:75: Mat26.34 * 27:1: Asike alata Rom lotoil a mo lobidam
hani, naJu gail lodadas labigol avan ideh bimat.

> AJutas ibar han nakoin nasilva gail len naim
siGot. Beti evivile, itahatah han gai gabag hen
Bimat.

6 Abiltihai tutumav gail lulav nakoin galenan
luke, “Sanor len nalo han datberin navat egai
han bibon mai navat han naim siGot bathut
ebinbinal, efur nada han namatan sivan sua.”
7 Imagenan, luhol bonbon. Nabor) lotohol tonon,
lovur namarireu sivan sua togol natit han natan
Pulau. Lovur natan enan han Begom vi ut
natatavunan simetbos gail. 8 Husur natenan, lokis
natan enan han Marireu han Nada van vabar nabor)
ta damanai. 9 Beti nasa ahai kelkel ur, aJeremiah
totosi, isarpoh. Ike, “Lulav nakoin nasilva tovi
30, navat alat a Israel lotodani han labetvur ate-
nan hani, 10 ale lofur namarireu sivan sua togol
natit han natan Bulau, hum Nasub aGot tokele han
ginau.”™

AYesu a mo hon aPilate
(Mak 15.2-5; Luk 23.3-5; Jon 18.33-38)

11 Nabor lotosahar aYesu van hon nagavna ta Rom
tonor, eil len nahon. Ale agavna Pilate eusi ke,
“Gaiug govi kiy sejJu gail a?” AYesu isor vari ke,
“Gaiug boh gukele.”

12 Be nabor abiltihai tutumav gail mai alat lo-
toil a mMo han navanuan gail lotoil hirhir lan, sor
tasi, aYesu sakel natideh. 13 Beti aPilate eusi ke,
“Gasasasalon) han natit tosobur lotosor tas gaiug
hani a?” 14 Be aYesu sasor vari, sakel kas natuh-
soruan ideh, gol nagavna ipar) habat lan.

* 27:10: Zec11.12-13;Jer 18.2-3,19.1-13, 32.6-15

Pilate erin aYesu len namatan
(Mak 15.6-15; Luk 23.13-25; Jon 18.39-19.16)
15 Len Nohanan naPasova Pisi, nagavna ikad

navide sua. Idani hen avan sua totoh len naim
babanis bevivile husur nalsgonian sinaluvoh.

16 Len nabory enan, len naim babagis, ikad
nauluman sua navanuan Pisi lotolaboii, nahasan
aYesu Parappas. 17 Nabor naluvoh lotobonbon
sal, aPilate eus galit ke, “Matolayon ke nigol ase
tevivile? AYesu Parappas o aYesu lotokisi han

aKristo?” ' . _
18 (APilate elaboi buni ke naJu gail loriny aYesu

len navalan husur lototabulol bulosi.)

19 Len namityal enan, aPilate ebatah len nahai
batbatah han nakotan. Nabor tobatah maienan,
asoan esavat napisulan van hani toke, “Sagigol
natideh han atenan tonor, bathut damanai len
nababer, nolagon isa masuv husuri.”

20 Avil abiltihai tutumav gail mai alat lotoil a
mo han navanuan gail lusorsor mai naluvoh han
labigol husur galito, us aPilate han bigol aParap-
pas bevivile mai aYesu bimat. 21 Imaienan, nabor
agavna tous galit totas ke, “Matolayon nabigol galar
ta be Devivile mos gamito?” Lusor vari ke,
“Parappas!” 22 APilate esahovut, eus galit ke,
“Bimagenan, nigol nasa han aYesu lotokisi han
aKristo?” Galit pis luke, “Timat len nahai balbal!”
23 Ris aPilate tous galit ke, “Bathut nasa? Gai igol

nasa tosa?” Be lukai habat van am ke, “Timat len
nahai balbal!”
24 Nabor) aPilate tolaboii ke edadas bigol natideh

han Begagel han nanauan salito, be nabiltimadasian
etubat len naluvoh, ilav nasiloh topul han nawai.

Len nahon navanuan gail ekakasaval.T kel mai galit
ke, “Nada han namatan sitegai, sapat len ginau. Ipat
len gamito!” 25 Beti navanuan gail pisilusor vari ke,
“Nada han namatan san tipat len ginamito, mai len
napasusan sinamito!” 26 Betiigol aParappas evivile
mos galito, be igol nasoltia san tobilas habat han

aYesu.f Ale erin) aYesu len navalalito han labipos
gati len nahai balbal.

Nasoltia gail lusor viles aYesu
(Mak 15.16-20; Jon 19.2-3)

27 Beti nasoltia sigavna gail losahar aYesu vi
lohoim sisoltia gail, ale galit pisi lubonbon garu
lan. 28 Lukol nahurabat san dani, lukol nahura-
bat bisibis hum sekir) lan. 29 Lovisvis han nahau
tokad nasunite tohum nabulgagau, ale loriyi len
nakadun aYesu hum nakraun sekin. Lorin natsua
hun nahaie len navalan namatu hum nahai sekir).
Beti lotagedur bathurien, lotubat sor vilesi ke, “Sal
suh nakir seJu gail!” 30 Lovulaii, ale lusabul nate-
nan hun nahaie dani, luvas nakadun hani. 31 Nabor)
lotosor vilesi tonor), lukol nahurabat bisibis dani,
lukol nahurabat san lan tatas, ale losahari van han
labipos gati len nahai balbal.

Lupos gat aYesu len nahai balbal
(Mak 15.21-32; Luk 23.26-43; Jon 19.17-27)

T 27:24: Ekekasoval hon Bevusani ke gai ehusur nanoran, sagol

natideh tolabur nanoran. + 27:26: Nabor nasoltia gail lotobilas
aYesu, lobilasi han nahau tokad natuhmetalai o nahudhubalasehw
gail tokan lan. Len nalo silat a Rom, navanuan ideh nakotan toke
timasmat, a tahw hon namatan, lobilas habat hani. Na-bilas-ha-
bat-hani-an enan evi napanismen totibau tolaboi bigol namatan.

32 Len nayaran salit dan nabiltivile, lobubur
mai auleSairin sua nahasan aSimon. Lugol ate-
nan ipat nahai balbal siYesu. 33 Nabory lotobar
naut a Kolkota (namilen nahasenan tovi Naut han
Nabslashukadhutomat). 34 Lulav newain lotobul han
natit tokon masuv lan maii, be nabor aYesu tomun
risi, ematahuni.§ 35 Beti lupos gati len nahai bal-

bal.*

Naboy lotopos gati tonor, lopapehun nahurabat
san, bar hon navat han labisab ase bilav nahurabat
visusua. 36 Ale lobatah, katkata kakol han aYesu ei.
37Lutos gat nasa aYesu togole tosa, ale lorin na-kel-

uri-an enan len nahai balbal a mahat han nakadun.
Ike, “AYesu bogai, Kin seJu gail.” 38 Ikad navanuan

vonvanah eru artotahatah mai aYesu. Sual itahatah
len nahai balbal len namatu siYesu, togon len
namair san. .

39 Navanuan gail lotovot, lohalas aYesu, sor madas

nahasan. Lopit naholit van hani,™ 40 luke, “Gaiug

golaboi gabigol naim siGot Bimasirsir ale len
namaribo1) Bitor um talmam hani a? Bimagenan,
gobevi aNatun aGot, lav kuv gaiug gabag! Mariy
dan nahai balbal!”*

411en navide tomaienan, abiltihai tutumav gail,
alat lotoil a nio han navanuan gail mai ahai pusan
gail han nalo lusor vilesi, luke, 42 “Gai ilav kuv
navanuan tile gail be edadas bilav kuv gai! Inau ke
tovi ki selsrael a? Bimagenan, timarir) dan nahai
balbal ale dereh datedalomi ke tovi kir). 43 Eriy

§ 27:34: Psa 69.21. Lobul han natit tokon masuy len nowain hon
nabus han na-pos-gati-an asike bhibar masuv hon avan ideh lotopos

gati len nohai balbal. © 27:35: Psa22.18  27:39: Psa22.7
* 27:40: Mat 26.61; Jon 2.19

nalon len aGot mai ike tovi aNatun aGot. Image-
nan, gagai aGot belayoni, tilav kuvi.”*

44 Navanuan vanvonah galaru artotahatah taban
aYesu, galar am arokamaienan, arohalasi.

Nomatan siYesu
(Mak 15.33-41; Luk 23.44-49; Jon 19.28-30)

45 Len natublial namargobut ikabut gol pis naut
kavkav van vabar namityal totor ut madau. 46 Ale
len namityal totor enan, aYesu ikai habat len na-
soruan matmat san ke, “Elj, eli, lema sapahtani!”
namilen, “Got sagw, Got sagw, gorin gabulan
ginau sil nasa?”™*

47 Navanuan galevis lotoil ei lotosasalor hani,
lunau suluvi, lunau ke tokis aElijah. 48 Vaha-
sua Tai galit sua ilav nasponts™ igol topul han
nawain tokon, ale esii len nahai, esuhuni van han
aYesu hon bemuni.* 49 Be galevis am luke, “Ripi!
Datebunus risi ke aElijah dereh tegam lav kuvi o
tebuer.”

50 Beti aYesu ikai habat tatas am, emasol, imat.

51 Len namityal enan pai, nakaliko matortor to-
tahotah len naim siGot, tubat a mahat, ematar
vebar naut a pan, igol nahudhut eru. Natan
ekurkur, navat gail lumapulpul, 52 naburhuvat
namatan losanav. Ale aGot igol navanuan isobur
lotovi esan lule mahat dan namatan. 53 Ale lovivile

* 27:43: Psa 22.8 * 27:46: Psa 22.1 * 27:48: Nasponts
evinakasbata natas. Evinatsua tomadmadau toyanyar) totov len naut

nasahau tovi pan len nalilivol. Ibary bur. * 27:48: Psa 69.21
* 27:51: Exo26.31-33

dan nabBurhuvat namatan gail. Husur na-le-mahat-
an dan namatan siYesu lobis len nabiltivile siGot, a
Jerusalem, ale lovisi han navanuan isobur.

>4 Nasenturion mai nasoltia gail lotokatkata
kakol han aYesu len nahai balbal, naboy lotoris
nadu mai natit gail am lotovisi, lomatahw habat.
Luke, “Kitin, ategai evi aNatun aGot!”

55 Len naut enan ikad napahavut tosobur loto-
husur aYesu, katkata taban len nayaran san a Kalili
gamai. Alatenan loil a tut dan nahai balbal, lokata

ris nasa tovisi.™ 56 Galit galevis lovi aMeri ta Mak-
tala; togon aMeri anan aJemes mai ajJosef; togon
asoan aSepeti, anan aJemes mai ajon.

Noatavunan siYesu
(Mak 15.42-47; Luk 23.50-56; Jon 19.38-42)

57 Nabor) namityal papadar Bimasur, aJosef tovi
auleArimatea sua tokad natite mai tohusur aYesu,

>8jvan han aPilate. Eus niben aYesu. APilate idam
hani ale ikele idar ke lipat niben mai aJosef. 59 Na

aJosef erury gole len nakaliko tovi linen toveveu.
60 Erini len naburhuvat natavunan san toveveu,
tota pupuli tia len navat. Erib han nabiltivat han
bipat gol nabopita han naBburhuvat namatan enan,
ale ivan. 61 AMeri ta Maktala mai aMeri togon
arobatah a mo, a tut kakereh dan nabopita han
naburhuvat nomatan.

Lokatkata kakol han naburhuvat namatan

62 Pelan han, tovi namaribor) tohusur Nabor) han
Nautautan han naPasova, abiltihai tutumav gail
mai naFarisi gail lubonbon, luvan han aPilate.
63 Ale luke, “Nasuby, namtunau talmam han nasa

* 27:55: Luk8.2-3



Mattiu 27:64 cxxii Mattiu 28:4

navanuan gogaras egail tokele nabor tomaur sal.
Ike, ‘Len namaribory) titor dereh aGot tigol nile
moahat”* 64 Imaienan, namtuke gikele han na-
soltia sani gail ke lekatkata kakol han naburhuvat
namatan vabar namaribor) titor. Asike datbigole,

ahai susur san gail hum ma labevanoh niben ale
kel mai navanuan gail ke tole mahat dan namatan
tia! Ale bimaienan, nagagarasan enan dereh
tesahor nagagarasan tokele a nio.”

65 APilate isor var galit ke, “Sahar nasoltia na-
katkata-kakol-an gail van, ale len namitisau ideh
mattokade, matekatkata kakol gat naburhuvat.”
66 Ale luvan, lokakol gat naburhuvat nematan,
lorin na-burut-gati-an lan ale lorin nasoltia gail

hon labekatkata kakol hani. Lugol natgalenan len
noSappat.
28

Na-le-mahat-an dan noamatan
(Mak 16.1-10; Luk 24.1-12; Jon 20.1-10)

1 Nabor naSappat enan tonor, namav topitau
dudulan somniilan, len namaribory metakav han
nawik,” aMeri ta Maktala mai aMeri togon lu-
van varis naburhuvat namatan.” 2 Voha-sua nai
ikad nabiltidu, bathut anel sua siNasub evi pan
dan nomav, ale erib kuv nabiltivat topat gol
naburhuvat, ebatah lan. 3 Nonahanah han eniial
hum nakabil mai nahurabat san epshw yesyes
hum nasno. 4 Nasoltia gail lotokatkata kakol han

* 27:63: Mat 16.21,17.23, 2019 28:1: Len nasoruan ta
Kris ikelen namaribor metakav han nawik, gidato datokis namaribor)

enan hon naSade. * 28:1: Mat 27.56

naburhuvat, ninelit epil lan, loninminikot, luteh
matmatiov. 5 Beti anel isor mai napahatvut galaru,
ike, “Samremotahw! Nolaboi maruke mareris aYesu
lotogol tomat len nahai balbal. ¢ Be gai satoh gegai,
husur aGot igol ile mahat tia sunmian nai aYesu
tokele. Maregamris naut topatlan. 7 Mirivan tutut!
Kel mai ahai susur san gail ke, ‘Sasalon)! AGot igol
ile mahat dan namatan. Dereh teil a mio han gamito
vilan naut a Kalili. Ale dereh materisi el.” Enan yjai
na-kel-uri-an sagw.”

8 Napohatut golaru arugam tutut dan
naburhuvat. Aromatahw be aropul han

nakemkeman ale arusavsavut hon arbikele mai
ahai susur san gail. 9 Voha-sua nai aYesu ebubur

mai galaru. Ike, “Ivoi!” Arogem hani, arotogau gat
narien galaru, arulotu hani. 10 Beti aYesu ikel mai
galaru ke, “Samrematahw. Mirivan, kel mai avagw
gail ke levi lan naut a Kalili, ale dereh leris ginau
eL”

Na-kel-uri-an sisoltia gail

11 Nabor) napahatvut galaru artovan sal, nasoltia
galevis lotokatkata kakol han naburhuvat namatan
lovi lan nabiltivile. Ale lukel ur natit pisi to-
visi mai abiltihai tutumav gail. 12 Apiltihai tu-
tumav gail lubonbon mai alat lotoil a mo han
navanuan gail ale ludam han na-sor-utaut-an sua.
Lulav navat isobur mai nasoltia gail, 13 lukel mai
galit ke, “Matekamaiegai ke, ‘Ahai susur san gail
logam len mariug, lovanoh niben nabory namt-
topat’ 14 Agavna Pilate Besasalory han nate-

nan, dereh namtetanov nalon han asike matbikad
napanismen ideh.” 15 Imaienan, nasoltia gail lulav



Mattiu 28:16 CXXiv Mattiu 28:20

navat enan, lugol nasa abiltiJu gail lotokele. Na-
kel-uri-an enan salito, naJu gail lukele van vabar
nabor) ta damanai.

Nakelean namakot siYesu
(Mak 16.14-18; Luk 24.36-49; Jon 20.19-23;

Uman 1.6-8)

16 Beti ahai susur lotovi 11 lovi Kalili vi lan
natvehuh aYesu tokel mai galit tia han labevi lan.
17 Nabory lotorisi ei, lulotu hani, be galit gale-
vis lukad na-lon-uri-an. 18 AYesu egom han gal-
ito, ikel mai galit ke, “AGot aTomagw ilav mai
ginau nadanan han na-il-a-mo-an pisi len nomav
mai len navile a pan. 19 Imagenan, mitivan
han matbetusan naluvoh han navanuan naut tiltile
gail han labegam vi hai susur sagw gail. Baptais
han galito len nahasan aGot aTata, aNatun mai

aNunun.” 20 Vusan galito han labigol natit pisi no-
tokele todarn mai gamito. Nau gat nategai: ginau
nutah mai gamito, ale dereh nitah mai gamito van
vabar nabor) han nanornan hannavile a pan, nagilen
natit pisi.”

* 28:19: Uman 1.8

